
Hɔn Ɔ́ Nu Hwe
 A wa nǔ, Nɔví súnnu Neville. A wa nǔ. É nyɔ́ tlala ɖɔ è nǐ lɛ ́ kɔ

wá Aklúnɔ ɔ́ sín Xwé gbe. É nɔ́ víví nú mì tɛgbɛ ɖɔ nyi ni lɛ ́ kɔ
wá goxɔ ɔ́ mɛ, é kpɛn fí ɖěbǔ e un ɖe é. Nǔɖé ɖe bó kúnkplá gǒ kpɛví
xóxó élɔ́ kɔn e un nɔ yí wǎn ná ná dó lɛ ́ kɔ wa é. É cí kpowun ɖɔ,
óo, un…É wɛ nyí agun ce nukɔn nukɔntɔn ɔ́ bó nyí ɖokpó géé e un
nɔ nukɔn ná kpɔń é. Bɔ é nɔ́ cí nǔ ɖagbe ɖé wɛ kpowun ɖɔ è nǐ lɛ ́ vɔ́
lɛ ́ kɔ wá fí ɖɔhun. Bɔ un ka ɖi nǔ ɖɔ zǎnzǎn ɖaxó énɛ́ ɔ́ jí ɔ́ hwenu e
hwe ná gbɛ́ hunhun bɔ sunví lɛɛ́ sín wěziza ná zɔn dɛďɛ ̌ bó bú dó é ɔ,́
un ɖi nǔ ɖɔ mɛ e gosín goxɔ élɔ́ mɛ wá ɖě lɛɛ́ ná tíin ɖo fínɛ ́ gbe nɛ́ ɔ́
gbe, bó ná nyí lilɛ ɖo Hun Lɛňgbɔv́í ɔ́ tɔn mɛ. Un ɖo nukún ɖó hwe
énɛ́ ɔ́ nu wɛ.
2 Hwenu e un wá gbɔn xɔ́ ɔ́ sá dín tlóló din ɔ,́ un mɔ Nɔví nyɔňu
Arganbright ɖo gǔdo dɔň. Bɔ é ɖo ɖiɖɔ nú mì wɛ ɖɔ mɛ ɖě lɛɛ́ tíin
ɖo fí bó yi kplé Kingstɔn tɔn ɔ́ mɛ, bó nɔ hwe énɛ́ ɔ́ nu, bɔ un…ee…
xomɛ hun mì tlala ɖɔ mǐ ɖó yě ɖo fí ɖi kúnnuɖiɖe ɖé ɖɔhun. Fí ɖěbǔ
e yě ɖe ɔ,́ ényí yě ná zé alɔ yětɔn lɛɛ́ yi jǐ ɔ,́ yě mɛ e nɔ kplé Kingstɔn
tɔn tɛnmɛ lɛɛ́ é ɖo Jamayíki. Kpowun ɔ,́ ɛɛn, gǔdo ɖo gǔdo. É sɔgbe,
énɛ ́ ɔ́ nyɔ.́
3 Un mɔ Oral sín pósu wéma ɔ.́ Un lin ɖɔ mi ko jlá kplé tɔn lɛɛ́. Un
ko tunwun ɖ’ayǐ ǎ káká jɛ, azǎn lɛɛ́, káká jɛ sɔ e wá yi é. Un lin ɖɔ
é ná bɛ́ ɖo azǎn ayizɛńgɔ́ ɔ́ gbe, mɔ̌ wɛ ǎ cé? Ayizɛńgɔ́ ɔ́ káká yi jɛ
afɔtɔngɔ́ ɔ́ gbe, Nɔví súnnu Roberts ɖo Louisville. Din ɔ,́ mi yi ɖótó
e. Nɔví súnnu Roberts nyí xɔń—xɔńtɔn sa ɖé nú mì, bó nyí mɛsɛntɔ́
Klísu tɔn téwúngbéjú ɖé. Bɔ un ɖeji ɖɔ wɛn tɔn lɛɛ́ ná víví nú mi, zǎn
ɖě jɛ ɖě gǔdo. Bɔ ɖokpó…étɔn ɔ,́ ɖěe é nɔ́ xo ɖɛ nú azinzɔnnɔ lɛɛ́ ɔ,́ un
ɖe—un ɖeji ɖɔ mi ná mɔ bɔ Mawu ná dán wǔ, ɖó ahwanfuntɔ́ nǔɖiɖi
tɔn ɖaxó ɖé wɛ é nyí, Nɔví súnnu Roberts nɛ,́ bó nyí súnnu e Mawu
ɖo zǐnzán wɛ kpódó hlɔňhlɔń kpó é ɖé. Bɔ mawuzɔ́ tɔn slɔ́ sín…
4 Un nɔ flín hwenu e un kpé Nɔví súnnu Roberts azɔn nukɔntɔn
ɔ́ é, avɔgoxɔ kíjákíjá kpɛví ɖé mɛ wɛ é ɖe ɖo St. Louis, Missouri, bɔ
un ɖo…éeǒ, Kansas City, Missouri. Bɔ un ɖo Kansas City, Kansas, ɖo
tokplégbasá ɖaxó ɖé mɛ. É jínjɔń zinkpo nukɔn tɔn ɔ́ jí. Hwenu e
sinsɛnzɔ́ ɔ́ wá fó gúdo ɔ,́ mǐ lɛ ́ kɔ yi gǔdo bó ɖo dafɛ ́ xo wɛ. Yě sɔ́ mì
xlɛ ́ ɛ. Un nyí mɛxó n’i; Oral ɖo xwe kanɖé ɖó wɛ vɛlɛɛ. Gbɔn mɔ̌ ɔ́ é
ɖɔ, “A lin ɖɔ Mawu ná jló bó ná se ɖɛ ce nú azinzɔnnɔ lɛɛ́ a?”

Un ɖɔ, “Nɔví súnnu, É ná se mɛ ɖěbǔ e ná xo ɖɛ é sín ɖɛ.” É nyɔ,́
é jɛ jí, bɔ é ɖɔ, “Nyi ɖíe xweyǐgbe e!”

5 Bɔ súnnu e nywɛ́ nǔ i ɖé wɛ é nyí, kpódó wěmasise
kplɔńyijǐbalavɔ tɔn kpó, tamɛwú-nywɛńǔdóxó xɔ xwe ɛnɛ, bɔ un ɖeji
ɖɔ é nyí—é nyí súnnu tamɛbibɔnánɔ ɖé. Bɔ é slɔ́ káká wá tɛn ɖé mɛ
din bɔ é ɖó wěɖexámɛtɔ́ lɛɛ́ bɔ yě nɔ́ wa azɔ̌ xá ɛ bó lɛ ́ lɛ ̌ dó e, kpódó
nǔ lɛɛ́ kpó, káká bɔ, nú é ɖɔ xó ɔ,́ é—é nɔ lin tamɛ kpɔń có bó nɔ ɖɔ
tɔń. Bɔ nǔ tɔn ná víví nú mi tawun, un ɖeji.
6 Gbɔn mɔ̌ din ɔ́ un jló ná ɖó gbe kléwún ɖé kpowun kúnkplá nǔ
e Aklúnɔ mǐtɔn wa ɖo kplé mɛɖéesisɔhwe tɔn mǐtɔn mɛ ɖo Jamayíki
kpódó ɖo Puerto Rico kpó. Nǔ kpácá kpácá ɖé wɛ ɖɔ un yi dɔň, ɖó
ylɔ̌ gěgé nɔ́ wá xwé. Ɖi lě e Leo ɖo fí kó tunwun gbɔn é ɖɔhun ɔ,́ ɖɔ
telefónu ɔ…́Bɔ gbɔn aklúnɔzángbla ɖokpó bǐ mɛ ɔ,́ ɖo nǔgbó mɛ ɔ́ tɛn
kanwe ko kanwe ko mɔǩpán tíin bó nɔ́ ylɔ́ nú kplé lɛɛ́. Amɔ̌ un nɔ jló
ná mɔ ɖo nyiɖée mɛ ɖɔ un nyí kplákplá yi fí ɖěbǔ e un xwe é, ɖi étɔn
ɖɔhun. Ényí un yi ɖó nya ɔ́ sɛ ́ mɛ dó mì ɖɔ má wá wǔtu ɔ,́ hǔn un na
wá ɖo nyǐkɔ agun énɛ́ ɔ́ alǒ gbɛťa énɛ ́ ɔ́ tɔn mɛ nɛ.́ Ényí un ɖó ná yi
ɖó Nɔví súnnu Neville ɖɔ nú mì ɖɔ un ɖó ná yi wǔtu ɔ,́ é ná byɔ́ ɖɔ
nyi ní yi ɖo nyǐkɔ Nɔví súnnu Neville tɔn mɛ nɛ.́ Amɔ̌ é nɔ víví nú mì
ɖɔ má yi hwenu e Jezu sɛ ́ mɛ dó, énɛ ́ ɔ́ un sixú yi ɖo Nyǐkɔ Aklúnɔ
Jezu tɔn mɛ, bó ná yi kpé mɛ lɛɛ́.
7 Bɔ ayǐmlɔḿlɔ́ wɛ un ɖe ɖo akánma jí, bɔ nǔ kó ci kɔ nú mì kpɛɖé.
Tɔdo élɔ́ ɔ,́ é ya oo é lín oo, é ná byɔ́ ɖɔ nyi ní gosín tɔdo élɔ́ mɛ, ɖó
é ɖo gbekan ce gba wɛ kpowun káká yi tɛn mɔȟunkɔtɔn ɖé mɛ bɔ un
sɔ́ sixú dɛ ɖ’é nu kpɛɖé vɔv́ɔ́ ǎ kpowun. Un sixú zɛ hwɛ bó lɛ ́ kɔ wá…
Mǐ wá ayisɔnmɔ, Leo kpó nyi kpó, ɖo mǐli kanɖé [Kilomɛt́lu kanɖé
ko-nukún-ɛnɛ mɔ—̌Nǔtínmɛtɔ]́ vla mɛ, hwenu e mǐ yi gba lɛɛ́ mɛ ɖo
Floride gúdo é, gbekan ce mɛ kɔn céɖécéɖé, bɔ ɖo mǐli kanɖé vla
mɛ nú Louisville ɔ́ é lɛ ́ ján. Nɔví súnnu Banks Wood ɖó ná kó ɖo fí
ɖo fíɖé zǎnzǎn din. Bɔ ayisɔnmɔ ɔ́ hwenu e un ɖo Kingston kpódó—
kpódó Puerto Rico kpó gosín wá wɛ ɔ,́ fí e gbekan ce nyɔ́ kpowun bɔ
nǔ bǐ vɔ ɖ’é wú ɖe é; bɔ un jɛ te sín jɔhɔnmɛhún ɔ́ mɛ, é lɛ ́ kpo ɖo
ganjí; bɔ có bónú mǐ ná jɛ Jeffersonville ɔ,́ é lɛ ́ sú. Mi mɔ a, tɔdo e ɖo
fí ɔ́ wɛ. Nǔvíɖogbɛ e ɖo jɔhun ɔ́ mɛ lɛɛ́ wɛ, alǒ Mawu wɛ, ɖě, wɛ ɖo
tíntɛńkpɔń wɛ bó ná ɖe mì ɖó zɔga. Hǔn, un—un ɖo nǔkúnnú mɔ jɛ
mɛ wɛ ǎ. Un ko xo ɖɛ bó kanbyɔ́ azɔn mɔǩpán.
8 Amɔ,̌ gbɔn ɖěbǔ ɔ,́ fínfɔń wɛ un ɖe ɖóó, zǎnzǎn gan atɔn mɔ̌ wɛ
ɖo xixo wɛ. Bɔ asi ce kpódó súnnuví kpɛví ɔ́ kpó ɖo amlɔ mɛ. Bɔ
un fɔń bó jínjɔń akánma ɔ́ tó, bɔ un mɔ bɔ mɛ tobutóbú kplé ɖo tɛn
gblogblo ɖé mɛ, bɔ un ɖɔ nú Billy Paul ɖɔ jí, “Hwɛ yi byɔ́ dɔň bó yi
má ɖɛxixo kɛńwéma lɛɛ́ nú mɛ énɛ́ lɛɛ́.”
9 Bɔ é ɖɔ, “É nyɔ,́ daá ce.” Cɛj́ú weɖé gúdo ɔ́ é lɛ ́ kɔ wá, bó ɖɔ, “A
sixú má ɖɛxixo kɛńwéma nú mɛ énɛ́ lɛɛ́ ǎ.” É ɖɔ, “A mɔ súnnu élɔ́ e
ɖo te ɖo fí a?”

Un ɖɔ, “Ɛɛn.”
10 É ɖɔ, “É ɖo dě fí ɖ’ayǐ, bɔ un ɖɔ, ‘Mi mɛ ɖěɖě e ɖó hudó ɖɛxixo
kɛńwéma tɔn lɛɛ́ bǐ ɔ,́ mi sɔ́ alɔ mitɔn lɛɛ́ yi jǐ.’” Bó ɖɔ, “Un yi bó ná
ná ɛ ɖɛxixo kɛńwéma ɖé, é kó yi fí ɖěvo. Bɔ énɛ ́ ɔ́ gúdo ɔ́ un yi dɔň,
bɔ é kó ɖo fí ɖěvo dɔň. Din ɔ́ é ɖíe ɖo zɔga ɖo gǔdo fí e.” É ɖɔ, “Un
kpé wú bó má ɖɛxixo kɛńwéma ɖokpó vɔv́ɔ́ ǎ.”
11 Un ɖɔ, “É nyɔ,́ Billy, é ná byɔ́ ɖɔ hwi ni má ɖɛxixo kɛńwéma
lɛɛ́ dandan ǎ, ɖó tɛn gblogblo mɔȟunkɔtɔn ɖé ɖo fí sɔ mɔ̌ bɔ mɛ bǐ
sixú…” Ɖɛxixo kɛńwéma lɛɛ́ ɔ́ ná dó ɖó alɔ te nú hunnyahunnya ɖé
wútu wɛ…mi mɔ a, bó ná dó hɛn yě ɖó tito mɛ. Un ɖɔ, “Óo, un sixú
sɔ́ mɛ bǐ ɖo dɔň, é sɔ́ na hú nǔ e ɖo tɛn e un ɖó ɔ́ mɛ ǎ, bó ná slɛ ́ yě
ɖó te lobo ná xo ɖɛ nú yě ɖokpó ɖokpó.”
12 Bɔ é ɖɔ, “É sɔgbe.” Bɔ é zɛ dó ɖisíxwé bó gosín gɔň ce ɖidó. Bɔ un
lɛ ́ kɔ gbɔn dě hwenu e é ɖidó gbɔn dɔň é, bó ɖo kpínkpɔń ɛ wɛ.
13 Bɔ un se Gbe ɖé ɖi sín Jǐxwé wá, bó ɖɔ, “Lo ɔ́ gayɛnu ɔ́ Un ná jɛ
sísɔ́ we su jí.” Bɔ un kpɔń, bɔ un mɔ ahwan tobotóbú mɔȟun kpɔń ǎ,
yě nɔ́ nyi ahwan hoo bó nɔ́ gosín fí bǐ wá.
14 Bɔ è ylɔ̌ Nɔví súnnu Roberts sín nyǐkɔ, bó ɖɔ, “Din ɔ́ Nɔví súnnu
Oral Roberts ja bó ná mɔ we.”

Bɔ un ɖɔ, “Nɛ̌ un ka na dó gbe Nɔví súnnu Roberts gbɔn?”
É ɖɔ, “Lě e é nɔ́ dó gbe we gbɔn ɔ́ ɖɔhun pɛṕɛṕɛ.́”

15 É nyɔ,́ un mɔ bɔ Nɔví súnnu Roberts ja bó dó vɛši wiwi ɖé, kpódó
gbǎkún kpɛví ɖé kpó ɖí ɖěe Bing Crosby nɔ dó é ɖɔhun, nyaví énɛ ́
lɛɛ́ nɔ́ nyɛ ́ ɛ yi jǐ bó nɔ́ xwe, gbǎkún kpɛví wiwi ɖé. Bɔ un ɖo te ɖo jǐ
ɖɔhun, bɔ é kpɔń jǐ bó ɖɔ, “Kú dó lěhwenu, Nɔví súnnu Branham.”

Bɔ un ɖɔ, “Kú dó lěhwenu, Nɔví súnnu Roberts,” bó na ɛ alɔ.
É ɖɔ, “Ahwan ɖagbe ɖé wɛ a ɖǒ.”

16 Un ɖɔ, “Ahwan ɖé wɛ mɛ, Nɔví súnnu Roberts.” Bɔ é lɛ ́ kɔ bó ɖidó
ɖi lě e Billy bló gbɔn é ɖɔhun, gbɔn ɖisíxwé.
17 Bɔ un lin nǔ kpɔń, “Fítɛ ́ un ka ná nɔ bó ɖɔ xó nú yě?” Bɔ un dó
gǎn gbɔn fí bǐ bó ná dó mɔ tɛn ɖé bó ná dó ɖɔ xó. Un ɖo ninɔmɛ
mɔȟunkɔ ɖé mɛ, nǔɖé ɖo do, sɔ mɔ̌ bɔ un kpé wú bó mɔ fí e un—un
ná nɔ bó ɖɔ xó nú yě ǎ.

Bɔ mɛɖé ɖɔ, “É nyɔ,́ wǎ fí lě.”
18 Un ɖɔ, “É nyɔ,́ a sixú mɔ nǔ bɔ é ná nyɔ́ hú ɖo fínɛ ́ ɖěbǔ ǎ.” Bɔ
un jɛ tɛn ɔ́ mɛ d’asá jí. Bɔ un flín élɔ́ ɔ́ hwe énɛ́ ɔ́ nu, un ɖɔ, “Nǔ e ɖo
tají nú mì bɔ un ná wa ɔ́ wɛ nyí ɖɔ nyi ní sɔ́ nyiɖée hwe ɖo ayi ce mɛ,
tɛgbɛ, ɖo Mawu kpódó vǐ Tɔn lɛɛ́ kpó nukɔn.”

19 Bɔ un tɔń sín nǔmimɔ ɔ́ mɛ. Bɔ un lin nǔ kpɔń, “Ani ɖɔ wɛ énɛ́ ɔ́
ká ɖe? Bɔýá ɔ́ é ná nyí ɖɔ mǐ ná ɖó nǔ e…Alǒ fí ɖětɛ—́fítɛ ́ wɛ é ná jɛ
ɖe?” Mi mɔ a, hwe ɖé lɛɛ́ nu ɔ,́ ɖo nǔmimɔ lɛɛ́ mɛ ɔ,́ É nɔ́ ɖɔ fítɛ ́ wɛ
pɛṕɛṕɛ ́ ǎ, É—É nɔ́ ɖɔ xó kpowun bɔ kpowun wɛ é nyí ɖɔ a nǐ…Lǒdídó
mɛ wɛ, é nɔ́ cí ɖɔhun. Bɔ un ɖeji ɖɔ mi mɛ e nɔ xa Mawuxówéma lɛɛ́
ɔ́ nɔ́ mɔ nukúnnú jɛ énɛ ́ ɔ́ mɛ.
20 Bɔ éné ɔ́ gúdo ɔ́ un yi xɔ e ɖo nukɔn ɔ́ mɛ bó jínjɔń ayǐ xɔ hwenu
kléwún ɖé, bɔ zǎnzǎn gan atɔn adaɖé alǒ ɛnɛ mɔ̌ wɛ ɖo xixo wɛ.
Amlɔgɔ́ sín mì tawun. Un lɛ ́ kɔ bó yi mlɔ́ ayǐ, bɔ un kú dlɔ̌ ɖé, bɔ
dlɔ̌ ɖé wɛ bó jǐ wǔ tlala. Bɔ gěgé mitɔn tunwun nukúnkpénǔwǔtɔ́ lɛɛ́
ɖokpó, Jack Moore. Nɔví súnnu Jack Moore, un tunwun i din ɔ́ xwe
ko sɛyi. Un lin ɖɔ un tɔń xá vǐ nyɔňu tɔn, nyɔňuví xwe afɔtɔn-nukún-
we mɔ̌ tɔn ɖé, bó hɛn alɔ tɔn, bó ɖo kpíkplá ɛ wɛ hɛn yi só kpɛví ɔ́ jí,
Jackie kpɛví ɔ.́ É nyɔ,́ un tunwun i sín hwenu e é ɖo yɛy̌ɛv́í ɖo akɔn
nyí wɛ ɖokpóó. Bɔ un ɖo kpíkplá ɛ wɛ hɛn yi só kpɛví ɔ́ jí, bɔ un zɛ
toxo mɛ síngbó atɔn wú xweyǐgbe só kpɛví ɔ́ jí, bó ɖo nyɔňuví élɔ́
kplá hɛn yi wɛ. Bɔ mǐ wá atín ɖaxó ɖé sá, bɔ é jínjɔń ayǐ. Bɔ ɖi lě e
nyɔňuví wínnyáwínnyá mɔǩpán égbé nɔ dó yɛli énɛ ́ lɛɛ́ gbɔn é ɖɔhun
bɔ, mi tunwun a, é nɔ́ cí zɛɛ, bɔ é dó yɛli mɔȟunkɔtɔn lɛɛ́ dokpó. Bɔ
é sɔ́ yɛli kpɛví élɔ́ bó tɛ ́ ɛ ɖɔhun bó jínjɔń ayǐ. Bɔ ɖi lě e ɖɔňkpɛ lɛɛ́
kpódó ɖyɔv̌ǐ lɛɛ́ kpó nɔ́ kpɔń yěɖée lɛɛ́ gbɔn é ɖɔhun hwɛhwɛ ɔ,́ é blá
alɔ tɔn lɛɛ́ dó wǔ lě bó jɛ jǐnukúnsin kpɔń jí sɛ ́ dó. É nyɔ,́ nyɔňuví
kpɛví ɖagbe ɖagbe ɖé wɛ Jackie nyí, amɔ̌ é ká ɖó nu ɖaxó kloklo ɖé
kpódó nukún ɖaxó ɖaxó kloklo kpó, kpódó ɖa kɔśinnɔ ɖɔhun ɖé kpó,
é nyɔ́ kpɔń sɔ mɔ̌ ɖě ǎ, amɔ̌ nǎwe kpɛví titewungbe ɖé wɛ. Bɔ un sixú
mɔ nukún tɔn kloklo lɛɛ́ hwenu e é ɖo jǐnukúnsin kpɔń wɛ é, kpódó
lě e jǐnukúnsin ɔ́ nɔ́ nyi xa dó nukún tɔn lɛɛ́ jí gbɔn é kpó.
21 É nyɔ,́ un sɛ yi zɔ dó e nú afɔ jlɛj́lɛ ́ atɔɔ́ń mɔ,̌ bɔ é cí ɖɔ un mlɔ́
ayǐ bó jɛ ada jí gbɔn lě ɖɔhun, bó wínnyɔ́ sɛ ɖé bó sɔ́ ɖó nu mɛ, bó jɛ
aɖǔ tɛ nyi sɛ élɔ́ jí. Bɔ un jɛ nǔ lin kpɔń jí, “Ani wa wɛ un ka ɖe ɖo jǐ
fí? Ani o, nyɛ súnnu xóxó ɖé, kpódó nyɔňuví wínnyáwínnyá élɔ́ kpó.
Ani o,” un ɖɔ, “Un ko da asi bó ko ɖó vǐ mɔǩpán. Un ɖó xó ɖěbǔ ɖo
jǐ fí xá nyɔňuví wínnyáwínnyá élɔ́ ǎ.”
22 Bɔ un jɛ te sí jí. Bɔ, hwenu e un bló é ɔ,́ Gbe ɖé ɖi sín atín ɔ́ mɛ
wá, bó ɖɔ, “Élɔ́ ɔ́ nyí wuntun ɖé bó nyí nǔ ɖé wǔtu.”
23 Bɔ un fɔń, bɔ un ɖibla sú xó, gblǒ—gblǒ fínfán ɖé. Un lin nǔ kpɔń,
“Óo, un ɖo nyiɖée kanbyɔ́ wɛ ɖɔ énɛ́ ɔ́ ka ɖo ɖiɖɔ wɛ ɖɔ un ná jó agɔ
yi gǔdo alǒ nǔɖé ná jɛ dó jǐ ce wɛ a?” É nyɔ,́ un lin nǔ kpɔń, “Ényí
un yi bó ɖo gǎn dó wɛ bó ná dó zán linlin ce tunwuntunwun ɔ,́ hǔn
un ná blú i bǐ kpéte, un na gbɔ bó nɔ te kpɔń Mawu kpowun.” Bɔ un
jɛ ɖɛ xo jí. Un ɖɔ, “Aklúnɔ, dlɔ̌ énɛ ́ ɔ́ ká kúnkplá nǔmimɔ zǎn ɔ́ sín
bǐbɛḿɛ tlóló tɔn wɛ a, alǒ ani ɖɔ wɛ é ká ɖe?”

24 Hwenu e un nɔ te xɔ hwenu kpɛɖé gúdo ɔ,́ bɔýá xɔ ganxixo ɖokpó
ɔ́ (Asi ce ko fɔń bó kó sɔ́ nǔ nú zǎnzǎn nǔɖuɖu ɔ.́), énɛ ́ ɔ́ gúdo ɔ́ Gbe ɔ́
lɛ ́ ɖi, bó ɖɔ, “Yi Kingston, bɔ è nǎ ɖɔ nǔ e a nǎ wa ɔ́ nú we ɖo fínɛ.́”
25 Hǔn, azɔn ɖokpó ɔ́ un yi Kingston. Bɔ yě—yě tunwun ɖo
Nyɔňuzángbe hwelɛḱɔ ɖɔ un na wá fínɛ ́ ɖo Axɔśúzángbe. Ajɔǰlájlá
e mǐ bló ɔ́ bǐ jɛń kó nɛ.́ Un ka tunwun lě e è nɔ bló…?…alǒ lě e
è nɔ lɛń ahwan gěgé gbɔn é ganjí ǎ, ɖó hwɛhwɛ ɔ́ un nɔ lɛń zɛ wǔ
tɔn. Amɔ̌ ɖo zǎn nukɔntɔn ɔ́ mɛ ɔ,́ má ɖɔ mǐ ɖó mɛ kanwe ko kanwe
ko donu wěwe, óo, donu wěwe mɔ,̌ ɖo kɔx́o, ɖó kézegbla ɖokpó géé
jɛń wɛ è tunwun wǔtu. Bɔ ayǐhɔńgbe tɔn ɔ́ yě dǒ wezun afɔnu nú
wezunkántɔ́ lɛɛ́ nú mǐli ɛnɛ, ɖě jɛ ɖě gúdo, káká yi só lɛɛ́ só lɛɛ́ jí.
Wezunkántɔ́ ɖokpó ná kán wezun xɔ ganxixo ɛnɛ, énɛ ́ ɔ́ gúdo ɔ́ é nɔ́
jó wezunkántɔ́ ɖěvo dó bɔ é nɔ yi nukɔn káká yi só ɔ́ jí. Bɔ ɖo zǎn
wegɔ́ ɔ́ mɛ ɖěgba ɖě afatɔń nɔ fínɛ.́ Bɔ ɖo zǎn atɔngɔ́ ɔ́ mɛ ɔ́ è lɛň
mɛ ɖibla yi děgba atɔn afɔwǒ-afatɔń, bɔýá ɔ́ adɔǩpo ɖě. Bɔ mɛ afatɔń
afatɔń donu nabí nabí ɖé wá Aklúnɔ ɔ́ gɔń.
26 Bɔ nǔmimɔ ɔ́ sín tínmɛ ɔ,́ agun kpɛví ɔ,́ nyɔňu ɖo alɔjí ɖé wɛ
nyɔňuví ɔ́ nyí, yɔkpɔv́ú ɖé kpowun, bɔ énɛ́ ɔ́ ɖo alɔjí ninɔ agun ɔ́ tɔn
xó ɖɔ wɛ. Bɔ síngbó atɔn xweyǐgbe só kpɛví ɔ́ jí lɛɛ́ ɔ,́ azǎn atɔn e
un ná xɔ bó wa mawuzɔ́ ɔ́ ná lɛɛ́ wɛ. Bó ɖo agun kpɛví e ɖo alɔjí ɔ́
sɔ́ wɛ gbɔn mawuzɔ́ ce gbla mɛ, sín fí e é ɖe ɖ’ayǐ é, xwe fí e yi jǐ
hú é ɖo Mawu sín nǔ lɛɛ́ mɛ, káká jɛ hwenu e é ná dán tɔtɛńtinto ɔ́
bǐ kpéte é.
27 Bɔ, óo, mawuzɔẃatɔ́ lɛɛ́ kpódó mɛ lɛɛ́ kpó ɖo fínɛ ́ lɛ ́ lɛ ̌ dó, bó nɔ́
ɖo avǐ ya wɛ bó nɔ́ ɖo kɔ jɛ nú mɛ wɛ lobo nɔ ɖo mɛ jí zín wɛ, “Xɔ zǎn
ɖokpó alǒ we géé gɔ́ ná,” gǎn toxo ɔ́ tɔn lɛɛ́.
28 Mǐ gosín fínɛ ́ bó wá yi Puerto Rico. Fínɛ ́ ɔ́ è yǐ mǐ kpódó ɖuɖéjí
ɖaxó kpó, bɔ é flá ayǐ, bɔ mɛ afatɔń afatɔń donu nabí nabí ɖé ján ali
ɔ,́ káká bɔ è lɛň ɖɔ lǐndɔň vívɛńá adɔǩpo we mɔ̌ wɛ wá Aklúnɔ Jezu
gɔń. Bɔ ɖo yiyi hwenu ɔ,́ un lin ɖɔ un…un jló ná ɖɔ élɔ́ nú agun ce
tunwuntunwun, amɔ̌ un sixú bló ɖo hɛnkɛń ɖo agbawungba ǎ, fí e
xwe gbe nu lɛɛ́ má ɖe ǎ, ɖó è sixú kó mɔ nukúnnú jɛ wú tɔn gbɔ.
Amɔ̌ un ɖó hwɛɖɔtɔ́ ɔ́ sín nyǐkɔ ɖo wěmaxwɛ ɖé jí ɖo fí, mɛ e ɖɔ
xó hwenu e mǐ kó ɖo yiyi wɛ é, ɖo fí din, éyɛ ́ kpódó azɔ̌ wa xá ɛ
tɔ́ lɛɛ́ kpó.
29 Bɔ un…É—é ɖɔ, “Mǐ mɔ nyɔňá ɖo tɔtɛńtinto ɔ́ mɛ bó xɛ́ jǒ
mawuzɔẃatɔ́ tɛnmɛ tɛnmɛ lɛɛ́.” É ɖɔ, “Hwenu e Mɛɖaxó Billy Graham
gosín tɔtɛńtinto ɔ́ mɛ tlóló ayisɔnmɔ ɔ,́” bó ɖɔ, “mǐ bló kplé—kplé
susu tɔn ɖé,” é ɖɔ, “amɔ̌ Wɛn Ɖagbe ɖokpó e mǐ kó nɔ́ se tɛgbɛ ɔ́ jɛń
wɛ Billy Graham hɛn wá nú mǐ.” É ɖɔ, “Énɛ́ ɔ́ gúdo ɔ́ mǐ mɔ nyɔňá bó
xɛ ́ jǒ Mɛɖaxó Roberts ɖo tɔtɛńtinto ɔ́ mɛ,” é ɖɔ, “bɔ Mɛɖaxó Roberts
ná mǐ kplé ɖaxó azǎn atɔn tɔn ɖé. Amɔ,̌” é ɖɔ, “akwɛźínzán lɛɛ́ sukpɔ́

sɔ mɔ̌ ɖo jǒnɔyítɛn ɔ,́” bó ɖɔ, “é lɛ ́ kpo akwɛ́ dɔláa afatɔń afatɔń donu
gbantɔń bɔ è nǎ sú, nú jǒnɔyítɛn sín akwɛźínzán ɔ.́” É ɖɔ, “Énɛ́ ɔ́ gúdo
ɔ́ Mɛɖaxó Osborn wá fí, ée nyí mɛsɛntɔ́ Klísu tɔn ɖaxó ɖé é. Amɔ,̌” é
ɖɔ, “hwenu e Mɛɖaxó Osborn ɖidó é ɔ,́ wǔ kú mɛ nú ɖé wɛ tíin,” é
ɖɔ, “é cí ɖɔ nǔ bǐ wɛ ɖidó ɖɔhun.”
30 “Amɔ,̌” é ɖɔ, “mǐ ɖó kɛń jí ɖo kplé élɔ́ mɛ ɖɔ mɛ gěgé mɔ̌ ɖé ɖo
xoɖiɖɔkpe ɔ́ jí bónú Nɔví súnnu Branham ná xo ɖɛ ná ǎ. Amɔ,̌” é ɖɔ,
“hwenu e sinsɛnzɔ́ lɛɛ́ fó gúdo ɔ,́ é byɔ́ ɖɔ mǐ ní bɛ ́ zinkpo lɛɛ́ kpódó
kpo lɛɛ́ kpódó nǔ bǐ kpó gɔ́ agbanhún mɔǩpán, sín togun e ɖo tó ɖó
wɛ ɔ́ tɛńtin ɖo kɔx́o.” É ɖɔ, “Gayɛnu ɔ́ gbɛtɔ́ ɖé wɛ ǎ, Mawu wɛ wá
mǐ gɔň,” wɛ é ɖɔ.
31 Un ɖɔ, “Mi ma nɔ ɖó nukún ɖɛ ce lɛɛ́ wú ó; lo ɔ́ ɖɛ mitɔn lɛɛ́ ɖo
hɛnkɛń dɔň, mi nɔ ɖó alɔ miɖée lɛɛ́ jí.” Bɔ bɔýá ɔ́ yě nɔ́ hɛn mɛ wěwe
donu ɖě alǒ we wá xóɖiɖɔkpe ɔ́ kɔn, bɔ, hwenu e nǔtunwuntunwun
ɖó vo ɔ́ nɔ́ jɛ te ɔ,́ mɛ lɛɛ́ nɔ kpa awǒbóbó kpowun. Mǐ nɔ jǒnɔyítɛn
hǎ ɛnɛgɔ́ ɔ́ tɔn ɖé mɛ, bó sú akwɛźínzán mǐ ɖésúnɔ tɔn lɛɛ́ kpódó
alizinzɔn tɔn lɛɛ́ kpó bǐ, mǐ ɖésúnɔ.
32 Mi gɔ́ alɔ bónú énɛ́ ɔ́ ní nyí wiwa, mi ɖésúnɔ, kpódó maɖówǒ
mitɔn e mi nɔ sɛ ́ dó mì lɛɛ́ kpó. Nǔ e bló ɔ́ nɛ.́ Bɔ un jló ɖɔ mi ní
tunwun ɖɔ, énɛ ́ ɔ́ bǐ mɛ ɔ,́ mi ɖó mǐmá tɔn ɖé. Bɔ ɖo azǎn ɖaxó susu
tɔn e jǎwe ɔ́ gbe, Mawu ná dó ajɔ mi dó énɛ́ ɔ́ tamɛ. Mi mɔ a, mi ma…
33 Ényí mɛ ɖé gbɔn é ɖésúnɔ mɛ yi wa nǔɖé ɔ,́ hǔn, mi mɔ a, nú mɛ
énɛ́ ɔ́ ɖidó ɔ,́ yě nɔ́ lin nǔ kpɔń, “Wǔ kú mɛ nú ɖaxó ɖé, Mawu jó mǐ
dó.” Mawu nɔ jó mi dó ǎ. É ɖo kpɔ́ xá mi tɛgbɛ. Mi mɔ a, midɛɛ lɛɛ́ wɛ
é kan ɖ’é mɛ kpowun gbɔn ɖěbǔ, ɖi mɛ ɖěbǔ ɖɔhun. Mawu sixú zán
mɛ ɖé nú mawuzɔ́ alɔkpa ɖé, amɔ̌ énɛ ́ ɔ́ kó ɖɔ ɖɔ mɛ énɛ́ ɔ́ ɖó acɛ gbɔn
vo ɖé ɖó Mawu jí ǎ. Nǔɖiɖi mi ɖésúnɔ tɔn nú Mawu wɛ.
34 Bɔ yě nɔ́ tɔń yi fínɛ ́ ɖo kɛkɛv́í xóxó kpɛví kpɛví lɛɛ́ mɛ, ɖěe yě nɔ́
sɔ́ ɖi kɛkɛv́í yěyɛv́í lɛɛ́ tɔn ɖɔhun, bó—bó nɔ́ bló atɛ ɖé, lobo nɔ bɛ́
mɛ lɛɛ́ ɖó jǐ tɔn bó nɔ́ kun yě wá. Bɔ hwenu e sinsɛnzɔ́ ɔ́ fó gúdo ɔ,́
wezunkínkán li ɔ́ bǐ nɔ́ za wě, yě nɔ́ wá dín kpódó gbawungbaloke
lɛɛ́ kpó kpowun bó nɔ́ kplɔ́ kɛkɛv́í xóxó kpɛví kpɛví lɛɛ́ kpódó zinkpo-
gánjɛmɛ xóxó ɖaxó ɖaxó lɛɛ́ kpó, kpódó kpogɛ lɛɛ́ kpódó ahwanmɛ
zan lɛɛ́ kpódó akánma lɛɛ́ kpó, bɔ ɖo fí e yě ɖi zɔnlin ɖidó bó jó yě
dó ɖe é pɛṕɛṕɛ,́ ɖó Aklúnɔ ɔ́ sín Nukɔn ninɔ wɛ ɖo fínɛ.́ Nǔ e mǐ jló
ná mɔ ɔ́ nɛ.́ Gbɛtɔ́ kó jɛ hɛnkɛń nú atɛ ɔ́ hwe énɛ́ ɔ́ nu, Mawu ɖo
wǔ dán wɛ.
35 Ɖo kɔ lílɛ ́ wá hwenu ɔ,́ bó ná dó gɔ́ alɔ zǎnzǎn din kpowun ɔ,́ un
ná ɖɔ xó nú cɛj́ú ywɛywɛ ɖé. Bɔ un byɔ́ nyaví lɛɛ́ ɖɔ yě ní má jó kan
ɔ́ dó ní yi ó. Azǎn atɔn wɛ un xɔ bó lin tamɛ syɛńsyɛń ná, “Ani wú
wɛ un ná ɖɔ xó dó?” Bɔ zǎnzǎn din ɔ,́ cóbónú un ná ɖidó ɔ,́ un mɔ

akpágbanúmɛ syɛńsyɛń titewungbe ɖé ɖo ayi ce mɛ nú agun ɔ.́ Bɔ un
ɖɔ nú yě ɖɔ, “Mi yí nǔ ɖó kan ɔ́ jí, amɔ̌ mi ma ká jó dó nú sisa ó.”
36 Amɔ̌ cóbɔ mǐ ná bló élɔ́ ɔ,́ un jló ná ná mi kúnnuɖiɖe kpɛví ɖé
kpowun, bónú é ná sixú wa ɖagbe nú mi. É wa ɖagbe nú mì. Mǐ zɛ
hwɛ yi hwe hu gbé xɔ azǎn atɔn, Leo kpódó Gene kpódó nyiɖésú kpó,
kpódó vǐ ce súnnu Billy Paul kpódó asi tɔn kpán, yi xɔńtɔn e nɔ wá
goxɔ ɔ́ mɛ fí ɖé gɔń, bó nɔ́ gosín Georgie dɔň wá. Bɔ yě kplá mǐ lɛ ́ kɔ
yi gba ɖé mɛ, un tunwun fí e wɛ tawun din ǎ, bó sɛ yá Okeechobee
alǒ nǔ mɔȟunkɔtɔn ɖé, un tunwun nyǐkɔ e Ɛndyɛɛ́n Seminɔli lɛɛ́ sun
i ǎ. Amɔ,̌ gbɔn ɖěbǔ ɔ,́ mǐ yi gǔdo nú mǐli mɔǩpán.
37 Bɔ Noví súnnu Evans élɔ́ ɔ,́ hwɛhutɔ́ wɛ nɔví tɔn súnnu nyí. Bɔ
hwehutɔ́ ɖaxó ɖé wɛ é nyí, bɔ é kó lɛ ́ kɔ yi gba lɛɛ́ mɛ sun weɖé ɖíe. Bɔ
yě ɖó nǔ e yě nɔ́ ylɔ́ ɖɔ “ayǐmɛnú yóywénɔ” ɔ.́ Bɔ ayǐmɛnú yóywénɔ
ɔ́ sɔ́ nu i, bɔ kpɛví ɖé jɛń wɛ bɔ é gán ɖ’é mɛ. Wǔ tɔn flɔ́ gɔɖɔɖɔ, bɔ
yě sɔ́ ɛ yi dotóo lɛɛ́ gɔń bɔ yě dó nyɛ̌ n’i. Kú nú wɛ nǔ énɛ́ lɛɛ́ nyí. Bɔ
tɔɖívɛd́an lɛɛ́ lɔmɔ̌ sukpɔ́ ɖo yě gɔń dɔň, tɔɖívɛd́an, mɔkasɛɛ́n, tɔló e
ɖi ga sɔ afɔ jlɛj́lɛ ́ ko lɛɛ́.
38 Bɔ hwenu e mi ɖo hwe hu wɛ ɖo gǔdo dɔň ɔ,́ un wlí wɛ̌ daxó
gbanwungbanwun ɖé. Óo, ayi ɖe ɖ’ayǐ sín—sín kéze ɖagbe wɛ. Bɔ
é kló sɔ mɔ̌ bɔ un kpé wú bó ɖe e tɔń sín sin ɔ́ mɛ ǎ, bɔ é jlɔ́ mlɛ ɔ́
kpowun bó ɖidó, alǒ é ɖe éɖée nyi te. Bɔ mǐ hu wɛ̌ gěgé, wɛ̌ ɖaxó ɖaxó
lǐvlu kantɔn gban mɔ.̌ Bɔ yědɛɛ lɛɛ́ ɔ,́ yětɔn lɛɛ́ ɖě da lǐvlu mɔǩpán,
bɔ é bɛ ́ sín lǐvlu ɛnɛ yi tɛńwe, tántɔn jí. Bɔ un wlí ɖaxó élɔ,́ bɔ é
sún síin.
39 Bɔ un lɛ ́ nyi mlɛ, bɔ un—un wlí ɖěvo, lǐvlu ayizɛń, tɛńwe mɔ̌ tɔn.
Bɔ un ɖó mlɛkpo gaga ɖé bɔ è ɖǒ ná hɛn ɖó tɔkáya ma lɛɛ́ ta nu. Bɔ
Nɔví súnnu Evans ɖó…Mǐ mɛ bǐ wɛ fá gbɔn sin xixo gbla mɛ, ɖó gba
ɖé lɛɛ́ wɛ kpowun. Bɔ é ko ɖe afɔkpa tɔn lɛɛ́ bó mlá asá cototo-asága
tɔn tɔn lɛɛ́, bó ɖo ayǐjínjɔń ɖo fí xúxú kpɛví ɖé, bó ɖo awu tɔn lɛɛ́ xyá
wɛ ɖɔhun. Bɔ é mɔ hweví ɖaxó élɔ́ ɖo kúsu xo wɛ ɖo gběhan lɛɛ́ mɛ,
bɔ jǐ tɔn zundó wɛ un ɖe. É ɖɔ, “Nɔ te zaan, Nɔví súnnu Branham, un
ná yi wlí nú we.” Bɔ é kán wezun yi dɔň. Bɔ un ko dɔn ɛ wá jǐ ɖ’ayǐ
wɛ, un lin ɖɔ hweví ɔ́ kó ɖibla kú, bó cí xololo ɖo tɔkáya lɛɛ́ mɛ. Bɔ é
kán wezun yi bó ná dó fɔ ɛ. Bɔ, hwenu e é bló ɔ,́ é sú xó tlílí, bó lɛ ́ kɔ
wá dě. Ayǐmɛnú yóywénɔ ɖé sɔ́ nu i.
40 Bɔ mǐ kpɔń ɛ, bɔ aɖǔ do lɛɛ́ ɖo afɔ tɔn mɛ fí e ayǐmɛnú yóywénɔ
ɔ́ xo aɖu i ɖe é, bɔ é ká ɖo vǐvɛ ́ wɛ ɛ syɛńsyɛń sɔ mɔ̌ káká bɔ nukún
tɔn lɛɛ́ sɔ́ ɖasin. É ɖɔ, é cí ɖɔ xú émítɔn lɛɛ́ ɖo kplíbɔ́ cɛ ́ wɛ ɖɔhun
kpowun. Bɔ mǐ ɖíe ká ɖo fínɛ,́ ɖo gǔdo mǐli mɔǩpán ɖo gba ɔ́ mɛ e.
Súnnu e sɔ́ asú ɖé ká wɛ bɔ è ɖǒ ná zé. Bɔ nú dan ɖe sɔ́ nu mi ɔ,́ lanmɛ
mitɔn nɔ vɔd́a ɖo céjú weɖé mɛ sɔ mɔ̌ bɔ mi nɔ ɖibla kú. Bɔ Leo ɖo
te ɖo fínɛ.́ Bɔ nǔɖé wá ayi mɛ nú mì, “A kpo ɖo Mawu nyí wɛ!” Bɔ

hwenu e é hɛn afɔ tɔn d’así bó ɖo fyɔńfyɔń ɛ wɛ, bɔ aɖǔ do ɖaxó we
énɛ́ lɛɛ́ ɖo fínɛ ́ fí e ayǐmɛnú yóywénɔ ɔ́ hɛn adǔ i dó ɔ,́ un ɖó alɔ lɛɛ́
tɛn énɛ́ ɔ́ mɛ bó ɖɔ, “Aklúnɔ, é nyí wlǎnwlán dó Xó Towe mɛ, ‘Yě ná
ɖi zɔnlin gbɔn dan sín ta kpódó hɔnkéklě kpó jí, bɔ nǔ ɖěbǔ ná kpé
yě wú ǎ.’” Bɔ ɖo hwe énɛ́ ɔ́ nu ɖésúnɔ ɔ,́ wǔvɛ́ bǐ jó afɔ tɔn dó. É dó
afɔkpa tɔn lɛɛ́ bó hu hwe kéze ɔ́ bǐ gbla mɛ.
41 É yi xwé gbe zǎn énɛ́ ɔ́ mɛ bó ɖɔ xó tɔn nú yě, yě ɖɔ, “É ná nyɔ́
nú we ɖɔ hwi ní yi dotóo ɖé gɔń.”
42 É ɖɔ, “Ényí Mawu kpé wú bó cyɔń alɔ jǐ ce káká jɛ fí hǔn, É ná
kpé nukún dó wǔ ce ɖo ali kpikpotɔ́ ɔ́ bǐ xo.” Mǐ hu hweví xɔ azǎn
atɔn, nǔ ɖokpó vɔv́ɔ́ wa ɛ ǎ.
43 Mawu kpo ɖo Mawu nyí wɛ. É nɔ́ ɖe akpá Tɔn lɛɛ́ ɖokpó ɖokpó.
Bɔ ɖo mawuzɔ́ ce bǐ mɛ ɔ,́ azɔn nukɔntɔn ɔ́ nɛ ́ bɔ un mɔ bɔ Mawu wá
dan ɖu mɛ ɖé kɔn, ɖó azɔn nukɔntɔn ɔ́ nɛ ́ bɔ un mɔ nyɔňá bó xo ɖɛ nú
mɛ e dan ɖu é ɖé. É nɔ́ zɔń kpowun bɔ mi nɔ tunwun ɖɔ É nɔ́ ɖe akpá
Tɔn lɛɛ́ bǐ, bɔ Xó Tɔn lɛɛ́ nyɔ́ bó nyí nǔgbó. Amǐ.
44 Mi flín sinsɛnzɔ́ égbé zǎn mɛ tɔn kpódó Azǎngagbe e ja ɔ́ tɔn kpó.
Bɔ mi xo ɖɛ nú mɛ e ɖó hudó ɖɛ tɔn ɖé din, nyɛ nɛ.́ Bɔ, mi flín, mi yi
nɔ kplé Nɔví súnnu Roberts tɔn tɛnmɛ hwenu e é ná wá toxo ɔ́ mɛ é,
lobo ɖɔ nǔ dó e dó goxɔ ɔ́ tamɛ.
45 Cóbónú mǐ ná xa Nǔwlánwlán lɛɛ́ ɔ,́ un—un jló ɖɔ mǐ ní sí te
ɖó afɔ mǐtɔn lɛɛ́ jí nú cɛj́ú ɖokpó géé. Bɔ, ɖo asánhún mɛ vo ɔ,́ mi
nú mǐ ní ji handídó ɖě alǒ we sín agun ɔ́ sín han xóxó susu tɔn élɔ́
mɛ, Nǔɖiɖi Ce Nɔ Kpɔń We. É sɔgbe, mɛ bǐ ní yi i ɖó kpɔ́ xá mì din,
bɔ mǐ ní ji i. Bɔ mi ni má ka lin nǔ dó lě e mi ɖo han ji wɛ gbɔn
ɔ́ wú ó, mi ni vɛ ́ kó ji i nú susu Mawu tɔn. A jlǒ ná do e a, Nɔví
súnnu Neville?

Nǔɖiɖi ce nɔ kpɔń We,
Hwɛ Takágo Lɛňgbɔv́í,
Mɛhwlɛńgántɔ́ ce;
Ɖǒtó ɖɛ ce lɛɛ́ din,
Ɖe hwɛ bǐ sín kɔ ce,
Gbɔ nú nyɛ bɛ ́ sín égbé
Ni nyí Towe!
Ɖo ablu gbɛ élɔ́ mɛ ɔ,́
Nú nǔlinkpɔń vun blá mì,
Xlɛ ̌ Ali Towe mì;
Ɖɔ nú zǐnflú zun kéze,
Súnsún di, xɛsi síin,
Ma nú nyɛ káká sɔýi
Cí zɔ nú We ó.

46 Kpódó ta mǐtɔn lɛɛ́ ɖo wiwɛ kpó ɔ,́ un jló ná xa nǔ ɖo nǔwlánwlán
sísí Mawuxówéma ɔ́ tɔn lɛɛ́ mɛ, Mɛmímɛ́ Matíe, wěmata 7 gɔ́ ɔ,́
wěmafɔ 13 gɔ́ ɔ́ kpó 14 gɔ́ ɔ́ kpó. Bónú Aklúnɔ ɔ́ ní dó acɛ Tɔn lɛɛ́ jǐ
Tɔn sukpɔ́ tɔn hwenu e mǐ ná ɖo xixa wɛ é.

Mi gbɔn hɔn kpɛví ɔ́ nu byɔ́ mɛ: ɖó fí e è nɔ gbɔn bó nɔ yi dɔn
ɔ,́ hɔn tɔn d’agba, bɔ ali tɔn gbló, mɛ gěgé wɛ nɔ gbɔn fínɛ:́
Lo ɔ́ hɔn e nu è nɔ gbɔn, bó nɔ́ yi gbɛ mavɔ mavɔ mɛ ɔ́ hwe,

bɔ ali e è nɔ gbɔn yi ɔ́ sóbwé, bɔ mɛ kpɛɖé jɛń nɔ ba mɔ.
47 Mi nú mǐ ná xo ɖɛ. Mawu e, Ée lɛ ́ lɛ ́ kɔ nú Aklúnɔ Jezu sín mɛkúkú
lɛɛ́ mɛ kpódó sín yɔdo mɛ kpó wá, bó sɔ́ Ɛ xlɛ ́ mǐ zǎnzǎn din ɖi
Vɔšísá gbɛɖe ɖé ɖɔhun ɔ,́ mǐ sɔ́ gbɛ mǐtɔn lɛɛ́ xwlé We yɔy̌ɔ́ kpódó
mɛɖéesísɔh́we kpó, bó ɖo linlin wɛ ɖɔ A nǎ flín mǐ sɔ mɔ.̌ Hwenu e
mǐ kpo ɖo hwɛhutɔ́ nyí wɛ ɔ,́ bó kú ɖo hwɛhuhu kpódó agɔjijɛ lɛɛ́
kpó mɛ ɔ,́ A sɛ ́ Vǐɖokpónɔ Towe dó, bó sɔ́ ninɔmɛ agbaza hwɛhutɔ́
tɔn tɔn, bó ná dó húzú hwɛ gbɔ vɔ́ ɖé dó hwɛ mǐtɔn lɛɛ́ tamɛ, bónú
Xomɛvɔńɔ ɔ,́ gbɔn yajiji dó hwɛ ɖo kɔ ná nɔ lɛɛ́ tamɛ gbla mɛ ɔ,́ ná
sixú lɛ ́ gbo hwɛ nú mǐ ɖó kpɔ́ xá We.
48 Bɔ, Mawu e, ényí hwɛhuhu ɖo mǐ tɛńtin zǎnzǎn din hǔn, nǔɖé
bó ná sixú glɔń ali nú Yɛsinsɛn ɔ́ bónú É má hɛn Wɛn Mawu tɔn
ɔ́ wá nú ayi ɖokpó ɖokpó mǐtɔn tɔn ó hǔn, mǐ ɖo ɖɛ xo wɛ ɖɔ,
kpódó mɛɖéesísɔh́we kpó ɔ,́ Aklúnɔ, A nǐ sɔ́ agɔjijɛ mǐtɔn lɛɛ́ kɛ
mǐ. Lɛ mǐ gbɔn Hun Aklúnɔ Jezu tɔn gbla mɛ. Éyɛ ́ e…Mǐ tunwun,
ɖo mǐɖée mɛ, ɖɔ mǐ kún nyí nutí ó, bɔ mǐ nɔ́ ɖɔ ɖɔ mǐ kún nyí
nutí ó. Amɔ̌ A nyǐ mǐmɛ,́ A nyǐ nǔgbó, A nyǐ nǔjlɔj́lɔẃiwa, A nyǐ
Tɔjɔtɛn nǔbláwǔkúnúmɛ tɔn ɔ́ ɖésúnɔ. Bɔ mǐ sa yi dɔň égbé kpódó
mɛɖéesísɔh́we kpó, ɖi lǐndɔň e hwɛhuhu vɛ́ ná lɛɛ́ é ɖɔhun. Ɖěe
kúnnuɖiɖe ɖé kó tɔń din ɔ,́ bó gosín Jamayíki kpódó Puerto Rico
kpó wá ɔ,́ kpódó fí e A wa azɔ̌ ɖaxó ɖaxó mɔȟunkɔtɔn lɛɛ́ ɖe é kpó ɔ,́
Mawu e, wǐwá Mɛ Nǔjlɔj́lɔẃatɔ́ ɔ́ tɔn sín wuntun wɛ é nyí.
49 Lě e A ɖe Nɔví súnnu Evans nyi te ɖo dan énɛ́ ɔ́ sín aɖǐvɛ ́ ɖú lɛɛ́
sí gbɔn é, ɖó nǔɖitɔ́ wɛ é nyí wú, bɔ Xó Towe lɛɛ́ ká nɔ nyí nǔgbó
tɛgbɛ. Din ɔ,́ Aklúnɔ, ɖe mǐ nyí te sín kú sín aɖǔ lɛɛ́ sí zǎnzǎn din,
ɖo fí e kɛntɔ́ ɔ́ kó ɖu mǐ bó kó dó aɖǐvɛ ́ mǐ ɖe é. Gbɔ nú azɔngbigbɔ
tínkɛn e nɔ dɛn wǔ nú mɛ Towe, zǎnzǎn din ɔ,́ Aklúnɔ, ní sínsín byɔ́
yɛ mǐtɔn lɛɛ́ mɛ kpé bó lɛ mǐ ɖo nǔnyanyawiwa bǐ sí. Gbɔ azɔn nú
agbaza nukúnta tɔn mǐtɔn e hlɔňhlɔń kɛntɔ́ ɔ́ tɔn lɛɛ́ lɔ́ gǒ ná lɛɛ́ é. Mɛ
e ɖo Mawu Nukɔn towe lɛɛ́ bǐ ɔ,́ è nǐ gbɔ azɔn nú yě.
50 Ɖɔ xó nú mǐ din gbɔn Xó Towe e è wlǎn ɔ́ gbla mɛ, Aklúnɔ. Ma
tunwun nǔ e mǐ ná ɖɔ é, amɔ̌ A nǎ ná ɛ. Bónú Hwi ní gba akpá nú
mǐ, Aklúnɔ, bó sɔ́ nǔ nú mǐ nú Wǐwá Towe. Ɖó mǐ byɔ́ élɔ́ ɔ́ ɖo Jezu
sín Nyǐkɔ mɛ bó byɔ́ dó ta Tɔn mɛ. Amǐ.

51 Un nɔ gbɔ hwenu kpɛɖé tɛgbɛ, ɖó un nɔ te din wú. Bɔ
Aklúnɔzángbe Wěmaxɔḿɛ ɔ,́ un lin ɖɔ, é kó fó. Amɔ̌ nǔɖé tíin bó
kúnkplá ɛ, nú un wá xwé ɔ́ é nɔ́ cí ɖɔ un nɔ mɔ ɖo nyiɖée mɛ kpowun
ɖɔ un ɖó hwenu gěgé. Mi tunwun a, mǐ nɔ́ ɖo kplakpla jí dín, gbɔn
ɖěbǔ. Hǔn, mǐ ná ɖi nǔ nú Mawu kpowun.
52 Aklúnɔ mǐtɔn kó ɖo akpágbanúmɛ syɛńsyɛń élɔ́ ná togun jijimɛ
Tɔn tɔn wɛ, togun e nyí sinsɛnnɔ tlala é. Bɔ É ɖɔ, “Hɔn e nu è nɔ gbɔn,
bó nɔ́ yi Gbɛ mavɔ mavɔ mɛ ɔ́ hwe, bɔ ali e è nɔ gbɔn yi ɔ́ sóbwé, bɔ
mɛ kpɛɖé jɛń ná ba Ɛ mɔ.” Din ɔ,́ é nyí ɖɔ yě kún nyí sinsɛnnɔ ó wǔtu
wɛ ǎ. Yě jɔ sinsɛnnɔ tawun. Bɔ ɖó yě kó ɖi agun ɔ́ kpódó un-ɖi-nǔ
ɖé lɛɛ́ kpódó agunnyíkɔ lɛɛ́ kpó, bó kó ɖi nǔ (jɛ bǎ ɖé mɛ) nú Mawu
wútu ɔ,́ yě vɛdó ɖɔ nǔ bǐ kó sɔgbe wɛ sín. Lo ɔ́ É ká ɖo ɖiɖɔ nú yě wɛ
ɖɔ jí mɛ kpɛɖé jɛń ná byɔ́ mɛ.
53 Bɔ un ɖo nǔ kanbyɔ́ nyiɖée wɛ zǎnzǎn din ɖɔ un kún sixú jlɛ ́
jijimɛ énɛ ́ ɔ́ dó jijimɛ élɔ́ wú ó ají. Mi mɔ a, azɔ̌ e è sɔ́ ɖó te nú Jwífu
lɛɛ́ ɔ́ sín vivɔnu wɛ, bɔ É lɛ ́ kɔ bó ɖo xó ɖɔ dó ɖěvo lɛɛ́ kpódó azɔ̌
tɛnmɛ tɛnmɛ e è sɔ́ ɖó te lɛɛ́ sín vivɔnu tɛnmɛ tɛnmɛ lɛɛ́ kpó wú wɛ,
bó ɖo ɖiɖɔ nú yě wɛ ɖɔ nǔ ɖokpó e è wa ɖo azɔ̌ nukɔntɔn e è sɔ́ ɖó
te lɛɛ́ hwenu ɔ́ wa wɛ è lɛ ́ ɖe ɖo nukɔn yětɔn. Bɔ yě ká kpé wú bó mɔ
nukúnnú jɛ wú tɔn ǎ. Bɔ mi nú mǐ ní dó nukún nǔ ɖěɖě e wú ɖɔ xó
dó wɛ É ɖe lɛɛ́ é ɖě lɛɛ́ mɛ.
54 Yědɛɛ lɛɛ́ ɔ,́ ɖi kpɔń d’é wú ɖɔhun ɔ,́ yě sixú ɖi nǔ ɖɔ Mawu ɖo
Gbɛtɔ́ énɛ ́ ɔ́ mɛ ǎ. Aliglɔńnú ɖaxó bǐ e é byɔ́ ɖɔ yě ní fán bó d’asá ɔ́
nɛ,́ é wɛ nyí lě e Éyɛ́ e nyí Gbɛtɔ́ ká nɔ́ sɔ́ Éɖée dó ɖó Mawu ná gbɔn
é. Yě kpé wú bó mɔ lě e Mawu sixú nɔ gbɛtɔ́ gbaza mɛ gbɔn é ǎ. Bɔ
ɖo xweta lɛɛ́ bǐ mɛ ɔ,́ ɖo hwe lɛɛ́ bǐ nú ɔ,́ Mawu ka kó nɔ gbɛtɔ́ mɛ
tɛgbɛ. Gbɛtɔ́ wɛ nyí nǔwatɔ́ Mawu tɔn. Ɖo jijimɛ ɖokpó ɖokpó mɛ ɔ,́
Mawu nɔ́ ɖɔ xó nú togun Tɔn gbɔn gbɛtɔ́ sín nufló lɛɛ́ gbla mɛ. É nɔ́
sɔ́ mɛɖé alǒ nǔɖé bɔ É ná sixú zán tɛgbɛ.
55 É lɛ ́ kɔ bó ɖɔ xó dó yě wú, ɖi afɔklɛńnú mɔȟun ɖé ɖɔhun,
dó Ablaxámu wú. É ɖɔ, bó ɖɔ nú yě ɖɔ, “Nú mi nɔ ylɔ́ miɖée ɖɔ
‘Ablaxámu ví lɛɛ́’ ɔ,́ Ablaxámu ‘tɔ’́ mitɔn ɔ,́ é mɔ azǎn Ce bó j’awǎ ɖó
é mɔ ɛ wú. Ablaxámu, gbeyíɖɔ ɔ.́” Bɔ ta nǔgbó ɔ́ Jezu lɛ ́ kɔ bó ɖo xó
ɖɔ dó yě wú wɛ ɖɔ Émí kó ɖe xlɛ ́ nú yě ɖɔ Émí wɛ nyí Mɛsíya ɔ,́ ɖó
wuntun Mɛsíya ɔ́ tɔn ɖo xwixwedó E wɛ. Bɔ mɔ̌ wɛ é kó nyí gbɔn ɖo
jijimɛ ɖokpó ɖokpó gbla mɛ, énɛ ́ ɔ,́ wuntun Mɛsíya ɔ́ tɔn. É ká ɖo mɔ̌
có Éyɛ́ e sɔ́ Éɖée dó ɖó Mawu ná ɔ,́ Mɛsíya ɔ́ Ɖésúnɔ ɔ,́ énɛ ́ ɔ́ klɛń afɔ
nú yě. Yě sixú mɔ nukúnnú jɛ mɛ ǎ.
56 Din ɔ,́ hwenu e Ablaxámu (ée yě nɔ́ ylɔ́ ɖɔ tɔ́ yětɔn ɔ)́ kpé Mawu ɔ,́
É lɔmɔ̌ ɖo agbaza mɛ, ɖó É ɖu nyibúví lan, bó ɖu jinukún wɔx̌úxú (bó
ɖo nyibúnɔšin nu wɛ) kpódó bɔťa kpó, ɖo Ablaxámu nukɔn, cógancó
Mawu wɛ É ká nyí. Ablaxámu mɔ nukúnnú jɛ wú Tɔn, Mawu, bó

ylɔ́ Ɛ ɖɔ “Eloxímu,” ée nyí Jexóva Nǔbǐwúkpétɔ́ ɔ́ é. Gbɛtɔ́ ɖé bó dó
awu, kpódó afúntúntún ɖo Wǔtu Tɔn kpó, bó jínjɔń atín ɖé sá, bó ná
dó bɛ yɛ, bó ɖu lan lobo nu nyibúnɔšin. Hwe énɛ́ ɔ́ nu ɔ́ Jwífu fífá,
kúnnylátɔ,́ cejɛńnábínɔ, nǔjlɔj́lɔẃatɔ́ énɛ ́ lɛɛ́ kpé wú bó ɖi nǔ ɖɔ Éyɛ́
wɛ nyí Mawu Ví ɔ́ ǎ, bó ká ylɔ́ Ablaxámu ɖɔ tɔ́ émítɔn. Bɔ É ɖo xíxlɛ ́
yě wɛ bónú yě ní tunwun ɖɔ nǔ ɖokpó ɔ́ lɛɛ́ wa wɛ Émí ɖe, ɖo agbaza
Tɔn mɛ, ɖɔ Mawu kó bló ɖo agbaza ɖěvo mɛ hwenu e É kpé tɔ́ yětɔn
dó é, Ablaxámu. Bɔ Ablaxámu ɖi nǔ ná. Bɔ yědɛɛ lɛɛ́ ká kpé wú bó
ɖi nǔ ná ǎ.
57 Mi mɔ a, hwenu e Ablaxámu ɖo ayǐjínjɔń ɖo goxɔ tɔn sá ɖó é
kó bló cyáncyán ɖé wútu ɔ,́ bɔ è hɛn cyáncyán énɛ́ ɔ́ wá mɛ ɖokpó
ɖokpó e jɔ wá gbɛ élɔ́ mɛ nukɔn. È sɔ́ atín nǔ ɖagbe kpódó nǔ nyanya
kpó tɔn ɖó mɛ ɖokpó ɖokpó nukɔn. Bɔ hwenu e Lɔťi, nɔví tɔn sín vǐ
ɔ,́ kpódó lɛňgbɔńyítɔ́ tɔn lɛɛ́ kpó jɛ jlɛ ̌ ɖɔ jí dó ayǐkúngban lɛɛ́ wú ɔ;́
Ablaxámu, ɖěe súnnu nǔjlɔj́lɔẃatɔ́ ɖé wɛ é nyí ɔ,́ é ɖɔ nú yě ɖɔ, “Ma
nú jlɛɖ̌iɖɔ ɖě tíin ɖo mǐ tɛńtin ó kpowun. Hwi ní vɛ ́ kó cyán yiyi li
towe.” Tɛn énɛ́ ɔ́ nɔ́ wá byɔ́ gbɛ nǔɖitɔ́ ɖokpó ɖokpó tɔn mɛ. Bɔ é ɖo
nukɔn towe zǎnzǎn din, bɔ é ɖo nukɔn ce.
58 Lɔťi lin ɖɔ émí ɖo agɔ ná jó yi gǔdo wɛ ǎ, amɔ̌ é yi bó ɖo Sodɔḿu
fí e nǔ lɛɛ́ bɔ wǔ ɖe é ɔ́ kpɔń wɛ sɛ ́ dó. Bɔ azɔn mɔǩpán tíin bɔ mǐ nɔ́
kpɔń ali e bɔ wǔ ɔ.́ “Un na byɔ́ agun lě-lě mɛ, bɔ, mi mɔ a, mɛɖěbǔ
ná ɖɔ nǔɖé d’é wú ǎ, ɖó agun e wa ɖaxó hú agun lɛɛ́ bǐ ɖo toxó ɔ́
mɛ wɛ.” Ali e bɔ wǔ ɔ!́ Azɔn mɔǩpán ɔ́ mǐ nɔ́ wa mɔ,̌ hwe énɛ́ ɔ́ nu ɔ,́
mǐ kú hwɛ!
59 Mi flín, ényí mi xwedó Klísu ɔ,́ mɛ lɛɛ́ ná gbɛ́ wǎn nú mi, ɖó mɛ
e nɔ zán gbɛ ɖo sísíɖónúmawu lɔ jí ɖo Jezu Klísu mɛ lɛɛ́ bǐ ɖó ná mɔ
yadónúmɛ lɛɛ́ sín wǔvɛ.́ Bɔ ényí mi wá Klísu gɔń ɔ,́ mi ná wá gbɔn
agun ɖěbǔ alǒ agunnyíkɔ ɖěbǔ, alǒ un-ɖi-nǔ ɖěbǔ gbla mɛ ǎ. Mi na
wá gbɔn Hun ɔ́ gbla mɛ, toligbó ɖokpó géé jí e è nɔ gbɔn byɔ́ mɛ ɔ́
nɛ.́ Bɔ mi ka sixú kplá mɛɖěbǔ xá mi ǎ, mi ná gbɔn mi ɖokpónɔ wá
bó nɔ te ɖo ɖiɖɔ mi ɖésúnɔ tɔn jí kpódó nǔɖiɖi mi ɖésúnɔ tɔn jí kpó.
Nǔɖiɖi agunnukɔntɔ́ ɔ́ tɔn, alǒ nɔ mitɔn tɔn wɛ mi na xá bó kun byɔ́
mɛ ǎ. Mi na wá mi ɖokpónɔ hwenu e mi na wá Mawu gɔń é! Bɔ azɔn
mɔǩpán ɔ́ mǐ nɔ́ bló cyáncyán xlonɔ tɔn énɛ́ lɛɛ́.
60 Ani wɛ ná kó jɛ nú Lɔťi, hwenu e é mɔ ɖɔ nǔ lɛɛ́ bǐ bɔ wǔ ɔ…́? É
mɔ fí e akwɛ́ gěgé kpódó è nǎ nyɔ́ to nukún mɛ gěgé kpó ɖe é, ɖó é
ná nyí jǒnɔ ɖé, bó nyí súnnu e nywɛ́ nǔ i, bó se wěma ɖé, tamɛwú-
nywɛńǔdóxó gěgé, bɔ é sixú wa nǔ ɖě lɛɛ́ bó ká ná hɛn sinsɛn tɔn
d’así. É lin nǔ kpɔń, “Un ko ɖó nǔɖiɖi nú Mawu, hǔn un na jɛ te yi
byɔ́ Sodɔḿu mɛ kpowun bɔ un—un ná ba akwɛ́ kpɛɖé gɔ́ ná, bɔ un
ná húzú asúká ɖé, bɔýá ɔ́ mawuxójlátɔ́ e jí wǔ é ɖé.” Mi mɔ a, mi ɖó
cyáncyán ɖé bó ná bló.

61 Bɔ agunví lɛɛ́ ɖó cyáncyán ɖé bó ná bló. “Un ná jɛ te yi agun élɔ́
ɖě mɛ dɔň. Óo, mɛ lɛɛ́ bǐ ɖo toxó ɔ́ mɛ nɔ́ lin ɖɔ élɔ́ ɔ́ wɛ flá ayǐ! Ani o,
tokpɔńlagán toxó ɔ́ tɔn nyí agun élɔ́ sín mɛ.” Din ɔ,́ é sixú kó nyí agun
e nyɔ́ tlala ɖé sín mɛ, é ká ɖo mɔ̌ có mi ɖó ná gbejé agun énɛ́ ɔ́ kpódó
togun tɔn kpó gbɔn Nǔwlánwlán lɛɛ́ gbla mɛ. Hwe ɖé lɛɛ́ nu ɔ́ yě nɔ́
yi dɔň ɖó ali e nyɔ́ to nukún mɛ ɖé wɛ, mɛ—mɛ e nɔ sɔ́ nǔ bɔ é nɔ́ nyɔ́
hú lɛɛ́ wɛ nɔ́ yi tɛn ɖě lɛɛ́ mɛ wútu. Bɔ fí e mǐ nɔ́ wa nǔ—nǔ wa nyi do
e nɔ dɔn kú wá é ɖé ɖe ɔ́ nɛ.́ Din ɔ́ mi ɖó kɛń élɔ́ ɔ́ jí.
62 Bɔ Ablaxámu ɔ,́ nǔ ɖokpó géé e é sixú wa ɔ́ wɛ nyí ɖɔ é ní sɔ́
cyáncyán wegɔ́ ɔ.́ Bɔ hwe ɖé lɛɛ́ nú ɔ́ cyáncyán wegɔ́ ɔ́ nɔ́ nyɔ́ hú
nukɔntɔn ɔ,́ ényí è sɔ́ ɛ gbɔn mɔ̌ ɔ́ nɛ.́ Mi ɖó kɛń jí, é lín ǎ, hwenu e
Lɔťi mɔ toxo ɖaxó ɔ,́ é mɔ bɔ así émítɔn ɖo jɛ sín bǒcyɔ́ ɖé húzú wɛ ǎ,
ɖěbǔ ǎ, é mɔ bɔ toxo ɔ́ ɖo myɔ ji wɛ ǎ. Amɔ̌ Ablaxámu mlɛ ́ ali xá gbɛ̌
kpɛví Aklúnɔ ɔ́ tɔn e è hu tɛ ́ ná ɔ́ é. É cí axéko lɛɛ́ jí.
63 Bɔ, énɛ ́ ɔ,́ ani wɛ ná ko jɛ nú Sala ko ɖɔ…Din ɔ́ mi flín, Sala wɛ
nyí nyɔňu e nyɔ́ ɖɛkpɛ hú nyɔňu lɛɛ́ bǐ ɖo to ɔ́ bǐ mɛ. Nyɔňu ɖěbǔ tíin
bó nyɔ́ ɖɛkpɛ sɔ Sala ǎ. Mɛɖěbǔ, ée ko sɔ́ nukún i ɔ,́ nǔ tɔn nɔ́ jɛ jí
n’i. Din ɔ,́ mi kpɔń lědo e é ná kó bɔ wǔ nú Sala ɖɔ é ní sɔ́ cyáncyán
mɔȟunkɔtɔn sɔ é. Lo ɔ́ é cyán bó ná dó nɔ kpɔ́ xá Ablaxámu.
64 Óo, nyɔňu lɛɛ́ mi, mi ma nú mi ní jó awǒvi ɔ́ dó ní tɔń nukún nú
mi ó, è nǎ nyɔ́ to nukún mɛ bɔ è nǎ byɔ́ élɔ́ ɔ́ kpó énɛ́ ɔ́ kpó mɛ. Midɛɛ
lɛɛ́ ní nɔ kpɔ́ xá Klísu! Ɖó, gan ɔ́ kó ɖo alɔ nu, nǔhɛngblé ɖaxó ɖaxó
lɛɛ́ slɛ ́ ɖo nukɔn mɛ ja, bó nylá hú Sodɔḿu kpódó Gomɔɔ́ kpó, nú to
élɔ.́ Sodɔḿu kpódó Gomɔɔ́ kpó ná nyí nǔtí nú è jlɛ ̌ dó wǔ tɔn ǎ.
65 Din ɔ,́ hwenu e Ablaxámu mlɛ ́ ali e Mawu ná ɛ ɔ,́ bó sɔ́ akpáxwé
xúxú to ɔ́ tɔn ɔ,́ nǔ yi n’i ɖěbǔ ǎ. Amɔ̌ é ká tunwun nǔ ɖokpó, é sɛn
Mawu bɔ é ɖi nǔ nú Mawu.
66 Hǔn gbe ɖokpó ɔ́ súnnu atɔn slɔ́ ɖo fínɛ,́ bɔ afúntúntɔń kpé yě
wú bɔ nǔ ci kɔ nú yě ɖésú, bɔ nǔ yětɔn blá wǔ nú Ablaxámu, é ɖɔ,
“Mi sɛ wá bó jínjɔń cɛńitín ɔ́ sá nú hwenu kpɛɖé.” Bɔ hwenu e é ɖo
te ɖo fínɛ ́ bó ɖo xó ɖɔ nú yě wɛ ɔ,́ é mɔ nukúnnú jɛ wú ɖɔ yě kún nyí
súnnu yǎyá lɛɛ́ kpowun ó, gbɔn xoɖiɖɔ yětɔn gbla mɛ. Yě gbɔn vo. Bɔ
Ablaxámu yi bó yi hu nyibúví ɖé bó zɔń bɔ è sɔ́ nǔ tɔn, bó zɔń Sala ɖɔ
é ní bló wɔx̌úxú bó sɔ́ ɖó alɔ jí bó ná dó ná nǔɖuɖu yě.
67 Din ɔ́ mi flín, we ɖo yě mɛ bó nyí Wɛnsagun, Wɛnsagun ɖo gbɛtɔ́
gbaza mɛ, bɔ ɖokpó ɖo yě mɛ bó nyí Mawu Ɖésúnɔ. Bɔ Mɛ e nyí
Mawu ɔ́ dó gǔdo Tɔn goxɔ ɔ.́
68 Bɔ Sala cí goxɔ ɔ́ mɛ. Un nɔ yí wǎn nú má mɔ nyɔňu ɖé bɔ é ná
nɔ tɛn tɔn mɛ gbɔn mɔ,̌ é nyí ɖɔ é ná tɔń bó ná ɖo nǔ e asú tɔn ɔ́
ná wa ɔ́ ɖɔ n’i wɛ, gbɔn mɔ̌ hwe bǐ nu e mɛɖé ná wá é wɛ ǎ. Lo ɔ́ é

cí goxɔ ɔ́ mɛ. Ta nyɔ́ ɔ,́ é ná kó ɖo agbǎn lɛɛ́ klɔ́ wɛ alǒ é ná kó ɖo
nǔɖé wa wɛ.
69 Bɔ Mɛ élɔ́ E nyi Mawu ɔ,́ É ɖo nǔ kpɔń sɛ ́ dó Sodɔḿu wɛ, bɔ É ɖɔ
nǔ e wa gbé É já ɔ́ nú yě. Bɔ Wɛnsagun we jɛ te yi fínɛ ́ bó ná yi jlá
Wɛn Ɖagbe ɔ.́ Amɔ̌ Ɖokpó cí gǔdo, énɛ ́ ɔ́ wɛ nyí Mɛ e nyí Mawu ɔ,́ bɔ
É ɖɔ, “Un ná hɛn nǔbibɛ e Un tunwun lɛɛ́ hwlá dó Ablaxámu ǎ, ɖó é
ná nyí gǔɖutɔ́ gbɛ ɔ́ tɔn.”
70 Óo, mǐ ɖó acɛ ɖé zǎnzǎn din, agun, bó ná dó tunwun nǔbibɛ
Wǐwá Aklúnɔ ɔ́ tɔn tɔn lɛɛ́. Ɖó, “Nǔ nyɔ́ nú mɛ e nɔ jɛ tagba nú fífá ná
dó tíin lɛɛ́, ɖó è nǎ ylɔ́ yě ɖɔ Mawu ví. Nǔ nyɔ́ nú mɛ e xovɛ́ nɔ́ sín bɔ
kɔ nɔ xú yě lɛɛ́ é, ɖó yě ná gɔ́ xo. Nǔ nyɔ́ nú ayimímɛńɔ lɛɛ́, ɖó yě ná
mɔ Mawu. Nǔ nyɔ́ nú mɛfífá lɛɛ́, ɖó yě ná ɖu gǔ ayǐkúngban ɔ́ tɔn.”
Hǔn, ényí agun Mawu gbɛɖe ɔ́ tɔn ɖó ná ɖu gǔ ayǐkúngban ɔ́ tɔn hǔn,
nǔbibɛ ɖěbǔ ɖe bɔ è nǎ hɛn hwlá dó e ǎ.
71 “Nǔ e Tɔ́ ɔ́ ɖɔ nú Mì bǐ ɔ,́ Un ko ɖɔ nú mi,” wɛ Jezu ɖɔ. Bɔ yě kpé
wú bó ɖi nǔ n’I ǎ.
72 Hǔn ɖo Ablaxámu sín azǎn lɛɛ́ mɛ ɔ,́ hwenu e É lɛ ́ kɔ bó ɖo xó ɖɔ
dó yě wú wɛ ɔ,́ É ɖɔ ɖɔ hwenu e Ablaxámu ɖo xó ɖɔ nú Wɛnsagun ɔ́
wɛ ɔ,́ bɔ É dó gǔdo goxɔ ɔ,́ bɔ É ɖɔ nú Ablaxámu ɖɔ Émí ná ba jǒnɔ ɛ
kpódó vǐ ɖé kpó. Bɔ Sala, ɖo goxɔ ɔ́ mɛ ɔ,́ é ko nǔ. Bɔ É ɖɔ, “Nɛ̌ gbɔn
bɔ Sala ka ko nǔ?” Ani ɖe xlɛ ́ wɛ É ká ɖe? “Nɛ̌ gbɔn bɔ Sala ka ko
nǔ?” Ganxixo ywɛywɛ ɖé wɛ jɛ nukɔn nú nǔhɛngblé, hwenu e énɛ́ ɔ́
jɛ dó é. Tlóló jɛ nukɔn nú nǔhɛngblé, myɔ énɛ́ ɔ́ gosín jǐnukúnsin wá
bó fyɔ́ toxo ɔ́ bǐ, bɔ wuntun énɛ́ ɔ́ nyí jlɛǰlɛ.́
73 Bɔ Jezu ɖɔ, “Ali bú wɛ mi ɖe,” nú nǔkplɔńmɛtɔ́ mawuwú-
kplɔńnǔdó tɔn ɖaxó ɖaxó lɛɛ́, nú akɔta sinsɛnnɔ e mɛ ɖo nǔgbó mɛ ɔ́
nǔɖitɔ́ lǐvi mɔǩpán ɖe é ɖé. É ɖɔ, “Ali bú wɛ mi ɖe, ɖó mi mɔ nǔ jɛ
Nǔwlánwlán lɛɛ́ wú ǎ bó ka lɛ ́ mɔ nǔ jɛ Hlɔňhlɔń Mawu tɔn wú ǎ.” Nú
jijimɛ mɔȟunkɔtɔn, ée è nǎ kplɔń ganjí é, ée nyí wěmaxɔmɛyitɔ́ bɔ è
hɛn ɖo agun mɛ é. Nú è ji vǐ ɖé ɔ,́ agun ɔ́ tɔn wɛ é nɔ́ nyí. Mi ɖó ná nyí
Izlayɛĺinu. Azǎn tántɔn jɛ jiji mitɔn gúdo ɔ,́ adagbigbo wɛ, bɔ mi ko
nyí Izlayɛĺinu ná dó bɛ́ xá. Bɔ vɔšánú-xwlémawutɔ́ sín azɔ̌ nɔ tɔń sín
Levíi ví lɛɛ́ mɛ, ée è ko ná kplɔń gbɔn xwe afatɔń afatɔń nabí ɖé vla mɛ
ɖo Nǔwlánwlán lɛɛ́ mɛ é. Có Jezu ká ɖɔ nú yě ɖɔ, “Ali bú wɛ mi ɖe, ɖó
mi mɔ nǔ jɛ Nǔwlánwlán lɛɛ́ wú ǎ!” Yě kó tunwun yě ɖo nǔkplɔńkplɔń
wéma yě ɖésúnɔ tɔn mɛ, yě kó tunwun gbɔn katekízu yětɔn lɛɛ́ gbla
mɛ, yě kó tunwun gbɔn mawuwú-nywɛńǔdóxó yě ɖésúnɔ tɔn gbla
mɛ. Amɔ̌ Jezu ɖɔ, “Mi mɔ nǔ jɛ wǔ Tɔn ǎ, Nǔwlánwlán lɛɛ́, mi ka lɛ ́
mɔ nǔ jɛ Hlɔňhlɔń Mawu tɔn wú ǎ. Ényí mi ko mɔ nǔ jɛ Ablaxámu
wú wɛ ɔ,́ mi ná kó mɔ nǔ jɛ wǔ Ce. Ényí Ablaxámu ví wɛ mi ko nyí
nǔgbó ɔ,́ mi ná kó mɔ nǔ jɛ wǔ Ce, ɖó awǎjijɛ ɖaxó wɛ nú Ablaxámu
hwenu e é ɖo nukún ɖó azǎn Ce wɛ é, ɖó é mɔ azǎn ɔ́ ɖo nukɔn mɛ.

Hwenu e un ɖo te ɖo nukɔn tɔn ɖo gǔdo dɔň ɔ,́ ɖo agbaza lan tɔn ɖé
mɛ, bó jlɛ ́ élɔ́ ɔ,́ é mɔ nǔ jɛ wú ɖɔ Nyɛ wɛ, bɔ é ylɔ́ Mì ɖɔ ‘Eloxímu.’
Amɔ̌ Nyi ɖíe ɖo nǔ ɖokpó ɔ́ wá wɛ ɖo nukɔn mitɔn e, bɔ mi nɔ ylɔ́ Mì
ɖɔ ‘Bɛluzebúlu.’”

“Óo,” yě nɔ́ ɖɔ, “Ablaxámu wɛ nyí tɔ́ mǐtɔn.”
“Mi nɔ ylɔ́ Ablaxámu ɖɔ ‘tɔ’́ mitɔn wɛ a?”

74 É ɖɔ, “Ani o, mǐdɛɛ lɛɛ́ ɔ,́ mǐ nyí agun ɔ́ tɔn. Akɔta sinsɛnnɔ ɖé wɛ
mǐ nyí. Togun ɖaxó ɖé wɛ mǐ nyí. Togun Mawu tɔn wɛ mǐ nyí!

Jezu ɖɔ, “Awǒvi wɛ mǐ nyí, é wɛ nyí tɔ́ mitɔn.”
75 Un jló ná jlɛ ́ jijimɛ énɛ́ ɔ́ dó élɔ́ ɔ́ wú, égbé ɔ,́ hwenu e ɖo nǔgbó
mɛ ɔ́ mɛ lǐvi mɔǩpán ɖe bó nɔ́ ɖɔ émí nyí Klísusinsɛn tɔn ɔ,́ bó ká
mɔ nǔ jɛ Mawu wú hú Otantóo ɖé ná mɔ nǔ jɛ Egípu zán mɛ wú
ǎ. Súnnu lɛɛ́ kpódó nyɔňu lɛɛ́ kpó tíin égbé, ɖo nǔgbó mɛ ɔ́ mɛ lǐví
mɔǩpán nɔ́ ɖo ɖiɖɔ wɛ ɖɔ émí nyí Klísusɛntɔ́ lobo nɔ jlá ɖɔ émí nyí
Klísu tɔn, yě ká mɔ nǔ jɛ Hlɔňhlɔń fínfɔń sín kú Tɔn tɔn sín nǔ nukɔn
nukɔntɔn ɔ́ wú ǎ, bó ká ko ɖɔ́ ɖagbewiwa Tɔn kpɔń kpɔń gbeɖé ǎ.
Yě mɔ Hlɔňhlɔń Tɔn ɖo yěɖée mɛ kpɔń gbeɖé ǎ. Yě tɔń nukún kpán
nukɔn Nǔgbó ɔ.́
76 É ɖɔ, “Nukúntíntɔńnɔ lɛɛ́ wɛ mi nyí, bó nyí nukúntíntɔńnɔ lɛɛ́
kplátɔ.́ Ma ná…ee…ényí nukúntíntɔńnɔ lɛɛ́ kplá nukúntíntɔńnɔ lɛɛ́ ɔ,́
yě mɛ bǐ wɛ ná yi jɛ do mɛ ǎ cé?”
77 Hǔn yě lin nǔ kpɔń, “Klísusɛntɔ́ wɛ mǐ nyí. Nǔɖitɔ́ wɛ mǐ nyí.
Agun e tíin bó ɖo aga nú agun lɛɛ́ bǐ ɔ́ tɔn wɛ mǐ nyí. Hlabi mǐtɔn
lɛɛ́ wɛ nyí yě mɛ wěmaxɔmɛyitɔ́ e è nǎ kplɔń bɔ é nyɔ́ hú bǐ lɛɛ́ é.”
É ká ɖo mɔ̌ có Jezu ɖɔ nú yě ɖɔ yě kún mɔ nǔ jɛ Nǔwlánwlán lɛɛ́
wú vɔv́ɔ́ ó.
78 Mi mɔ lě e Mawu sɔ́ ɛ hwlá dó nukúnnú-mɔjɛnǔmɛtɔ́ lɛɛ́ kpódó
nǔnywɛt́ɔ́ lɛɛ́ kpó sín nukún lɛɛ́, lobo ka ɖe e xlɛ ́ vǐ ɖo anɔňu e jló
ná kplɔń nǔ lɛɛ́ gbɔn é a? Óo, Hlɔňhlɔń ɖaxó ɔ́ kpódó maɖókpodó-
nyínyí Mawu tɔn kpó! Mi kpɔń lědo e É nɔ́ nyɔ́ xomɛ dó yě mɛ énɛ́
lɛɛ́ e nɔ jló bó ná zun zɔnlin jlɔj́lɔ́ ɖo nukɔn Tɔn lɛɛ́ é wú sɔ é! É ná
hɛn nǔ ɖagbe ɖěbǔ wú bó cí jǐ tɔn ǎ.
79 Bɔ è nǎ kpɔń azǎn e gbe akɔta mǐtɔn, gbɛ mǐtɔn, nyɔ kpódó nǔ
ɖokpó ɔ́ kpó ɔ!́
80 Jezu jló ná jlɔ́ yě gbɔn nǔ gbɛ́ nú mɛ gbla mɛ. Yě ɖɔ, “Óo,
Ablaxámu wɛ nyí tɔ́ mǐtɔn. Bɔ mǐ ná yi Susu mɛ, ado ní ma hu We dó
énɛ́ ɔ́ wú ó, ɖó mǐ ɖi nǔ nú Mawu. Kplɔńyijǐbalavɔ núkplɔńmɛtɔ́ lɛɛ́ wɛ
mǐ nyí, bɔ mǐ ɖi nǔ nú Mawu, lobɔ mǐ nɔ́ kplɔń nǔ togun mǐtɔn. Bɔ mɛ̌
wɛ A nyǐ bó ná wá fí kpó—kpó wuntun xóxó kpɛví nǔdábaɖa tɔn ɖé
kpó bó ná tɛńkpɔń bó ná ylɔ́ ɛ ɖɔ Mawu? A nyǐ nǔtí zɛ Bɛluzebúlu ɖé

wú ǎ.” Fí e mi ɖe ɔ́ nɛ,́ yě kó ɖó un-ɖi-nǔ yětɔn lɛɛ́ kpódó agunnyíkɔ
yětɔn lɛɛ́ kpó.

Jezu ɖɔ nú yě ɖɔ, “Awǒvi wɛ mi nyí.” Mi lin tamɛ d’é wú!
81 Bɔ un jló ná jlɛ ́ jijimɛ énɛ́ ɔ́ dó élɔ́ ɔ́ wú, égbé hwenu e mǐ ɖó mɛ
lǐvi mɔǩpán ɖo agun lɛɛ́ mɛ byɔ́ wɛ é, mǐ ɖó mɛ afatɔn afatɔn donu
wǒ wǒ nabí ɖé. Bɔ Mawu nɔ́ lɛ ́ jɛ te wá nɔ gbɛ ɖo agun Tɔn mɛ, bó
ná dó wa nǔ ɖokpó e É kó wa ɖo dɔň lɛɛ́ é, bó ná dó ɖe xlɛ ́ ɖɔ Émí
nyí nǔ ɖokpó ɔ́ sɔ, égbé, káká sɔýi. Bɔ mɛ lɛɛ́ ka nɔ dó gǔdo e, tɛgbɛ,
mɛɖé lɛɛ́ ɔ́ bó ná dó nyɔ́ to nukún mɛ wɛ, mɛɖé lɛɛ́ ɔ́ bó ná dó gɔn
cyáncyán ɖé bló wɛ. Dandan mɛ wɛ é ká ɖe nú togun ɔ!́ Mi ɖó ná bló
cyáncyán ɖé. Mi sixú nɔ te ɖo ɖě ɔ́ kpó ɖě ɔ́ kpó tɛńtin ǎ. Mi ɖó ná
ɖɔ “ɛɛn” alǒ “éeǒ.” Mi sixú gbɔn hɔn élɔ́ linu tɔń ɖi mɛ ɖokpó e zɔn
byɔ́ mɛ é ɖɔhun kpɔń ǎ. Mi sixú bló ǎ. Mi ɖó cyáncyán ɖé bó ná bló.
Mi bló nú Klísu zǎnzǎn din.
82 Yě vɛdó ɖɔ nǔ e kó nyí agun ɔ́ tɔn bǐ ná mɔ hwlɛngán yí wɛ sín.
Jezu ɖɔ, “Hɔn ɔ́ nu hwe, bɔ ali ɔ́ sóbwé, lobɔ mɛ kpɛví ɖé jɛń wɛ
ná ba mɔ.”
83 Mi gbɔ nú má gba akpá nú mi zǎnzǎn din, agun, mi cɔ́ miɖée. É
nɔ xɔ hwenu égbé, ɖo jijimɛ mɛɖée-nǔjlɔj́lɔẃiwatɔ́ tɔn, mɛɖée-jíkpétɔ́
yɛmɛnúwiwa tɔn mǐtɔn e mɛ mǐ ɖo gbɛ nɔ wɛ ɖe ɔ́ mɛ. Ganxixo
ɖé mɛ bɔ súnnu lɛɛ́ kpódó nyɔňu lɛɛ́ kpó nɔ́ nɔ agun lɛɛ́ mɛ kpódó
agunzinkpo lɛɛ́ jí kpó, bó nɔ́ ji han Mawu tɔn lɛɛ́, lobo nɔ ɖi zɔn tɔń
sín agun énɛ́ ɔ́ mɛ bó nɔ́ nu sigáa, bó nɔ́ nu wisikíi, bó nɔ́ yi weɖútɛn
lɛɛ́, bó—bó nɔ́ nɔ gbɛ nú gbɛ élɔ,́ lobo nɔ ɖɔ xó gbló, kwíji kwíji lɛɛ́, bó
ka nɔ ylɔ́ yěɖée lɛɛ́ ɖɔ “Klísusɛntɔ.́” Hwenu e súnnu lɛɛ́ kpódó nyɔňu
lɛɛ́ kpó sixú ɖi zɔn bó gosín agba ɔ́ kɔn alǒ yě sixú gosín agun ɔ́ mɛ,
bó gosín tɛn Hlɔňhlɔń fínfɔń sín kú tɔn tɔn mɛ, fí e wuntun ɖokpó
Mɛsíya ɔ́ tɔn ɖo wǔ dán wɛ ɖo yě tɛńtin ɖe é, bó ká ná gɔn nǔɖíɖó
yɔy̌ɔ́ ɖé nyí ɖo Klísu mɛ, nǔɖé ɖo do jɛ wɛ. Hwenu e xójláwéma lɛɛ́
sixú fúnfún i; bɔ bɛ ́ sín agě ɖě jí yi jɛ agě ɖě ɔ́ jí, ɖo ɖisí amyɔ,́ bɛ ́ sín
Totaligbé sín gbě e jí laglásilinfín ɖe lɛɛ́ é káká yi jɛ hwe kpó fífá kpó
sín zungbó Tofɔligbé tɔn lɛɛ́ jí, Mawu nɔ́ sɛ ́ ɛ dó, bɔ́ mɛ lɛɛ́ ká nɔ́ dó
gǔdo e tɛgbɛ. Hǔn ani wɛ mǐ ká sixú ɖɔ, ani wɛ mǐ ká sixú wa? Mǐ nɔ́
dó gǔdo Nǔwlánwlán lɛɛ́ ɖo fí e É ɖɔ, “Hɔn ɔ́ nu hwe, bɔ ali ɔ́ sóbwé,
lobɔ mɛ kpɛví ɖé jɛń wɛ ná nyí mɛ e ná ba mɔ” ɖe é.
84 É ɖɔ, “Nǔ e jɛ ɖo Nɔwée sín azǎn lɛɛ́ mɛ ɔ,́ nǔ ɖokpó ɔ́ wɛ ná lɛ ́
jɛ ɖo Wǐwá Gbɛtɔv́í ɔ́ tɔn hwenu.” Mi ɖótó, ɖo Nɔwée sín azǎn lɛɛ́
mɛ ɔ,́ gbɛtɔ́ sukpɔ́ ɖo gbɛ ɔ́ mɛ bɔ é ɖibla cí égbé ɖɔhun. Nǔnywɛ́
xéɖéxéɖé yětɔn zɛ mǐtɔn wú. Yě sɔ́ kpɛń dó mɛ kinikíní-gbɛtɔt́anɔ lɛɛ́
kpódó zweɖota lɛɛ́ kpó bó wa nǔ e mǐ má sixú wa égbé ǎ lɛɛ́ é. [Tɛn
vɔ̌ ɖo kan ɔ́ jí—Wěmaɖetɔńtɔ]́ Togun e flá ayǐ ɖé wɛ, bó wa ɖaxó,
lobo nywɛ́ nǔ i. Bɔ mi flín, nǔnywɛ́ xéɖéxéɖé nɔ́ ɖɔ égbé ɖɔ, “É xo

zǎnvlɔɖ́ówe é hwe cɛj́ú ɖokpó.” É hwe cɛj́ú ɖokpó bɔ lɔǰi ɔ́ ná xo kú
gan ɔ.́ Gan ɔ́ ko sɛyi dín hú lě e mǐ nɔ́ lin gbɔn é. Un lin ɖɔ—ɖi ɖɔ
Yɛsinsɛn ɔ́ ná bló bɔ́ élɔ́ ɔ́ ná sa byɔ́ ayi mɛ nú nǔɖitɔ́ ɖokpó ɖokpó,
“ɖi Nɔwée sín azǎn lɛɛ́ mɛ ɖɔhun”!
85 Mɛ nabí wɛ è hwlɛň gán ɖo Nɔwée sín azǎn lɛɛ́ mɛ, ɖo jijimɛ énɛ́
ɔ́ mɛ? Tántɔn, tántɔn ɖo lǐvi mɔǩpán mɛ. É ɖɔ, “Nǔ ɖokpó ɔ́ wɛ ná lɛ ́
jɛ ɖo Wǐwá Gbɛtɔv́í ɔ́ tɔn hwenu.”
86 “Bɔ nǔ e jɛ ɖo Sodɔḿu sín azǎn lɛɛ́ mɛ ɔ,́ nǔ ɖokpó ɔ́ wɛ ná lɛ ́
jɛ ɖo Wǐwá Gbɛtɔv́í ɔ́ tɔn hwenu.” Ɖo mɛ afatɔń afatɔń donu wǒ wǒ
nabí ɖé jí ɔ,́ mɛ atɔn wɛ è hwlɛň gán.
87 Mi na ɖɔ nú mì lo ɖɔ, “Mawuxójlátɔ,́ mɛ afatɔń afatɔń mɔǩpán e
ná wá kpódó É kpó lɛɛ́ ka lo?” Din ɔ,́ nɔví súnnu, jijimɛ mɔǩpán vla
mɛ wɛ è xo énɛ́ ɔ́ kplé ɖe.
88 É ná kpácá mì nú mɛ wěwe mɔ̌ tɔń sín jijimɛ élɔ́ mɛ. “Hɔn ɔ́ nu
hwe, bɔ ali ɔ́ sóbwé, lobɔ mɛ kpɛví ɖé jɛń wɛ ná ba mɔ.”
89 Óo, un tunwun ɖɔ agun lɛɛ́, nǔ e yě nɔ́ ɖɔ, “Ényí a dǒ nyǐkɔ
towe wěma ɔ́ mɛ ɔ́ bɔ a hǔzú agun ɔ́ sín mɛ ɔ,́ lě ɔ,́ a ɖo gbesisɔ mɛ.”
Nǔwlánwlán mɔȟunkɔtɔn ɖěbǔ ka ɖe ǎ. Ényí nǔ bǐ e ko dó nyǐkɔ tɔn
wěma ɔ́ mɛ, bó ɖo—ɖo agun ɔ́ mɛ wɛ é nyí ɔ,́ lǐva lǐva donu lǐva lǐva
donu lǐva ná ɖe nɛ,́ nǔ bǐ ná byɔ́ mɛ nɛ.́ Hǔn yɛ alɔkpa lɛɛ́ bǐ wɛ ná
ɖ’é mɛ nɛ,́ bɔ ninɔmɛ alɔkpa tɛ ́ mɛ wɛ Sɛx́wé ká ná ɖe lo? Mi lin tamɛ
d’é wú din.
90 Ɖi lě e mɛɖé ɖɔ nú mì gbɔn é ɖɔhun, “Din ɔ́ nɔ te nú cɛj́ú ɖokpó,
Nɔví súnnu Branham. Mɛ lě-kpódó-mɛ lě kpó ɔ,́ un se bɔ yě ɖɔ xó dó
gbe tɛnmɛ tɛnmɛ lɛɛ́ mɛ, un tunwun ɖɔ é ná kpa yě.”
91 Énɛ́ ɔ́ kó ɖɔ ɖɔ é ná kpa yě ɖěbǔ ǎ. Pɔĺu ɖɔ, ɖo Kɔlɛńtinu Nukɔntɔn
ɔ́ 13 mɛ, “Ényí un ná bo nɔ ɖɔ xó dó gbɛtɔ́ lɛɛ́ kpódó wɛnsagun lɛɛ́
kpó sín gbe mɛ, bó ma ka ɖó wǎn yíyí ǎ ɔ,́ un nyí nǔtí ǎ.”
92 “Óo, un yi Mɛ lě-lě sín kplé. Óo, é jlɛ ́ nǔ ɖaxó ɖaxó lɛɛ́, bɔ é syɛń.
Un mɔ ɛ bɔ é hun nukún nú nukúntíntɔńnɔ lɛɛ́.”
93 Cógancó é sixú bú. “Mɛ gěgé ná wá gɔň Ce ɖo gbe nɛ́ gbe bó ná
ɖɔ, ‘Aklúnɔ, é ma ka nyí Nyǐkɔ Towe mɛ wɛ un jlá xó dó, bó dó wɛn
gbeyíɖɔ ɖɔhun dó ǎ cé? É ma ka nyí, ɖo Nyǐkɔ Towe mɛ wɛ, un nya
yɛ nyanya lɛɛ́ dó ǎ cé? É ma ka nyí, ɖo Nyǐkɔ Towe mɛ wɛ, un jlɛ ́ nǔ
ɖaxó ɖaxó mɔǩpán dó ǎ cé?’ É ná ɖɔ, ‘Mi bɛ ́ miɖée sín nukún Ce mɛ,
nǔnyanyawatɔ́ lɛɛ́ mi, Un tlɛ tunwun mi kpɔń gbeɖé ǎ.’” “Hɔn ɔ́ nu
hwe, bɔ ali ɔ́ sóbwé, lobɔ mɛ kpɛví ɖé jɛń wɛ ná ba mɔ.”
94 Mi gbɔ nú má ná mi nǔlínlɛń e na dán mi ɖé lɛɛ́. Ɖi lě e lanmɛ ná
ɖo ganjí sín nǔnywɛ́ xéɖéxéɖé ɖɔ gbɔn é ɖɔhun ɔ,́ ɖo Chicago toxo ɔ́
mɛ ɔ,́ ɖi lě e dotóo lɛɛ́ sín kɛńɖiɖe ɖɔ gbɔn é ɖɔhun ɔ,́ xoɖiɖe adɔǩpo

ɖě adaɖé tíin ɖo Chicago ɖokpónɔ, ɖo azǎn gban vla mɛ, énɛ ́ ɔ́ wɛ
dotóo lɛɛ́ lɛń. Atínkɛn kpɛví kpɛví élɔ́ lɛɛ́ kpódó nǔ lɛɛ́ kpó nabí nabí
e yě nɔ́ nu, bó nyí xoɖiɖe tɔn lɛɛ́ ka lo?
95 Kɛńɖiɖe lɛɛ́ ɖe xlɛ,́ ɖo Amɛlíka Topkɔn Kplékplé lɛɛ́ mɛ, ɖɔ agaví
e è nɔ ji lɛɛ́ ɔ́ sukpɔ́ hú vǐ e è nɔ ji ɖo alɔwlíwlí kan mímɛ́ ɔ́ mɛ lɛɛ́. Mi
ka tunwun ɖɔ Mawuxówéma ɔ́ ɖɔ, ɖo Sɛńflínmɛ 14:2 mɛ, ɖɔ “agaví
ɖé ɔ,́ é ná xɔ xwe afɔwe cóbɔ énɛ́ ɔ́ ná vɔ” a? Vǐ yětɔn lɛɛ́ sín vǐ lɛɛ́
sín vǐ lɛɛ́ sín vǐ lɛɛ́ sín vǐ lɛɛ́ sixú nɔ kplékplé Aklúnɔ ɔ́ tɔn mɛ ǎ, xwe
afɔwe, jijimɛ wǒ. Xwe kanɖé ɖo jijimɛ ɖokpó mɛ. Tɔǵbó tɔgbo tɔgbo
tɔgbo tɔgbo tɔgbo tɔgbo tɔgbo yětɔn nyí agaví ɖé, è zɛ nǔ gbɔn jǐ tɔn!
Din ka lo? Mi xlɛ ́ mi fí e è hǔzú i ɖe é.
96 Ani kɔn wɛ é nɔ́ dɔn mǐ wá? Bɔ din ɔ́ agaví lɛɛ́, afɔdógbě wútu,
kpódó nyɔňu hwɛhutɔ́ e nɔ sɔ́ nǔ ɖi súnnu lɛɛ́ ɖɔhun ɖo ali jí lɛɛ́ é kpó,
ée nyí nǔvɛḿɔ ɖo Mawu nukún mɛ é, sigáa nutɔ́ lɛɛ́, ahancákácaká
nutɔ́ lɛɛ́, mɛ nyǐjɛtɔ́ e nɔ ɖɔ émí nyí Klísusɛntɔ́ lɛɛ́ é. Mawu gbɛ́
agalɛtɔ́ lɛɛ́ sín gbɛ ̌ mɔȟunkɔtɔn! Énɛ́ ɔ́ sɔgbe. Bó ká ná nɔ ylɔ́ yěɖée
ɖɔ Klísusɛntɔ́ a? Abǎ jɔ Jezu ɖɔ, “Hɔn ɔ́ nu hwe, bɔ ali ɔ́ sóbwé, lobɔ
mɛ kpɛví ɖé jɛń wɛ ná kó ba mɔ.”
97 Yě nɔ́ jló ná sɔ́ yěɖée lɛɛ́ hwe ǎ. Yě nɔ́ cí jangun. Mi kpɔń, hwenu
e è ɖɔ hwɛ e Davídi hu lɛɛ́ sín xó n’i ɔ,́ é lɛ ́ kɔ sín hwɛ tɔn lɛɛ́ gúdo
bléwún, bɔ Mawu yí wǎn n’i dó énɛ ́ ɔ́ tamɛ. A ɖɔ hwɛhuhu yětɔn lɛɛ́
xó nú yě ɔ,́ yě ná ɖɔ, “Un sɔ́ ná lɛ ́ tɛ afɔ hɔn ɔ́ nu ɖě kpɔń gbeɖé ǎ.”
Aniwútu? Yě ɖó tɛn mɔǩpán bó ná yi wútu, yě sixú yi aga tɛn e na yí
gbe nú nǔ mɔȟunkɔtɔn lɛɛ́ mɛ. Amɔ̌ hwe ɔ́ nu ká su bónú mawuxójlátɔ́
lɛɛ́ ná fɔ ahwanfunnú Mawu tɔn bǐ kplá bó jlá Xó ɔ́ ma xwe nukún
cyɔń nǔ jí, Wɛn Ɖagbe ɔ.́ Gbɛtɔ́ lɛɛ́ ɖó ná sɔ́ yěɖée hwe.
98 Ayixajlɔj́lɔ́ ɖěbǔ sɔ́ ɖo Klísusɛntɔ́ lɛɛ́ mɛ ǎ. Yě nɔ́ jló ná ɖɔ,
“Mɛtodísu wɛ nú mì, Baputísu wɛ nú mì, Pantekotísu wɛ nú mì,” énɛ ́
ɔ́ kó nyí élɔ́ ɔ́ nú Mawu ǎ. [Nɔví súnnu Branham sɛśɛ—́Wěmaɖetɔńtɔ]́
99 “Un ɖɔ xó dó gbe tɛnmɛ tɛnmɛ lɛɛ́ mɛ, un jlɛ ́ nǔ tɛnmɛ tɛnmɛ lɛɛ́.”
Mǐ nɔ́ tɛ ɖɛ ̌ bǐ énɛ ́ ɔ́ jí, hwenu e énɛ́ ɔ́ wɛ ka nyí ɖě ɖo nǔ e nɔ tɔń
nukún nú mɛ lɛɛ́ hú nǔ lɛɛ́ bǐ bɔ yě sixú jlɛ ́ lɛɛ́ é mɛ. Dandan. Jǐ nɔ́ ja
kɔn nyi nǔjlɔj́lɔẃatɔ́ lɛɛ́ jí gbɔn alɔkpa ɖokpó ɔ́ xá nǔnyanyawatɔ́ lɛɛ́.
Jǐ nɔ́ hú sín nú jinukún ɔ́ gbɔn alɔkpa ɖokpó e é nɔ́ hú sín nú gběhan
lɛɛ́, Roy. Jǐ ɖokpó ɔ,́ Yɛsinsɛn ɖokpó ɔ́ nɔ́ jɛ te jɛ mɛ lɛɛ́ jí. Có énɛ́
ɔ́ má kó nyí ɖɔ…Ninɔmɛ yětɔn lɛɛ́ ɖó ná gbɔn vo, bɛ ́ sín xo ɔ́ mɛ jɛ
wěxó. É nyí ɖiɖe xlɛ ́ ɖo alɔnu alǒ ɖiɖe xlɛ ́ wěxó tɔn ɖé wɛ ǎ, lo ɔ́ Yɛ
Mawu gbɛɖe ɔ́ tɔn e ɖo xo ɔ́ mɛ bó nɔ́ sɔ́ mɛ énɛ́ ɔ́ dó húzú nǔɖíɖó
yɔy̌ɔ́ ɖé ná, ée ná nɔ́ sɔ́ ayi éyɛ ́ súnnu ɔ́ tɔn alǒ éyɛ ́ nyɔňu ɔ́ tɔn hwe
ɖo Mawu nukɔn.

100 Mi nɔ ɖɔ, “Mawuxójlátɔ,́ a jlǒ ná ɖɔ nú mì ɖɔ émí xo nǔ kpɔń dó
mɛ wěwe mɔ̌ wú ɖo mɛ lǐvi lǐvi mɔǩpán élɔ́ lɛɛ́ kpódó mɛ lǐva ɛnɛ e
ɖo gbɛ ɔ́ mɛ lɛɛ́ kpó mɛ wɛ a?” Un ɖó xokpɔń ɖɔ Sísɔ́ yi jǐxwé ɔ́ ná kpa
mɛ wěwe mɔ.̌ Mi lin nǔ kpɔń d’é wú! Nǔ e Jezu ɖɔ ɖo Wɛn Ɖagbe ɔ́
mɛ ɖo fí ɔ́ ɖɔ nú mi wɛ un ɖe. Mi lin tamɛ d’é wú!
101 Ani mɛ wɛ é wá tɔń kɔ dó? Ɖó jijɔ nyinyɔ byɔ́ togun ɔ́ mɛ wútu ɔ,́
è jɛ agaví lɛɛ́ ji jí, énɛ ́ ɔ́ nɔ́ zɔń bɔ yě nɔ́ sú kún dó. Mi mɔ a, mǐ sixú xɔ
ganxixo nabí ɖé ɖo fí, bó ná ɖo tɛnmɛ sɔ́ nú nǔ énɛ́ lɛɛ́ wɛ, bɔ mi sixú
mɔ ɖɔ mǐ ɖo gbɛ nɔ wɛ ɖo jijimɛ e nyɔ, bɔ è nǎ ɖó hwɛ ná, bó nyɔ-
yi-ɖɔ-nu sín togun ɖé mɛ. Abǎ jɔ yě nɔ́ kpé wú bó nɔ́ mɔ wuntun lɛɛ́
ɖěbǔ ǎ, abǎ jɔ yě nɔ́ jló ná se Wɛn Ɖagbe ɔ́ ǎ, yě syɛń kpákó kpákó,
bó ká nyí sinsɛnnɔ bó ɖo mǐmɛ́ lɔ jí sɔ mɔ.̌
102 Jezu má kó ɖɔ ǎ cé, “Yɛ ɔ́ nɔ ɖɔ céɖécéɖé ɖɔ, azǎn gǔdo gúdo tɔn
lɛɛ́ mɛ ɔ́ yě ná nyí tamɛmalinkpɔńtɔ,́ goyíyí-zɛxwéwútɔ,́ bó ná nɔ́ yí
wǎn nú gbɛɖuɖu hú Mawu, nǔbláwǔmakúnúmɛtɔ,́ mɛɖéejímaɖuɖetɔ,́
hunnylátɔ,́ bó ná nɔ́ gbɛ ́ wǎn nú ɖagbewatɔ́ lɛɛ́, bó ná nyí mawusɛntɔ́
ɖɔ nukúnta”? Mi mɔ a? Óo, mi sixú sú xó, dódó. Mi sixú ɖɔ xó dó gbe
tɛnmɛ tɛnmɛ lɛɛ́ mɛ, dódó. Nǔɖiɖi ná nya yɛ nyanya lɛɛ́, dódó. Nǔ e
xó ɖɔ wɛ mǐ ɖe ɔ́ nɛ ́ ǎ.
103 Énɛ́ ɔ́ mi ná ɖɔ nú mì ɖɔ, “Nɔví súnnu Branham, ani wɛ ka nyí
wuntun Klísusɛntɔ́ ɖé tɔn? Mɛ̌ wɛ ɖo hwlɛngán ɔ́ ná mɔ wɛ? A ka ná
mɔ a, Nɔví súnnu Branham?” Un sɔ́ énɛ ́ ɔ́ d’así nú Mawu. Un tunwun
ǎ. Un ɖo nǔ ɖi wɛ ɖɔ un ná mɔ. Un nɔ ɖo gbɛ ce jlɛ ́ wɛ, ayǐhɔńgbe
ayǐhɔńgbe, dó Xó ɔ́ wú. Ényí é má sɔgbe xá gbɛ e ɖó nukún wɛ Xó élɔ́
ɖe ǎ ɔ,́ hǔn nǔɖé tíin bó jɛ do, un ɖó ná lɛ ́ kɔ bó yi bló ɖó.
104 “É nyɔ,́” è nǎ ɖɔ, “Nɔví súnnu Branham, nú mɛ lɛɛ́ ɖɔ xó dó gbe
tɛnmɛ tɛnmɛ lɛɛ́ mɛ ɔ,́ énɛ ́ ɔ́ má ko ɖɔ ɖɔ yě mɔ hwlɛngán ǎ cé?” Éeǒ,
nya ce! Éeǒ, gbeɖé kpɔń! Un se bɔ azětɔ́ nyɔňu lɛɛ́ kpódó azětɔ́ súnnu
lɛɛ́ kpó ɖɔ xó dó gbe tɛnmɛ tɛnmɛ lɛɛ́ mɛ, nǔ ma ɖó ta alɔkpá lɛɛ́ bǐ.
Un mɔ bɔ mɛ lɛɛ́ ɖɔ xó dó gbe tɛnmɛ tɛnmɛ lɛɛ́ mɛ bó ká nɔ́ nɔ gbɛ
xá súnnu ɖěvo sín asi. Un mɔ bɔ mɛ lɛɛ́ ɖɔ xó dó gbe tɛnmɛ tɛnmɛ lɛɛ́
mɛ, bó nɔ́ lɔń jɛ dě jɛ dɔň lobo nɔ sú xó ɖi xwé ɖé wɛ wlí myɔ ɖɔhun,
bó nɔ́ tɔń lobo nɔ dó ahizi, bó nɔ́ ja ajo, bó nɔ́ ɖó adingban, kpódó nǔ
bǐ kpó. Nɛ̌wɛ mi sixú ɖó nukún i gbɔn? Éeǒ, nya ce.
105 Yě nɔ nyí agun ɖé tɔn, agunvíwú-kpénukúndótɔ́ ɖo agun ɔ́ mɛ,
ɖo mǐmɛ́ lɔ jí lě e yě sixú nɔ gbɔn é. Ani o, mi vɛdó ɖɔ yě ná jɛ gazwáli
ɖo Aklúnɔzángbe wɛ a? Gbeɖé. Amɔ̌ ɖo Tɛnígbe ɔ́ yě nɔ́ wa nǔ e kwíji
bó nyɔ lobo ɖe mɛ kpo ɖé. Ayi mɛ wɛ Mawu nɔ́ nɔ, é nyí wěxo wɛ ǎ,
nǔɖé wɛ bó nɔ́ gosín ayi ɔ́ mɛ wá.
106 “Hɔn ɔ́ nu hwe, bɔ ali ɔ́ sóbwé, lobɔ mɛ kpɛví ɖé jɛń wɛ ná ba mɔ.”
Nǔ e jɛ ɖo Nɔwée sín azǎn lɛɛ́ mɛ ɔ,́ mɛ tántɔn ɖo mɛ lǐvi mɔkpán énɛ́

lɛɛ́ mɛ; nǔ e jɛ ɖo Sodɔḿu sín azǎn lɛɛ́ mɛ ɔ,́ mɛ atɔn ɖo lǐvi mɔǩpán
mɛ; nǔ ɖokpó ɔ́ wɛ ná lɛ ́ jɛ ɖo wǐwá Gbɛtɔv́í ɔ́ tɔn hwenu.
107 Bɔ mi mɔ nyinyɔ e mɛ mǐ ɖe é. Mi mɔ nǔkpalin ɖokpó ɖokpó,
gbɛtɔ,́ é nɔ́ tɔń jɛ dɔň bɔ awǒvi ɔ́ nɔ́ bló bɔ mawuxójlátɔ́ e nywɛ́ nǔ i
lɛɛ́ nɔ́ nɔ te ɖo agba ɔ́ jí lobo nɔ jó mɛ lɛɛ́ dó bɔ yě nɔ́ yi kpó é kpó.
108 Ayisɔnmɔ ɔ́ mɛ ɖé ɖɔ, “Un jló ná mɔ we ɖo agba ce jí ǎ, a nǎ dǒ
taɖu nyɔňu ce lɛɛ́.” Éeǒ, yě kó ɖo mɔ.̌ É ná kó lɛ ́ kɔ nú yě wá tamɛ
sɔgbe mɛ wɛ, bó ná kó ɖɔ nú yě ɖo fínɛ ́ ɖɔ yě ní gbɔ awu kpódó nǔ
énɛ́ lɛɛ́ kpó dó. Bɔ, é nyɔ,́ mɛɖé ká ɖó ná bló.
109 Un ɖɔ nú asi ce ɖɔ, “Nyiɖésú ɔ,́ un ko hun taɖu wɛ a? Un ko zun
nǔwanǔmɔnɔ wɛ a? Alǒ, ani wɛ ka jɛ do ɖó wǔ ce?” Nuɖé ɖo xo ɔ́
mɛ bó sixú nɔ xwíí ǎ. Un ɖó ná ɖɔ xó Tɔn, nǔ e mɛ ɖěbǔ ná ɖɔ ɔ́
kan mì ǎ.
110 É ɖɔ, “A nǎ hɛn mawuzɔ́ towe gblé.” É nyɔ,́ mawuzɔ́ ɖěbǔ e Wɛn
Ɖagbe ɔ́ ná hɛn gblé ɔ,́ è ɖǒ ná hɛn ɛ gblé.

Mawu ní ná mǐ akɔńkpinkpan bónú mǐ ná mlɛ ́ te nú nǔ e nyí
Nǔgbó ɔ́ bó ná ɖɔ Nǔgbó ɖ’é wú! Hwɛhuhu ɖé wɛ, afɔkú ɖuɖu ɖé
wɛ é nyí!
111 “Hɔn ɔ́ nu hwe,” wɛ Jezu ɖɔ, “bɔ ali ɔ́ sóbwé.” Bɔ mi mɛ e nɔ
vɛdó ɖɔ mɛ lǐvi mɔǩpán, kpódó mi mɛ Mɛtodísu lɛɛ́, Baputísu lɛɛ́,
Plɛsibitelyɛɛ́n, Pantekotísu lɛɛ́ bǐ kpó ná byɔ́ mɛ wɛ sín ɔ,́ é ná wá flú
mi ɖo azǎn ɔ́ gbe. Jezu ɖɔ, “Mɛ gěgé ná wá jínjɔń ayǐ ɖo Axɔśúɖuto ɔ́
mɛ, bó ná ɖɔ, ‘Un ɖó acɛ bó ná nɔ fí.’” É ɖɔ, “Lo ɔ́ Axɔśúɖuto ɔ́ sín vǐ
lɛɛ́ ná bɛ ́ yě tɔń. Fínɛ ́ wɛ è nǎ ya avǐ bó ná ná alě lobo ná ɖu aɖǔkún
ɖe.” É ná nyɔ́ hú ɖɔ hwi ni bló akɔńwúnta zǎnzǎn din, Klísusɛntɔ.́ Mɛ
lǐvi lǐvi donu wǒ wǒ donu lǐva ná nyí yě mɛ e ɖɔ émí nyí Klísusɛntɔ́
lɛɛ́ ná tíin, bɔ è nǎ ɖeji dó gbɛ yětɔn wú, yě ká ná xo hɔn ɔ́ kpo. Jezu
kó ɖɔ mɔ.̌

“Mɛ nabí wɛ ná byɔ́ mɛ?”
112 Un tunwun mɛ nabí wɛ ná yi ǎ. Nǔ ɖokpó géé e ɖe ɔ́ wɛ nyí ɖɔ,
“Mawu, gbɔ nú má nyí ɖokpó ɖo yě mɛ!” Éénɛ.́ Éyɛ ́ wɛ nyí Hwɛɖɔtɔ́
ɔ.́ “Gbɔ nú má nyí ɖokpó.”
113 Mi nɔ ɖɔ, “Nɔví súnnu Branham, nɛ̌ wɛ è ka sixú tunwun
Klísusɛntɔ́ gbɔn lo?”
114 Un tunwun ǎ. Amɔ̌ mi gbɔ nú má ɖɔ nǔ e Nǔwlánwlán lɛɛ́ ɖɔ
nú mi. Dandan mɛ wɛ mi ɖi nǔ nú Énɛ́ ɔ.́ Hwenu e è sɛ ́ Yɛsinsɛn ɔ́
dó ayǐkúngban jí ɔ,́ Mawu ɖɔ xó gbɔn Yɛsinsɛn ɔ́ gbla mɛ. É to sɛ ́
wɛnsagun ɖé dó—dó, hwɛ.̌ Bɔ É ɖɔ, “Yi gbɔn toxó ɔ́ mɛ bó yi gbɔn
togun ɔ́ mɛ, lobo ɖó wuntun ɖé nukɔn nú yě, yě mɛ e ɖo alě ná wɛ bó
ɖo wǔvɛ́mɔ wɛ ɖó nǔvɛḿɔ lɛɛ́ wú lɛɛ́, bó ɖo nǔ énɛ́ lɛɛ́ gbɛ ́wɛ lɛɛ́ é.”



20 XÓ E È ƉƆ É

115 Ani wɛ ka nyí nǔvɛḿɔ ɔ?́ Nyɔňu e ná dó awu e súnnu nɔ́ dó é. É
nɔ́ xwyɔ́ kɔ nú Mawu. Mi ko yi fí e nǔ e vɛ ́ mɔ ɖé ɖe kpɔń a? Mi kpɔń
lědo e é nɔ́ xwyɔ́ kɔ nú mi sɔ é! Mi sixú dɛ ɖ’é nu ǎ. Nyɔňu e ná dó
awu e súnnu nɔ́ dó é ɔ,́ mɔ̌ wɛ é nɔ́ bló nú Mawu gbɔn ɔ́ nɛ;́ é sixú
nyí ɖɔ mi nɔ ji han ɖo hanjigbɛ ́ ɔ́ mɛ, é sixú nyí ɖɔ mi nɔ xo ɖɛ gbe bǐ
gbe, bó nɔ́ sú xó gbe bǐ gbe, alǒ mi nɔ nɔ gbɛ nú Mawu gbe bǐ gbe, è
ko ɖó hwɛ nú mi ɖo Mawu Nukɔn. Nǔ e Nǔwlánwlán ɔ́ ɖɔ pɛṕɛṕɛ ́ ɔ́
nɛ.́ “Nǔvɛḿɔ ɖé!” Bɔ yě mɛ e nɔ gblɔń dó nǔ mɔȟunkɔtɔn wú lɛɛ́ ná
ɖó mǐmá xá nǔ mɔȟunkɔtɔn.
116 Mawu ní jɔ wǔ mǐ bónú mǐ ná húzú kpan nukɔn nǔ mɔȟunkɔtɔn.
É ná bo byɔ́ ɖɔ hwi ɖokpónɔ wɛ ná mlɛ ́ te hǔn, mlɛ ́ te ɖo fínɛ ́ lobo
hɛn Mawuxó ɔ́ d’así. É ná jɛ ayǐ kpɔń gbeɖé ǎ.
117 Din ɔ́ mǐ wá azǎn ɖé gbe, bɔ fí ɔ,́ nǔvɛḿɔ ɖo togun ɔ́ mɛ. Bɔ
Wɛnsagun ɔ́ kó tɔń ɖidó bó lɛ ́ ɖo wuntun ɖó mɛ wɛ. Mi ba mɛ ɖokpó
nú mì ɖo Jeffersonville, ényí mi jló ná tunwun mɛ e é ná kpa ɔ,́ mi
ba mɛ e ɖo alě ná wɛ bó ɖo wǔvɛ́ mɔ wɛ, bɔ nǔ ɔ́ fun i lobɔ agbɔň tɔn
nɔ kpé e tɛgbɛ, bɔ é nɔ́ ɖo ɖɛ xo wɛ dó nǔvɛḿɔ e ɖo jijɛ wɛ ɖo toxo ɔ́
mɛ lɛɛ́ tamɛ. Mi sixú sɔ́ alɔ yi jǐ bó tɛ nyi mɛ ɖokpó jí a? Énɛ́ ɔ́ mi sɔ́
Nǔwlánwlán élɔ,́ “Hɔn e nu è nɔ gbɔn, bó nɔ́ yi Gbɛ mavɔ mavɔ mɛ
ɔ́ hwe, bɔ ali e è nɔ gbɔn yi ɔ́ sóbwé, bɔ mɛ kpɛɖé jɛń ná ba mɔ.” Yě
mɛ énɛ́ lɛɛ́ kɛɖ́ɛ ́ wɛ è ɖǒ ná ɖó wuntun.
118 Óo, un sixú xlɛ ́ mi mɛ e nɔ yi agun mɛ lɛɛ́ mɔǩpán. Un sixú xlɛ ́ mi
mɛ e nɔ ji han ɖo hanjigbɛ ́ ɔ́ mɛ lɛɛ́ mɔǩpán. Un sixú xlɛ ́ mi mɛ e nɔ
kplɔń nǔ mɛ ɖo Aklúnɔzángbe wěmaxɔmɛ lɛɛ́ mɔǩpán. Un sixú xlɛ ́ mi
mɛ e ɖo ta nú—nú gbɛďídó ɖaxó ɖaxó lɛɛ́ mɔǩpán. Un sixú xlɛ ́ mi mɛ
e nɔ sú xó lɛɛ́ mɔǩpán, mɛ e nɔ ɖɔ xó dó gbe tɛnmɛ tɛnmɛ lɛɛ́ mɛ lɛɛ́
mɔǩpán, mɛ e nɔ wa azɔ̌ ɖo Wɛn Ɖagbe zɔ́ ɔ́ mɛ lɛɛ́ mɔǩpán.
119 Amɔ̌ mi xlɛ ́ mi mɛ ɖokpó bɔ wǔ nɔ́ kú i ɖo ayi tɔn mɛ bɔ é nɔ́ jɛ
tagba sɔ mɔ̌ dó hwɛhuhu gbɛ ɔ́ tɔn tamɛ! Mi xlɛ ́mi mawuxójlátɔ́ e sixú
xwe te bó ɖó hwɛ nú agunnyíkɔ énɛ ́ lɛɛ́ ɖokpó. Mi xlɛ ́mi mawuxójlátɔ́
e ná xwe te bó ɖɔ nǔ lɛɛ́, lobo na ɖó hwɛ nú agunnyíkɔ énɛ́ lɛɛ́ ɖokpó.
É nyɔ́ hú n’i ɖɔ ní gbɔ, afɔ wɛ è nǎ sɔ́ xwe e tɔń ná, énɛ ́ ɔ́ wɛ nyí ɖuɖu
sín nǔ tɔn.
120 Abǎ jɔ Billy Graham ɖɔ nú Jack Moore, bó ɖɔ, émí kún ɖo nǔ mɔ
jɛ nǔ e zɔń bɔ kplé ce lɛɛ́ nɔ xwe te wú ó, bó ɖɔ, “É nyí Baputísu ǎ,
é ka lɛ ́ nyí Mɛtodísu alǒ Pantecotísu ǎ.” É ɖɔ, “Bɔ yě mɛ bǐ ka húzú
kpan nukɔn ɛ.” Dandan, nyɛ ma ka ɖo ɖiɖɔ wɛ ɖɔ…Nǔ e zɔń bɔ un
ɖɔ ɔ,́ un sixú ɖɔ mɔ̌ ɖo hɛnkɛń agbawungba ǎ. Un ɖo mɔ̌ ɖɔ wɛ nú
agun ce tunwuntunwun. Hun ɖé xo wɛ un ɖe, ɖó mɛdókpɔń gan wɛ
xo ɖó jǐ ce.

121 Yě nɔ́ ɖɔ, “Ényí a jlǒ bó ná wá ɔ,́ é ná sɔgbe ganjí, amɔ̌ ma ka
ɖɔ nǔtí dó Énɛ́ ɔ́ wú ó.” É ná nyɔ́ hú nú mi ɖɔ mi ni má tlɛ gú atán
mitɔn ó.
122 Un na jlá nǔ e Mawu ɖɔ ɖɔ nyi ni jlá é! Énɛ́ ɔ́ sɔgbe. Ɖokpó ɖo
yě mɛ tántɔn énɛ́ lɛɛ́ mɛ ná ɖo fíɖé. Ɖokpó ɖo yě mɛ ná ɖo fíɖé. Amɔ̌
ɖo gbe nɛ́ gbe ɔ́ un jló ɖɔ hwɛ ni cí kɔ nú mì ɖó un ɖɔ un xwe nukún
cyɔń nǔ jǐ ɖó un-ɖi-nǔ ɖé alǒ nǔkplɔńmɛ agun tɔn ɖé wútu ǎ, alǒ
agunnyíkɔ ɖé. Un jlá Nǔgbó ɔ!́
123 Yě nɔ́ ɖɔ, “Nɛ̌ ká gbɔn nú we, nɛ ̌ ká gbɔn nú mawuzɔ́ towe, Nɔví
súnnu Branham, ée ɖibla wa ɖaxó sɔ mɔ̌ é ɔ,́ nɛ ̌ ká gbɔn bɔ é má ɖo
ayǐ gba wɛ ɖi lě e súnnu ɖěvo élɔ́ lɛɛ́ ɖo blǒbló wɛ gbɔn ɖɔhun ǎ?”
124 Éénɛ́ ɖo fínɛ ́ pɛṕɛṕɛ.́ Éénɛ.́ Un nɔ yi byɔ́ toxo ɔ́ mɛ, mi vɛdó ɖɔ
Agun Mawu tɔn lɛɛ́ ná yí gbe dó wa azɔ̌ ɖó kpɔ́ xá mì wɛ a? É nyí
kpódó nǔ e un ɖi nǔ ná kpó ɔ́ wɛ ǎ, yě ná yí gbe ǎ. Un sixú mɔ ɖokpó
yí vlafo. Mi vɛdó ɖɔ Mɛtodísu lɛɛ́ ná yí gbe wɛ a? Mi ba kpɔń, bó mɔ.
Mi nyí nukúnkpédónǔwútɔ́ ce xɔ aklúnɔzángbla ɖokpó. Ényí mi byɔ́
mɛ ɔ,́ mi ná byɔ́ mɛ ɖo Jezu sín Nyǐkɔ mɛ. Énɛ́ ɔ́ sɔgbe.
125 Óo, nǔgbó ɔ,́ yě nɔ́ sɔ́ we yi dɔň, dandan, yě nɔ́ sɔ́ we yi dɔň ɖo
fíɖé ɖo tɛn ɖé mɛ, gbɔn alɔkpa ɖé bónú a nǐ ma nɔ kancícá mɛ ɖó kpɔ́
xá yě ɖo ali mɔȟunkɔtɔn ɖěbǔ jí ó. Bɔ énɛ́ ɔ́ gúdo ɔ́ hwenu e a ɖidó
ɔ,́ yě nɔ́ ɖɔ, “Óo, din ɔ,́ é cí ɖɔ Nɔví súnnu Branham flí ta kpɛví ɖé
ɖɔhun kpowun, mi tunwun a. É…”
126 Ényí un flí ta ɔ,́ hǔn Mawuxówéma ɔ́ flí ta ɖo Nǔkplɔńmɛ mɛ. Nǔ
e Mawuxówéma ɔ́ ɖɔ ɔ́ nɛ!́ Ɛɛn, nya ce. Mi ɖó kɛń jí!
127 Jezu ɖɔ, “Aniwútu ka wɛ bɔ mi nɔ ylɔ́ Mì ɖɔ ‘Bɛlizebúlu’? Mi ɖi
nǔ nú Salomɔɔ́, wuntun nǔtunwuntunwun ɖó vo tɔn tɔn ɔ.́ Mi ɖi nǔ
nú azǎn tɔn. Axɔśú nyɔňu Tofɔligbé tɔn ɔ́ gosín fí e ayǐkúngban ɔ́
kponu ɖó é, bó ná dó mɔ nǔníná énɛ ́ ɔ,́ bɔ é ɖi nǔ ná hwenu e é mɔ
ɛ dó é. Bɔ mi ka nɔ jínjɔń ayǐ bó nɔ́ kpɔń ɛ ayǐhɔńgbe ayǐhɔńgbe, bó
ká nɔ́ ɖi nǔ ná ǎ.”
128 Bɔ nɔví Tɔn lɛɛ́ Ɖésú ɖi nǔ n’I ǎ. É ɖɔ, “Midɛɛ lɛɛ́ mi yi ɖu xwe
ɔ,́” É ɖɔ, “amɔ̌ Nyɛ xwe xwe ɔ́ ɖu gbé din ǎ.” É yi gbɔn ali ɖěvo yi,
ɖó nɔví Tɔn lɛɛ́ Ɖésú ɖi nǔ n’I ǎ. Énɛ ́ ɔ́ sɔgbe. “Hɔn ɔ́ nu hwe, bɔ ali ɔ́
sóbwé, lobɔ mɛ kpɛví ɖé jɛń wɛ ná ba mɔ.”
129 Hwenu e é jɛ dó ahwanvú lɛɛ́ jí ɔ,́ ɖo hunkpíkpé ɔ́ kɔn, fítɛ ́ wɛ yě
ká ɖe? Nyɔňu ɖé kpódó súnnu ɖé kpó wɛ nɔ te ɖo aklúzu ɔ́ kpá xá Ɛ,
Jǎan kpódó Mali kpó. Yě mɛ e kpo lɛɛ́ kó ɖidó.
130 Hunkpíkpé ɔ́ ɖíe. Hwe ɔ́ nu ɖíe. Hwenu e Mawu ɖo nǔ lɛɛ́ wa wɛ
ɔ́ ɖíe. Hwenu e Mɛsíya ɔ́ ɖo ayǐkúngban jí ɔ́ ɖíe. Hwenu e Hlɔňhlɔń
Mawu tɔn ɖo tɛn sɛ wɛ ɖo togun Tɔn mɛ ɔ́ ɖíe. Bɔ yě ká nɔ́ ylɔ́ yě

ɖɔ “mɛmímɛ-́gbǒblítɔ́ lɛɛ́, taɖunɔ, nǔwanǔmɔnɔ,” óo, nǔ mɔȟunkɔtɔn
lɛɛ́. Amɔ̌ ganxixo ɔ́ ka ɖíe!
131 Awakanmɛkú ɖaxó ɖaxó ɖé lɛɛ́ ná tíin ɖo hwɛɖiɖɔ ɔ́ kɔn ɖo
dandan mɛ.
132 Óo, ahanfinɖatɔ́ ɔ,́ é tunwun fí e émí ná nɔ ɖo hwɛɖiɖɔ ɔ́ kɔn. Mɔ̌
ɖokpó ɔ́ wɛ bǐyagbényatɔ́ tunwun fí e émí ná nɔ ɔ́ nɛ.́ Mɔ̌ ɖokpó ɔ́ wɛ
agalɛtɔ́ ɔ́ tunwun fí e émí ná nɔ ɖ’é mɛ ɔ́ nɛ.́ Mɔ̌ ɖokpó ɔ́ wɛ akɔnyitɔ́
ɔ́ tunwun fí e émí ná nɔ ɖ’é mɛ ɔ́ nɛ.́ Mɔ̌ ɖokpó ɔ́ wɛ ahannumúnɔ ɔ́
tunwun fí e émí ná nɔ ɖ’é mɛ ɔ́ nɛ.́ Awakanmɛ na kú i ǎ.
133 Amɔ̌ fí e mɛ e awakanmɛ ná kú lɛɛ́ é ná ɖe ɔ,́ é wɛ nyí yě mɛ
énɛ́ lɛɛ́ e vɛdó ɖɔ hwɛ émítɔn jɔ wɛ sín. Fí e awakanmɛkú ɔ́ ɖe ɔ́ nɛ.́
“Hwenu e yě ná yi jǐ dɔň é, bó ná ɖɔ, ‘Dandan, mǐ nya yɛ nyanya
lɛɛ́ ɖo Nyǐkɔ Towe mɛ. Mawuxójlátɔ́ wɛ mǐ nyí. Mǐ nyí agun lě-lě
lɛɛ́ tɔn. Mǐ jlɛ ́ nǔ ɖaxó ɖaxó lɛɛ́. Óo, mǐ jlá xó! Ani o, un nyí—un nyí
nǔjíkpɔńtɔ́ ɖo agun ɔ́ mɛ. Un nyí yɛhwenɔgán. Un nyí lě.’ Mi bɛ ́miɖée
sín nukún Ce mɛ, nǔnyanyawatɔ́ lɛɛ́ mi, Un tlɛ tunwun mi kpɔń ǎ.”
Fí e mi ɖe ɔ́ nɛ.́ Awakanmɛkú ɔ́ nɛ.́ É ɖɔ, “Vǐ yětɔn lɛɛ́ sín vǐ lɛɛ́ ná
byɔ́ mɛ bó jínjɔń Axɔśúɖuto ɔ́ mɛ, bó ná ɖɔ, ‘Mǐ ɖó acɛ bó ná nɔ fí,’
bɔ è ka na bɛ́ yě kɔn nyi zǐnflú mɛ ɖo kɔx́o, fí e yě ná ya avǐ bó ná
ná alě lobo ná ɖu aɖǔkún ɖe é.” “Hɔn e nu è nɔ gbɔn, bó nɔ́ yi Gbɛ
mavɔ mavɔ mɛ ɔ́ hwe, bɔ ali e è nɔ gbɔn yi ɔ́ sóbwé, bɔ mɛ kpɛɖé jɛń
ná ba Ɛ mɔ.”
134 Bɔ midɛɛ lɛɛ́ ɔ,́ mɛ ce vívɛńá lɛɛ́ e mi, zǎnzǎn din ɔ,́ mi ɖótó élɔ́
ɔ.́ Nyi wɛ kpa élɔ́ ɔ́ lin ǎ. Azɔ̌ wɛ é nyí ɖo kɔ nú mì ɖɔ nyi ní ɖɔ xó
Tɔn. Azɔ̌ e ɖo kɔ nú mì ɔ́ bǐ jɛń kó nɛ.́ Ényí un na bó gɔn xó ɖěvo
jlá ɖo gbɛ ce mɛ ɔ,́ Nǔgbó ɔ́ wɛ énɛ́ ɔ́ nyí: mɛ kpɛví ɖé géé jɛń wɛ ɖo
hwlɛngán ɔ́ ná mɔ wɛ. Mi vɛ ́ kó flín énɛ ́ ɔ:́ mɛ kpɛví ɖé géé. Mi ni nyí
ɖokpó ɖo yě mɛ.
135 “Mɛ̌ lɛɛ́ ká wɛ, Nɔví súnnu Branham?” Un tunwun ǎ. Mɛ ɖěvo
ɖěbǔ tunwun ǎ. Mǐ nɔ́ wa azɔ̌ nú hwlɛngán mǐ ɖésúnɔ tɔn kpódó xɛsi
kpó kpódó sísɔśísɔ́ kpán.
136 Amɔ̌ mi slɛ ́ xá Mawu. Ényí hǔn mitɔn ma nɔ xo gan ɖokpó ɔ́ xá
Mawuxówéma énɛ́ pɛṕɛṕɛ ́ ǎ ɔ,́ hǔn nǔɖé jɛ do, nǔɖé jɛ do. Nǔ ɖěbǔ e
agun mitɔn na bo ɖɔ ɔ,́ mi sixú byɔ́ mɛ gbɔn énɛ́ ɔ́ gbla mɛ ǎ. É byɔ́ ɖɔ
mi ni byɔ́ mɛ gbɔn nǔ e Mawu ɖɔ ɔ́ gbla mɛ. Élɔ́ ɔ́ wɛ nyí Wěma e è nǎ
sɔ́ dó ɖɔ hwɛ xá mi ná ɔ,́ Mawuxówéma ɔ.́ Mi nɔ kpɔ́ xá Ɛ.
137 “Óo,” mi nɔ ɖɔ, “é nyɔ,́ è ko lɛ yɛhwesin nú mì ɖo Nyǐkɔ Aklúnɔ
Jezu tɔn mɛ.” Énɛ́ ɔ́ sɔgbe, Mawuxówéma ɔ́ nɛ.́ Amɔ̌ ényí gbɛ énɛ́ ɔ́
má ka xwedó e ǎ ɔ,́ é wa ɖagbe ɖěbǔ nú mi ɖɔ è lɛ yɛhwesin nú mi ǎ.
138 Mi nɔ ɖɔ, “É nyɔ,́ un mɔ Yɛsinsɛn ɔ́ yí.” Énɛ ́ ɔ́ nyɔ,́ nǔ e mi ɖó ná
kó wa ɔ́ nɛ.́ Amɔ̌ ényí gbɛ ɔ́ má ka ɖ’é mɛ ɖo fínɛ ́ ǎ!

139 Mi flín, hlɔňhlɔń ɖokpó e nɔ ja kɔn nyi jinukún ɖagbe ɔ́ jí bó ná
dó zɔń bɔ é ná su ɔ́ wɛ gběhan nyanya ɔ́ nɔ mɔ yí, bó nɔ́ zɔń bɔ gběhan
nyanya ɔ́ nɔ sú xó, é lɔmɔ.̌ Gběhan xóxó kpɛví ɔ́ nɔ́ jlɔ́ ɖó te bɔ xomɛ
nɔ hun i ɖi jinukún ɖagbe ɔ́ ɖɔhun pɛṕɛṕɛ.́ Énɛ ́ ɔ́ sɔgbe, é nɔ́ nɔ gbɛ
gbɔn gbɛ ɖokpó ɔ́ gbla mɛ. Bɔ hwɛhutɔ́ ɖé sixú nɔ Mawu Nukɔn, bó
sú ɖuɖéjí xósúsú, lobo nɔ gbɛ ɖi Klísusɛntɔ́ ɖé ɖɔhun. Amɔ̌ ényí nǔ
gbɔn vo ɖé má ka ɖo ayi ɔ́ mɛ ǎ hǔn! É sixú ɖó Hlɔňhlɔń ɖokpó ɔ́ bó
ná dó nya yɛ nyanya lɛɛ́ ná. Jezu ɖɔ mɔ.̌ É sixú jlá Wɛn Ɖagbe ɔ́ bɔ é
ná nyɔ́ sɔ ɖěe mawuxójlátɔ́ ɖěvo ɖěbǔ ná sixú jlá é. Nǔ ɔ́ nɛ ́ pɛṕɛṕɛ,́
Jezu ɖɔ mɔ.̌ Mawuxówéma ɔ́ nɔ ná kplɔń tɔn. Ɛɛn, nya ce. “Ényí un
na bo ɖɔ xó dó gbɛtɔ́ lɛɛ́ kpódó wɛnsagun lɛɛ́ kpó sín gbe mɛ ɔ,́ ényí
un na bo sɔ́ agbaza ce dó sá vɔ̌ bɔ è dǒ zo ɔ,́ un na bo má dɔkun ce lɛɛ́
bǐ nú wamamɔnɔ lɛɛ́ ɖɔ yě ní ɖu ɔ,́ un—un na bo ɖó nǔɖiɖi e sixú sɛ
tɛn nú só lɛɛ́ ɔ,́ un na bo wa nǔ élɔ́ lɛɛ́ bǐ ɔ,́ un na bo jlá xó ɖo Nyǐkɔ
Tɔn mɛ ɔ,́ un na bo nya yɛ nyanya lɛɛ́ ɖo Nyǐkɔ Tɔn mɛ ɔ,́” é ɖɔ, “un
nyí nǔtí ǎ.” Hǔn, é sixú bló, bɔ “nǔtí.” Mi mɔ nǔ jɛ mɛ a?
140 Din ɔ,́ nǔ e é byɔ́ ɖɔ è nǐ wa ɔ́ wɛ nyí ɖɔ, sín ayi mitɔn mɛ ɔ,́ mi
ni nyí Klísusɛntɔ,́ din ɔ́ mi gbɔn hɔn kpɛví nu byɔ́ mɛ. Ɖó, fí e è nɔ
gbɔn bó nɔ́ yi dɔn ɔ́ sín ali gbló, bɔ mɛ lǐvi lǐvi donu lǐvi lǐvi ɖo jijimɛ
nǔɖitɔ́ lɛɛ́ tɔn élɔ́ mɛ ná gbɔn fínɛ ́ byɔ́ mɛ. Ɖó, hɔn ɔ́ nu hwe, bɔ ali ɔ́
sóbwé, hwi kpódó Klísu kpó ɖokpónɔ géé.
141 “Ali e è nɔ gbɔn yi Gbɛ mavɔ mavɔ ɔ́ sóbwé, bɔ mɛ kpɛɖé jɛń ná
ba mɔ.” Din ɔ,́ Aklúnɔ mǐtɔn sín Xó lɛɛ́ nɛ.́ Mɛ ce lɛɛ́ mi! Ani wa wɛ É
ká ɖe? É ɖo te ɖo fínɛ,́ bó ɖo linlin yětɔn lɛɛ́ tunwun wɛ.
142 Bɔ é ɖɔ, “Bɛluzebúlu wɛ É nyí. É nyɔ,́ nɛ ̌ wɛ É ká sixú nyí Mawu
gbɔn? Gbɛtɔ́ wɛ É nyí! Fítɛ ́ nǔnywɛ́ énɛ ́ ɔ́ ká gosín?” wɛ yě ɖɔ ɖo toxo
É Ɖésúnɔ tɔn mɛ.
143 Nú mi zun zɔnlin byɔ́ toxo ɔ́ mɛ ɖo fí ɔ,́ é nɔ́ cí ɖɔ…Un ɖo élɔ́
ɖɔ wɛ bó ná dó ba hǎ mi wɛ ǎ mɛ lɛɛ́ mi; Klísusɛntɔ́ lɛɛ́ wɛ midɛɛ lɛɛ́
nyí, mi yí wǎn nú mì. Mi zun zɔnlin byɔ́ toxo ɔ́ mɛ ɖo fí, bɔ é nɔ́ cí
ɖɔ hlɔňhlɔń Satáan tɔn nɔ́ xo mi zín d’ɛ ́ ɖɔhun. È ɖǒ hwɛ nú tɛn élɔ.́
È ɖǒ hwɛ nú toxo élɔ.́
144 Ani wɛ Billy Graham ɖɔ hwenu e é byɔ́ Louisville toxo ɔ́ mɛ é? É
ɖɔ “tɛn e gɔ́ kpó hlɔňhlɔń awǒvi tɔn kpó hú bǐ” bɔ émí ma mɔ ɖo gbɛ
émítɔn mɛ kpɔń ǎ ɔ́ nɛ.́ È wlǎn dó xójláwéma ɔ́ mɛ, bó ɖɔ, “Mi sixú
mɔ mɛjízínzín awǒvi ɔ́ tɔn ɖo miɖée mɛ kpowun.”
145 Nǔgbó wɛ, un nɔ mɔ ɖo nyiɖée mɛ. Aniwútu? Xwé nyi ɖésúnɔ
tɔn gbe ɖíe. Hwenu e Jezu yi xwé É Ɖésúnɔ tɔn gbe ɔ,́ É ɖɔ Émí kún
kpé wú bó jlɛ ́ nǔ ɖaxó ɖaxó lɛɛ́ ɖěbǔ ó, nǔmaɖi yětɔn wútu. É ɖɔ, “É
nɔ gɔn yɛy̌í wlí nú gbeyíɖɔ ɖé ǎ, mawuxójlátɔ́ ɖé, afí nú é nyí to—

to é ɖésúnɔ tɔn mɛ, ɖo mɛ tɔn lɛɛ́ ɖésú mɛ.” Mi mɔ a? Mi sixú gbɛ́ ǎ,
Nǔwlánwlán lɛɛ́ wɛ ɖɔ mɔ.̌ Mi mɔ a?
146 Din ɔ,́ nú mi zun zɔnlin ɖo toxo ɔ́ mɛ ɖo fí nɛ!́ Bɔ mi ni má ka ɖɔ
nú mi ɖɔ un ná gɔn tunwuntunwun ó. Un nɔ zun zɔnlin yi mɛ lɛɛ́ gɔń
bɔ yě nɔ́ ná alɔ mì bó nɔ́ ɖɔ, “Óo, Nɔví súnnu Branham, un yí wǎn nú
we.” Bɔ mi ka nɔ tunwun ɖɔ adingban wɛ énɛ́ ɔ́ nyí! Mi nɔ tunwun ɖɔ
adingban wɛ. Ényí Mawu sixú ɖɔ nǔ e ɖo ayi mɛ nú mɛ nú mì bɔ un
na tunwun ɔ,́ aniwútu É ma sixú ɖɔ énɛ ́ ɔ́ nú mì ǎ?
147 Dandan, bɔ ɖo mɛ mitɔn lɛɛ́ ɖésúnɔ tɛńtin ɖo toxo ɔ́ mɛ pɛṕɛṕɛ!́
Nú yě mɔ we ɔ,́ yě nɔ ɖɔ, “É nyɔ,́ a ka tunwun a, un mɔ fí e mɛ lě-lě…”

“Fítɛ?́ Fítɛ ́ é ká ɖe?”
“Fínɛ ́ ɖo…”
“Áo! Mǐ ká tunwun nya énɛ́ ɔ́ hǔn!”

148 Mi nɔ mɔ ɖo miɖée mɛ. Mi gbɔ nú má ɖɔ nú mi, mi jó mɛ e má
nɔ yí wǎn nú mi sɔ mɔ̌ ǎ wá xwe mitɔn gbe, bɔ é ná jínjɔń xwé mitɔn
gbe kpɛɖé vɔv́ɔ́ bó mɔ nǔ hwínhwɛń énɛ ́ ɔ́ ɖo miɖée mɛ. Mi sɔ́ énɛ ́ ɔ́
dó ɖó donu ɖěgba atɔn afɔwǒ din, énɛ ́ ɔ́ mi ná mɔ nǔ jɛ nǔ e xó ɖɔ
wɛ un ɖe ɔ́ mɛ. Énɛ́ ɔ́ gúdo ɔ́ mi byɔ́ tɛn e mɛ mɛ bǐ nɔ́ yí wǎn nú mi
ɖe é, mɛ yíyí énɛ ́ e mi nɔ mɔ ɖo miɖée mɛ é, é sɔgbe, óo, mɛ ce lɛɛ́
mi, bɔ mi sixú nɔ fínɛ ́ káká sɔýi kpowun, mi mɔ a. Éénɛ,́ mi mɔ a, yɛ
ɖé wɛ. Bɔ mɛ lɛɛ́ ká tunwun nǔ e é nyí é ǎ, yě nɔ́ kanbyɔ́ yěɖée ɖɔ nɛ̌
ká gbɔn bɔ nǔ ɔ́ dó azɔn togun ɔ́ sɔ mɔ̌ a jí.
149 Ani wɛ ka nɔ zɔń bɔ nyɔňu ɖagbe ɖagbe lɛɛ́, ani wɛ ka nɔ zɔń
bɔ nyɔňu ɖagbe ɖagbe lɛɛ́ nɔ́ dó nǔ e ma sɔgbe bɔ è nǎ dó ǎ nɛ́ lɛɛ́ é
bó nɔ́ tɔń jɛ dɔň? Ani wɛ ka nɔ zɔń, bɔ káká jɛ din ɔ́ nú jɔhɔn na bo
gbɛ́ ɔ,́ nyɔňuví kpɛví kpɛví e ɖo xwe afɔtɔn-nukún-ɖokpó ɖó wɛ lɛɛ́
ɔ,́ kpódó nǔ e yě má ɖó ná dó ɖo nɔ yětɔn lɛɛ́ nukún mɛ ǎ lɛɛ́ kpó ɖo
wǔ ɔ,́ yě nɔ́ tɔń jɛ ali jí? Nǔ e zɔń ɔ,́ vǐ énɛ ́ ɔ́ wɛ ǎ (vǐ énɛ ́ ɔ́ tunwun nǔ
ganjí ɖěbǔ hú mɔ̌ ǎ), amɔ̌ mawuxójlátɔ́ ɖo agba ɔ́ jí ɖé gɔn azɔ̌ e ɖo
kɔ n’i ɔ́ sín tɛn tɔn mɛ nɔ wútu wɛ zɔń. Énɛ ́ ɔ́ sɔgbe pɛṕɛṕɛ.́ Dandan.
Nyɔňu lɛɛ́ nɔ́ jɛ ali jí, bɔ yě mɛ bǐ nɔ́ dó awu e nɔ dɔn nukún nú súnnu
lɛɛ́ kpódó nǔ mɔȟunkɔtɔn lɛɛ́ kpó, bɔ hwɛhutɔ́ lɛɛ́ nɔ sɔ́ nukún yě bɔ
é ká nɔ́ tunwun ɖɔ hwɛ ɖo kɔ nú émí nǔgbó nǔgbó tɔn pɛṕɛṕɛ ́ ɖi é
nɔ́ gbɛ ɖo kpɔ́ xá súnnu énɛ́ ɔ́ ɖɔhun ǎ. Jezu ɖɔ mɔ!̌ Jezu ɖɔ, “Mɛɖé
kpɔń nyɔňu ɖé bó ɖo linlin wɛ ná ɖó xó xá ɛ ɔ,́ é ko dó afɔ gbé xá ɛ
ɖo ayi mɛ xóxó, bó ka ɖó ná ɖó gbe tɔn ɖo hwɛɖɔzán gbe.” Hɔn ɔ́ nu
hwe, bɔ ali ɔ́ sóbwé!
150 Un tunwun ɖɔ mi nɔ lin ɖɔ nya syɛńsyɛń ɖé wɛ un nyí. Un syɛń
ǎ! Nɔví mitɔn súnnu wɛ nú mì, bɔ un yí wǎn nú mi.
151 Mi hɔn nú xomɛsin e ja ɔ!́ Mi yi aklúzu ɔ́ kɔn bó ya avǐ káká jɛ
hwenu e ayi mitɔn na gɔ́ kpó Yɛ Tɔn kpó é, énɛ ́ ɔ́ ná zɔń bɔ mi ná dó

gǔdo gbɛmɛ fí sín nǔ lɛɛ́ bǐ, bó ná zun zɔnlin kpódó sísíɖónúmawu
kpó ɖo nukɔn Tɔn, kpódó ayi mitɔn e na wlí myɔ́ n’I é kpó. Wǎn yíyí!
Kɔ gbídí nú mɛ wɛ ǎ. Klísu nyí kɔ gbídí nú mɛ ǎ, è nǎ sɛn Klísu ɔ,́ wǎn
yíyí ɖé wɛ è nɔ dó sɛn Klísu ná. É ná zín mi jí, bó ná hɛn hǔn nú mi,
káká jɛ hwenu e hǔnxixo gbɛ mitɔn tɔn bǐ ná xo gan ɖokpó ɔ́ xá Ɛ.
Hwenu e mi ná mɔ hwɛhuhu ɔ́ nɛ.́
152 Bɔ É ya avǐ ɖo ayǐkúngban ɔ́ jí. Nǔ ɔ́ zɔń bɔ wǔ kú Mawu ɖo azǎn
Nɔwée tɔn lɛɛ́ mɛ, hwenu e É mɔ ayixa lɛɛ́ é. Bɔ Jezu jínjɔń só ɔ́ jí
aga, bó ɖɔ, “Jeluzalɛḿu, Jeluzalɛḿu, azɔn mɔǩpan wɛ un ko jló ná
kplé mi dó awa glɔ,́ amɔ̌ gan mitɔn xo bɔ è nǎ ɖe alɔ sín xwé mitɔn
wú lobɔ é ná jɛ vɔ.̌”
153 Nǔkpó ɔ́ wɛ ná lɛ ́ jɛ ɖo Wǐwá Mawu Ví ɔ́ tɔn hwenu, é nɔ́ gba hǔn
dó nú nǔɖitɔ́ titewungbe e jɔ nǔgbónɔ é. É nɔ́ mɔ tlóló din ɖɔ é byɔ́
ɖɔ fínfɔń sí te ɖé ní za to élɔ́ mɛ. Nɛ̌ wɛ é ká sixú nyɔ́ bló gbɔn agaví
lɛɛ́ sín gbɛ ̌ ɖé gbla mɛ gbɔn? Nɛ̌ wɛ é ká sixú nyɔ́ bló, hwenu e ná dó
bɛ́ ɔ́ è ko ɖó hwɛ nú yě gbɔn?
154 Axɔśúɖuto Mawu tɔn cí nya e nyi ɖɔ ɖé dó xu mɛ ɖɔhun, bɔ,
hwenu e é dɔn ɛ wá agě jǐ ɔ,́ é wlí logozo lɛɛ́, klo lɛɛ́, dan lɛɛ́, běsé lɛɛ́,
hweví ɖé lɛɛ́. Éyɛ ́ wɛ ná ɖɔ nǔɖé gbo ǎ, é dɔn ɛ wá agě ɔ́ jí kpowun
wɛ. Nǔ e Wɛn Ɖagbé ɔ́ nɔ́ wa ɔ́ nɛ.́ Nǔ e Billy Graham, Oral Roberts,
nyi ɖésúnɔ, kpódó mawuxójlátɔ́ e ɖo Wɛn Ɖagbe ɔ́ jlá wɛ ɖě lɛɛ́ bǐ
kpó nɔ́ wa ɔ́ nɛ,́ bó nɔ́ nyi ɖɔ ɔ,́ lobo nɔ dɔn ɛ wá agě jí, “Yědɛɛ lɛɛ́ nɛ,́
Aklúnɔ.” Amɔ̌ ani wa wɛ mǐ ká ɖe hwe bǐ nu? Mǐ wa mɔ nǔ jɛ mɛ ɖɔ,
cóbónú mi ná sixú lɛ ́ lɛ ́ kɔ wá ɔ,́ yě nɔ́ kó lɛɛ́ kɔ lɛ ́ yi tán ɔ́ mɛ xóxó. Ani
ka wɛ? Ná dó bɛ́ ɔ,́ logozo ɖé wɛ é nyí. Énɛ ́ ɔ́ nɔ́ húzú i ǎ, ɖɔ è wlǐ yě
byɔ́ ɖɔ Wɛn Ɖagbe ɔ́ tɔn mɛ ɔ́ nɛ.́ Logozo ɖé wɛ é nyí ná dó bɛ.́ Klo ɖé
wɛ é nyí ná dó bɛ.́ Dan ɖé wɛ é nyí ná dó bɛ.́ Yɛmɛnúwatɔ́ ɖé wɛ é nyí
cóbɔ é wá byɔ́ agun ɔ́ mɛ. É tlɛ ɖó jlǒ ɖokpó ɖɔ émí ná jó ahannunu
tɔn kpódó akɔnyinyi tɔn kpó, kpódó azɔnunu kpódó adingbanɖíɖó
kpó, kpódó ajojija kpó dó kpɔń ǎ. É wá byɔ́ mɛ ɖó é ɖo xɛsi ɖi nú
zomɛ kpowun wǔtu wɛ. Mi lɛ ́ ɖo miɖée lɛɛ́ sɔ́ dó bló mɛ e sɔ́ alɔ yi jǐ
nú énɛ ́ ɔ́ gɔ́ ná nɛ,́ nú mi wa mɔ.̌ Nǔgbó wɛ énɛ́ ɔ́ nyí. “Hɔn ɔ́ nu hwe,
bɔ ali ɔ́ sóbwé, lobɔ mɛ kpɛví ɖé jɛń wɛ ná ba mɔ.”

Mi nú mǐ ná xo ɖɛ.
155 Aklúnɔ, óo, gbějé mì, Aklúnɔ. Ɖɔ hwɛ ce gbo tlóló din, Aklúnɔ.
Ma lɔn nú má wá hwɛɖiɖɔ gbé ɖo nukɔn Towe, hwenu e un na jlá
xó gbɔn lě gúdo é ó. Óo, ényí nǔ mamɛḿamɛ́ ɖěbǔ ɖo nyɛ mɛ hǔn,
Aklúnɔ, kɛnklɛń, bó ɖe e síin! Mǐ kó ɖo azǎn e gbe mǐ ɖo gbɛ nɔ
wɛ ɖe ɔ́ mɔ wɛ, hwenu e súnnu lɛɛ́ kpódó nyɔňu lɛɛ́ kpó jɛ jangun
cí jí sɔ mɔ̌ é. Winnyá nɔ́ hu yě. A ɖɔ hwe ɖé nu ɖɔ, “Winnyá e nɔ
myá nukún mɛ nú mɛ é ɔ́ tlɛ nɔ hu dyɔv̌ǐ Sinyɔɔ́ tɔn lɛɛ́ vɔv́ɔ́ ǎ.” È
ɖe jlɛǰíninɔ yětɔn síin sɔ mɔ̌ káká bɔ winnyá e nɔ myá nukún mɛ nú

mɛ é ɔ́ sɔ́ nɔ́ hu yě vɔv́ɔ́ ǎ. Aklúnɔ e, lin nǔ d’é wú! Bó tunwun ɖɔ
lɔǰi ɔ́ kó ɖo gan xo wɛ sɛ ́ dó, cɛj́ú ɖokpó alǒ we gɔ́ ná kpowun ɔ,́ bɔ
nǔhɛngblé ɖaxó ɔ́ ná jɛ, énɛ ́ ɔ́ gúdo ɔ́ mɛ e nyí mɛ blíblí ɔ́ ní fɔń bó
ɖo mɛ blíblí nyí wɛ.
156 Mawu, fɔń mǐ mɛ bǐ ɖó te zǎnzǎn din. Hǔnhún mǐ, Aklúnɔ! Mǐ
ɖo mimɔ wɛ ɖɔ wuntun lɛɛ́ kó zá wě. Nukún mǐtɔn lɛɛ́ kó nyí hunhun
bó ná dó mɔ nukúnnú jɛ énɛ ́ ɔ́ wú. Mǐ nɔ́ mɔ bɔ mɛ lǐvi mɔǩpán, lǐvi
mɔǩpán, Aklúnɔ, nɔ lɛ ́ kɔ dó gǔdo bó nɔ́ ɖidó. Un nɔ kanbyɔ́ nyiɖée
ɖɔ, ani wɛ un ká sixú wa, ani wɛ un ká sixú wa, Aklúnɔ e? Nǔɖé ká
ɖe a, Aklúnɔ? Ényí é lɛ ́ byɔ́ mawuxójlájlá gɔ́ ná, ɖɛxixo gɔ́ ná, nǔɖěbǔ
gɔ́ ná hǔn, dǒ alɔ mì, Aklúnɔ, bónú má sixú kpé wú bó hɛn Wɛn ɔ́ wá
nú mɛ lɛɛ́. Ani wɛ un ká sixú wa? Lo ɔ́ yě ká nɔ́ gbɛ ́ Ɛ tɛgbɛ. A nɔ jlɛ ̌
wuntun Towe ɖaxó ɖaxó lɛɛ́ bó nɔ́ wa nǔjíwǔ Towe ɖaxó ɖaxó lɛɛ́,
cógancó togun ɔ́ ká nɔ́ zundó télélé yi nukɔn. Nǔwlánwlán Towe ɖó
ná jɛ wútu wɛ zɔń a, hwe ɔ́ nu kó su bɔ “Gbɛtɔ́ ɖěbǔ sixú wá gɔň Ce
ényí Tɔ́ Ce ma dɔn ɛ ǎ, mɛ e Tɔ́ ɔ́ ná Mì lɛɛ́ bǐ ná wá gɔň Ce” wɛ a?
Aklúnɔ Mawu, nǎ bónú zǎnzǎn din ɔ́ mɛ lɛɛ́ ní fɔń bó mɔ ayǐkúngban
ɔ́ sín wuntun gǔdo gúdo tɔn élɔ.́ Un ɖo ɖɛ xo wɛ, Mawu, ɖɔ A nǐ nǎ
nǔɖé togun ɔ.́
157 Xo ɖɛ dó togun kpɛví élɔ́ jí ɖo fí zǎnzǎn din. Mawu, bɛ ̌ kpódó
Nɔví súnnu Neville kpó, Aklúnɔ. Gbɔ azɔn nú lanmɛ tɔn. É ɖo azɔn jɛ
wɛ zǎnzǎn din, Aklúnɔ, xomɛ ɖo nǔ wa xá ɛ wɛ. Un ɖo ɖɛ xo wɛ ɖɔ alɔ
Towe e nɔ gbɔ azɔn nú mɛ ɔ́ ní nɔ jǐ tɔn. Hǔnhún lǐndɔň tɔn.
158 Mawu, tɔń yi byɔ́ kplékplé élɔ́ mɛ. Súnnu lɛɛ́ kpódó nyɔňu lɛɛ́ kpó
ɖo ajǐjínjɔń ɖo fí bɔ é sixú jɛ bɔ un sɔ́ ná lɛ ́ mɔ yě ǎ káká yi jɛ gbe nɛ ́
gbe ɖo hwɛ nukɔn, énɛ ́ ɔ́ é ná byɔ́ ɖɔ nyi ni ɖó gbe. Lo ɔ́ Xó Towe wɛ
un ka xa, “Hɔn ɔ́ nu hwe, bɔ ali ɔ́ sóbwé, lobɔ mɛ kpɛví ɖé jɛń wɛ ná
ba mɔ.” Aklúnɔ e, gbɔ nú élɔ́ ɔ́ ní nyí “mɛ kpɛví ɖé” énɛ́ ɔ,́ yětɔn lɛɛ́
ɖě, A jlǒ a, Aklúnɔ? Nǎ énɔ́ ɔ́ mɛ ɖokpó ɖokpó ɖo fí.
159 Un nɔ ɖo ɖɛ xo wɛ ɖó ɖɛ jɛń wɛ gbɛtɔ́ ɖé sixú xo. Aklúnɔ, mɛ élɔ́
lɛɛ́ ná jlǒ bó ná wa nǔ ɖěbǔ nú mì, bó ná dó dó alɔ mì ná. Ényí xovɛ ́
wɛ un ko ɖe ɔ,́ yě ná kó ná mì nǔɖuɖu. Ényí awu sín hudó wɛ un ko
ɖó ɔ,́ yě ná kó xɔ. Yě ná kó zɔn kpɔ́ yi xɔ mɔťo nú mì, bónú má yi
jlá Wɛn Ɖagbe ɔ́ ná. Yě ná kó wa nǔ ɖěbǔ ɖo ali énɛ ́ ɔ́ jí. Tɔ́ e, gbějé
lǐndɔň yětɔn lɛɛ́ zǎnzǎn din, kɛnklɛń bó bló, bó gbɔ nú yě ní gbějé
kpɔń ɖo nukɔn Towe. Un tunwun ǎ, un ɖi ɖɔ ɖokpó ɖokpó yětɔn ɖo
Cyányán énɛ́ ɔ́ mɛ. Bó sɔ́ mì ɖó fínɛ,́ nyi lɔ, Aklúnɔ. Bɔ ényí nǔɖé ɖo
nyɛ mɛ bó ná zɔń bɔ nyɛ kún ná nɔ fínɛ ́ ó hǔn, Aklúnɔ, Hwi ni vɛ ́ kó
ɖe e xlɛ ́ mì kpowun, un na bló ɖó bɔ é ná sɔgbe tlóló din. Un jló ná
ɖeji, Aklúnɔ, ɖɔ zǎnzǎn énɛ́ ɔ́ un na ɖó tagba ɖěbǔ ɖo tɔ ɔ́ tó ǎ. Un
jló ná byɔ́ mɛ gbe nɛ́ gbe. Bɔ un ka tunwun hwenu e énɛ́ ɔ́ ná jɛ dó é

ǎ, é sixú lɛ ́ nyí égbé. Hǔn, dǒ alɔ mì bónú má tunwun, dǒ alɔ mɛ élɔ́
lɛɛ́ bónú yě ní tunwun.
160 Bɔ nú mǐ ká mɔ ɖɔ nǔɖé kún kan ayi mǐtɔn lɛɛ́ ó ɔ!́ Óo, mǐ nɔ́ yí
wǎn nú Wɛn ɖagbe ɖé sise ɖo hladyóo, alǒ agun mɛ yiyi. Mǐ nɔ́ ɖu
vǐví Wɛn ɖagbe ɖé tɔn. Xó ɖɔ dó Jezu wú ɖo fíɖé nɔ́ ɖɔ nǔɖé nú mǐ
ǎ. Amɔ,̌ Aklúnɔ, hwɛhuhu ká nyí agban ɖé ɖo kɔ nú mǐ, bɔ é nɔ́ ylɔ́
ɖasin wá nukún mǐtɔn lɛɛ́ jí, bɔ mǐ nɔ́ ɖo alě ná wɛ bó nɔ ɖo avǐ ya
wɛ lobo nɔ húzú kpan nukɔn ɛ a, nǔ bǐ, nǔvɛḿɔ ɖěɖě e è nɔ dó sin ɖo
toxo ɔ́ mɛ lɛɛ́ é? Aklúnɔ, gbɔ nú Wɛnsagun Mawu tɔn ɔ́ ní mɔ énɛ́ ɔ́
ɖo mǐ jí, bó ɖó wuntun mǐ. Nǎ ní nyí mɔ,̌ Aklúnɔ.
161 Ní nyí mɔ,̌ Aklúnɔ Jezu, wǎ din bó sɔ́ nǔ nú ayi mǐtɔn lɛɛ́, bó ná
mǐ wuntun Towe nǔgbó lɛɛ́ ɖɔ Émí ɖo mǐ tɛńtin, bónú mǐ ná sixú
tunwun ɖɔ mǐ ɖo—ɖo wuntun gǔdo gúdo tɔn e jɛ nukɔn nú jijimɛ élɔ́
sín vivɔ ɔ́ yí wɛ.
162 Bɔ mǐ ɖo agavínyínyí ɔ́ mɔ wɛ, hwenu e súnnu ɖo gbɛ ɖo akɔta
ɔ́ mɛ bó ɖo vǐ jí gbɔn súnnu ɖěvo sín asi lɛɛ́ jí wɛ é, kpódó—
kpódo nyɔňuví kpɛví lɛɛ́ ɖo alita alita kpó, bɔ è nɔ nya gbɛ̌ yětɔn
lɛɛ́ kanwe ko kanwe ko mɔǩpán sín wěmaxɔmɛ lɛɛ́ xwewú xwewú bɔ
mɛwínnyáwínnyá lɛɛ́ jɛ nɔ lɛɛ́ húzú jí, bɔ sísí ɖěbǔ ɖe ǎ, kpódó lě e
nyɔňu lɛɛ́ ɖo aɖǐvɛ ́ húzú wɛ gbɔn é kpó, yě ɖésúnɔ, gbɔn azɔnunu
kpódó—kpódó ahannunu kpó gbla mɛ, kpódó televizyɔɔ́n lɛɛ́ kpódó
kpikpotɔ́ e ɖo ayi vǐ lɛɛ́ tɔn hɛn gblé wɛ lɛɛ́ é kpó. Aklúnɔ e, káká jɛ
hwetɛńu wɛ é ná nɔ te yi jɛ? Kpódó Hwi kpó, Mawu Mǐmɛ́ ɖé!
163 Tɔ́ e, un—un ɖo mimɔ ɖo nyiɖée mɛ wɛ gbɔn alɔkpa vo ɖé égbé
ɖɔ é byɔ́ ɖɔ è nǐ wa nǔɖé ɖo malín málín mɛ, Aklúnɔ. Un tunwun nǔ
e un ná ɖɔ é ǎ, amɔ̌ un ɖo ɖɛ xo wɛ, Aklúnɔ, ɖɔ Hwi ni sɔ́ nǔ e mǐ ɖó
ná wa é ɔ́ ɖó ayi mǐtɔn lɛɛ́ mɛ. Nǎ bónú nǔ énɛ́ lɛɛ́ ní jɛ, Aklúnɔ. Mǐ
byɔ́ yě ɖo Jezu sín Nyǐkɔ mɛ. Amǐ.
164 Ganxixo ɔ́ kó sɛ yá ɖo alɔnu. Mɛ ɖěbǔ e tamɛ sɔgbe ná bó nɔ́ lin
tamɛ ganjí ɔ,́ é nɔ́ tunwun ɖɔ nǔɖé kó ɖo na jɛ wɛ. Mɛ ɖokpó ɖo xɔ
élɔ́ mɛ, bɔ ayi tɔn mɛ sɔgbe, bó má tunwun ɖɔ gbɛ élɔ́ kún sixú nɔ te
sɔýi ɖo ninɔmɛ élɔ́ lɛɛ́ mɛ ó ǎ.

Mǐ sixú nɔ te sɔýi ǎ, xɔńtɔn lɛɛ́ mi. Nǔ ɖokpó tíin ǎ, ɖi
agunnukɔntɔ́ mitɔn alǒ nɔví sunnu mitɔn ɖɔhun ɔ,́ nǔ ɖokpó tíin bɔ
un na xlɛ ́ ali tɔn mi zǎnzǎn din zɛ Jezu Klísu wú ǎ. Nǔ ɖokpó tíin
bɔ un tunwun ǎ. Mi ni vɛ ́ kó flín nǔ e sín wɛn gbɛyíɖɔ lɛɛ́ dó bɔ yě
ná jɛ cóbónú Sísɔ́ yi jǐxwé ɔ́ ná jɛ lɛɛ́ é, nǔ e un tunwun bǐ kó jɛ
bó sɔgbe.
165 Mi nɔ ɖɔ, “Wuntun kanlin ɔ́ tɔn ka lo?” Énɛ́ ɔ́ ɖó ná jɛ ɖo Wǔvɛ́
Ɖaxó ɔ́ mɛ. Agun ɔ́ ná kó yi hwenɛńu. È nǎ ɖó wuntun élɔ́ lɛɛ́ ǎ, élɔ́ lɛɛ́
ná kó yi, mi mɔ a. Wuntunɖíɖó ɔ́ kó ɖo nukɔn yi wɛ din. Wuntunɖíɖó

ɔ́ wɛ nyí ɖiɖe xlɛ ́ jɛ wějí ɔ,́ gesí ɔ.́ Mi hɔn yi su Mawu, Mi hɔn yi su I
malín málín!
166 Un ɖo nǔ kanbyɔ́ nyiɖée wɛ zǎnzǎn din, hwenu e mǐ ɖo te ɖo fí
nú cɛj́ú ɖokpó géé é. Bɔ un ɖo nyiɖée mɛ mɔ wɛ ɖi mi ɖɔhun. Un-
un sixú mɔ nǔ jɛ nǔ e mɔ wɛ mi ɖe ɖo miɖée mɛ ɔ́ wú, ɖokpó ɖokpó
mitɔn ɖo tíntɛńkpɔń wɛ bó ná lin tamɛ kpɔń ɖɔ, “Mawu e, gbějé mì
kpɔń!” Mɔ̌ wɛ un ɖo nyiɖée mɛ mɔ wɛ gbɔn ɔ́ nɛ,́ nyi lɔmɔ.̌ Un mɔ
nǔ jɛ wú ɖɔ Wɛn mɔȟunkɔtɔn lɛɛ́ ɔ,́ xɔńtɔn, yě nɔ́ nyɔ́ to nukún mɛ
ɖo mɛ lɛɛ́ mɛ ǎ. Mi ɖó hwɛ nú yě bɔ mi ko ɖó…mi—mi ko ɖe yě kpo
xóxó. Mɛɖé ka ɖó ná wa mɔ.̌ É jló mì ɖɔ é ní kó nyí mɛ ɖěvo. Amɔ̌
ényí nyi jǐ wɛ é jɛ ɖɔ nyi ni bló ɔ,́ ényí é byɔ́ ɖɔ nyi ni nyí nyɔňu
xwégbezɔẃatɔ́ ɔ,́ mi gbɔ nú má nyí. Ényí un nyí…Davídi ɖɔ, “É ná
nyɔ́ nú mì ɖɔ nyi ni nyí afɔxomɛsúnsúnnú ɖo Mawu Xwé gbe, hú ɖɔ
nyi ni yi nɔ goxɔ lɛɛ́ mɛ kpódó hwɛhuhu kpó.” Énɛ́ ɔ́ sɔgbe. Nǔ ɖěbǔ
e Mawu jló ɖɔ mi ni wa ɔ,́ mi wa ɛ. Winnyá ní ma hu mi ó. Ényí
nǔɖé ɖe…
167 Bɔ, mi flín, un tunwun ɖɔ nǔ ɖaxó ɖé wɛ énɛ́ ɔ́ nyí. Mi nɔ ɖɔ,
“Nɔví súnnu Branham, a ɖɔ lǐndɔň tántɔn géé wɛ ɖo hwlɛngán ɔ́ ná
mɔ wɛ wɛ a?”
168 Un tunwun mɛ nabí wɛ ɖo hwlɛngán ɔ́ ná mɔ wɛ ǎ, un sixú ɖɔ ǎ.
Amɔ̌ un ka nɔ ɖɔ nǔ ɖokpó: yě ná hwe sɔ mɔ,̌ ɖo azǎn lěhunkɔ mɛ. Mi
ni vɛ ́ kó lin tamɛ kpɔń, azǎn énɛ́ ɔ́ gbe ɖo fí e É ɖe ɔ,́ mɛ nabí wɛ mɔ
hwlɛngán. Mi lin tamɛ dó Nɔwée sín azǎn wú, kpódó azǎn Lɔťi—Lɔťi
tɔn kpó, kpódó yě mɛ bǐ kpó, É ɖɔ, “Nǔ ɖokpó ɔ́ wɛ ná lɛ ́ jɛ ɖo wǐwá
Gbɛtɔv́í ɔ́ tɔn hwenu, ɖó, hɔn ɔ́ nu hwe, bɔ ali ɔ́ ka sóbwé.” Mi mɔ a,
mi nɔ byɔ́ mɛ mi ɖésúnɔ, kpó É kpó, bɔ xó fó. Mi mɔ a? “Bɔ mɛ kpɛví
ɖé jɛń wɛ ná ba mɔ.” Mɛ nabí wɛ tunwun ɖɔ Nǔgbó Wɛn Ɖagbe ɔ́ tɔn
wɛ? Jezu Klísu ɖɔ mɔ,̌ “Mɛ kpɛví ɖé jɛń wɛ ná ba mɔ.” Mɛ kpɛví títí
ɖé kpowun. Mi nyí ɖokpó ɖo mɛ kpɛví énɛ ́ lɛɛ́ mɛ. Un tunwun ɖɔ énɛ́
ɔ́ vɛ ́ wǔ, é byɔ́ gǎn ɖaxó dídó. Bɔ é nɔ́ zín jǐ ce ɖɔ nyi ní ɖɔ mɔ,̌ gbɛtɔ́
wǎn yíyí mimɔ ɖo nyiɖée mɛ nú mi wútu, amɔ̌ wǎn yíyí Mawu tɔn
ka nɔ dó dandan nú mì ɖɔ nyi ní ɖɔ nú mi.
169 Din ɔ,́ Yɛsinsɛn ɖokpó e wa nǔ ɖo Ablaxámu sín azǎn lɛɛ́ mɛ, bó
wa nǔ ɖo Klísu sín azǎn lɛɛ́ mɛ ɔ,́ dó akpá ɖɔ Émí ná nɔ fí bó ná dó
wa nǔ ɖokpó ɔ.́ É ɖo fí. Din ɔ,́ ényí Nǔgbó ɔ́ wɛ un ɖɔ nú mi hǔn, azɔ̌
wɛ ɖo kɔ nú Mawu kpan nukɔn Nǔgbó énɛ́ ɔ.́
170 Ényí nyɛ ma nɔ hɛn xó ce ɖó te ǎ hǔn, un nyí gbɛtɔ́ ɖé bó nɔ́ nɔ
gbejí nú xó ce ǎ nɛ.́ Ényí mi ma nɔ hɛn xó mitɔn ɖó te ǎ hǔn, mi nyí
gbɛtɔ́ ɖé bó nɔ́ nɔ gbejí nú xó mitɔn ǎ nɛ.́ Din ɔ,́ un sixú dó nǔɖé sín
akpá nú mi bó ká ná kpé wú bó bló ǎ, amɔ—̌amɔ̌ un na wá ɖɔ nú mi.
Ényí un ɖu nǔɖé xɔ́ dó mi, bó yi hwlá dó mi hǔn, yɛmɛnúwatɔ́ wɛ un
nyí nɛ.́ É nyí un ɖɔ nú mi ɖɔ, “Un ɖu axɔ́ dó mi, amɔ̌ un sixú kpé wú

bó sú mi ǎ, amɔ̌ un na wa nǔ e wú un kpé bǐ” ɔ,́ énɛ ́ ɔ́ mi ná sɔ́ kɛ mì
bó dó alɔ mi. Mi mɔ a?
171 Mǐ mɛ bǐ wɛ ɖu nǔɖé xɔ́ dó Mawu. Mǐ ɖu gbɛ mǐtɔn sín axɔ́ dó
E. Mi nú mǐ ná nyí ayiɖowɛnnánɔ d’é wú. Mi zun zɔnlin tɔń bó…Ma
nú mi ní nɔ́ ɖɔ, “É nyɔ,́ din ɔ́ mi kpɔń, Plɛsibitelyɛɛ́n wɛ—wɛ un nyí.
Mɛtodísu wɛ un nyí. Pantekotísu wɛ un nyí. Agun Mawu tɔn wɛ un
nyí. Nazalyɛɛ́n wɛ un nyí. Aligbɔntɔ́ Mǐmɛńyínyí tɔn wɛ un nyí” ó. Mi
ma lin énɛ́ ɔ́ ó! Énɛ ́ lɛɛ́ sín lǐvi mɔkpán ná yi zomɛ. Midɛɛ lɛɛ́ ni nyí
Klísusɛntɔ́ ɖé, ɖo Klísu mɛ.
172 Mɛ nabí wɛ jló ná ɖɔ, “Nɔví súnnu Branham, flín mì ɖo ɖɛ mɛ din,
un jló ná fɔń sín kú”? Mawu ní xo ɖɛ dó mi jí.
173 Aklúnɔ, A ɖo alɔ yětɔn lɛɛ́ mɔ wɛ. Ganxixo ɔ́ ɖíe, Yɛsinsɛn ɖaxó
ɔ́ zɔń bɔ xɔ élɔ́ mɛ xwɛ tótótó zǎnzǎn din. Un mɔ nǔ jɛ Nukɔn Towe
ninɔ ɔ́ wú. Un mɔ nǔ jɛ wú ɖɔ A ɖo fí bó ná sɔ́ Xó Towe su, “Nyɛ
Mawu Mavɔmavɔ wɛ dó, bɔ Un na wú sin ná zǎn kpó kéze kpó, è táá
wá yí i sín así Ce.” A sɛ ́ Xó Towe dó dó linnáwa ɖé tamɛ, bɔ É ka—
É ka ɖó ná wa mɔ,̌ Aklúnɔ. Nǔwlánwlán ɔ́ ɖɔ A nyǐ nǔ ɖokpó ɔ́ sɔ,
égbé, káká sɔýi.
174 Yě kpé wú bó ɖi nǔ ǎ, mɛ énɛ́ lɛɛ́ ɖo azǎn Towe lɛɛ́ mɛ kpé wú bó
ɖi nǔ ɖɔ Yɛsinsɛn ɔ́ ɖo Hwi mɛ ǎ. Bɔ A sɔ́ Hwiɖée (ée nyí Gbɛtɔ́ ɖé)
dó ɖó Mawu ná, ɖěe, A ka nyǐ Mawu Ví e nyɔňu ɖo alɔjí ɖé ji bó wá
ayǐkúngban ɔ́ jí bó ná dó xɔ gbɛ nú mǐ sín hwɛ mǐtɔn lɛɛ́ sí é. Bɔ ɖó
yě mɔ Yɛ Mawu tɔn ɖɔ Hwi mɛ wútu ɔ,́ yě tɛńkpɔń bó ná sɔ́ dó ɖó nǔ
gbɔn vo ɖé ná. Bɔ A ɖɔ nú yě, Aklúnɔ, “Nyɛ wɛ ɖo nǔ lɛɛ́ wa wɛ ǎ, Tɔ́
Ce e ɖo Nyɛ mɛ wɛ. Éyɛ ́ wɛ ɖo nǔ lɛɛ́ wa wɛ. Ényí mi ylɔ́ Ablaxámu
ɖɔ ‘tɔ’́ ɔ.́ Ablaxámu mɔ azǎn Ce.” Dandan, é mɔ, hwenu e é ɖo te ɖo
akpá Tɔn ɔ,́ é mɔ bɔ É jlɛ ́ nǔ énɛ́ lɛɛ́ kpódó wuntun ɔ́ kpó. “É mɔ azǎn
Ce bó j’awǎ.” É ɖɔ, “Ali bú wɛ mi ɖe, ɖó mi mɔ nǔ jɛ Nǔwlánwlán ɔ́
wú ǎ bó ka mɔ nǔ jɛ Hlɔňhlɔń Mawu tɔn wú ǎ, lě e Mawu kpé wú bó
wá nyɔňu ɖo alɔjí ɖé jí ɖi yɛ ɖé ɖɔhun, bó ji Vǐ súnnu ɖé (gbɔn jiji
nyɔňu ɖo alɔjí ɖé tɔn gbla mɛ) bɔ Éɖésú nɔ blěbǔ Hlɔňhlɔń Tɔn tɔn
mɛ, ɖo Gbɛtɔ́ ɖokpó énɛ́ ɔ́ mɛ gbɔn é.”
175 Kpódó lě e É sixú sɔ́ Hun ɖokpó énɛ́ ɔ́ sín Agbaza e É ná ɖi Vɔšísa
ɖé ɖɔhun mɛ, bó ɖe togun ɖé ɖó vo bónú Éɖésú ná sixú nɔ gbɛ ɖo
yě mɛ, bó gbɛ kan dó azɔ̌ Tɔn wú káká yi jɛ fífó vivɔnu ɔ́ tɔn gbɔn é
kpó! Mawu e, fɔń mɛ lɛɛ́ bónú yě ní mɔ énɛ́ ɔ.́ Nǎ ní nyí mɔ.̌ Hwlɛň
mɛ e zé alɔ yětɔn lɛɛ́ yi jǐ lɛɛ́ é bǐ gán. Lɛ ayi yětɔn lɛɛ́. Aklúnɔ, alɔ ce
lɛɛ́ ɖo jǐ. Lɛ mì, Aklúnɔ e. Xɔ nǔgbɛńúmɛ tɔn ɖé ɖíe. Tɛn e mɛ e è ɖǒ
ná lɛ mǐ ɖe ɔ́ ɖíe. Gbɔ nú Yɛsinsɛn ɔ́ ní lɛ mǐ zǎnzǎn din, bó lɛ mǐ sín
nyinyɔ mɛ.

176 Mǐ ɖo ɖɛ xo wɛ, Aklúnɔ, ɖɔ mɛ ɖokpó ní má gosín fí bó ma nyí
gǐgɔ́ kpódó Yɛ Towe kpó ó. Bɔýá ɔ́ zǐnxixo ɖokpó ná tíin ɖo wěxo
hwenu e é ná jɛ dó é ǎ. Amɔ,̌ Aklúnɔ, byɔ̌ xo ɔ́ mɛ, kɔń fló ɔ́ síin bó
sɔ́ nǔ e mǐ nyí ɔ́ xlɛ ́ mǐ, Aklúnɔ. Nǎ ní nyí mɔ.̌ Bɔ énɛ́ ɔ́ gúdo ɔ́ gɔ̌ mǐ
kpódó Yɛ Towe kpó, kpódó ayi e jlɔ́ bó mɛ́ é ɖé kpó. Bɔ ɖo yadónúmɛ
lɛɛ́ kpódó mɛdókpɔń syɛńsyɛń lɛɛ́ kpó sín hwenu élɔ́ mɛ ɔ,́ A nǎ lɛ ́
víví bó lɛ ́ vɛ ́ gɔ́ ná nú mǐ hwenu e mǐ ɖo zɔnlin zun wɛ, bó ɖo te kpɔń
azǎn énɛ́ ɔ́ é. Hwenu e ɖasin ɖo sisa kɔn nyi klɛň mǐtɔn lɛɛ́ jí, dó toxo
ɔ́ sín hwɛhuhu lɛɛ́ tamɛ é ɔ,́ Yɛsinsɛn ɔ́ ní kpɔń do bó ɖɔ, “Mɛ ɖokpó
ɖe bɔ Un sixú ɖó wuntun, éyɛ ́ súnnu ɔ́ nyí Ce, éyɛ ́ nyɔňu ɔ́ nyí Ce.”
Nǎ ní nyí mɔ,̌ Aklúnɔ. È nǐ mɔ ɖo mǐ mɛ égbé. Mǐ byɔ́ ɖo Jezu sín
Nyǐkɔ mɛ. Amǐ.

Nú un ko wá jɛ tɔ ɔ́ kpá ɖo kéze ɔ́ vivɔ,
Nú linkpɔń jɔhɔn lɛɛ́ kó nyi fó ɔ;́
Fínɛ ́ ɔ́ Mɛɖé ná ɖo te bó ná xlɛ ́ ali mì,
Nyɛ ɖóɖó má ná d’asá Judɛɛ́n.
Nyɛ ɖóɖó má ná d’asá Judɛɛ́n,
Jezu kú súnsún hwɛ ce lɛɛ́ bǐ;
Nú un mɔ ablu ɔ,́ É ná ɖo te kpɔń mì,
Nyɛ ɖóɖó má ná d’asá Judɛɛ́n.

177 Un jló ná tunwun I din. Hɛn alɔ ce, Aklúnɔ vívɛńá, kplá mì hɛn
yi, gbɔ nú má xwe te. Gbɔ nú má xwe te ɖo fí, Aklúnɔ, bó húzú kpan
nukɔn nǔ e ko nyí nǔ nyanya lɛɛ́ é bǐ, nǔ e ko cí nǔ nyanya ɖɔhun lɛɛ́ é
bǐ. Nǔ e mɛ ɖěbǔ nɔ ɖɔ ɔ́ kan mì ǎ, gbɔ nú má xwe te, Aklúnɔ. Hwenu
e un na kó wa nǔ e wú un kpé bó wa lɛɛ́ é bǐ fó ɔ,́ dǒ alɔ mì bónú má
xwe te. Hɛn alɔ ce bó kplá mì gbɔn mɛ dín, Aklúnɔ. Blǒ nǔɖé, gbɔ nú
má xwe te. Hwenu e nǔ énɛ́ lɛɛ́ ná slɔ́ dó é ɔ,́ kpódó dɔkun gbɛmɛ fí
tɔn lɛɛ́ kpódó nǔ gɛnnyigɛnnyi tɔn lɛɛ́ kpó ɔ;́ tɔń nukún ce lɛɛ́ kpan
nukɔn ɛ, gbɔ nú má nɔ́ mɔ Éyɛ́ E kú dó ta ce mɛ é kɛɖ́ɛ.́ Ényí é ná bo
sɔ́ xɔńtɔn e un ɖó lɛɛ́ é bǐ sín así ce hǔn, ényí é ná bo sɔ́ nǔ e un ɖó lɛɛ́
é bǐ sín así ce hǔn; énɛ ́ ɔ́ kó ɖɔ nǔ ɖokpó ǎ, un sɔ́ ɛ bǐ jó ɖo vɔšákpe ɔ́
jí. Éénɛ,́ gbɔ nú má xwé te ɖo gbejíninɔ mɛ. Bɔ gbe ɖokpó ɔ́ hwenu e
funfún ɔ́ ná fún dó nukún ce mɛ, bɔ un ná tunwun ɖɔ hǔn ce kó xo fó
bɔ azǎn ce lɛɛ́ kó vɔ ɔ,́ bɔ gan ce xo bɔ è ɖe wěma ce sín wěmaklánta
ɔ́ jí ɔ,́ un jló ná d’asá Judɛɛ́n nyɛ ɖóɖónɔ ǎ. É ná kó ɖo fínɛ.́ Ɛɛn. Nú
un mɔ ablu ɔ,́ É ná kó ɖo te kpɔń mì, é ná byɔ́ ɖɔ má d’asá Judɛɛ́n
nyɛ ɖóɖónɔ ǎ. Ényí un nɔ te n’I din ɔ,́ É ná nɔ te nú mì hwenɛńu. Un
ná nɔ gbɛ nú Éyɛ́ E kú dó ta ce mɛ é, mi kpɔń lědo e gbɛ ce ná nyɔ́ sɔ
hwenɛńu é. Lě e un jló ná xwe te gbɔn ɔ́ nɛ.́
178 Un lin ɖɔ azinzɔnnɔ lɛɛ́ ɖo fí. É ká má kɛńwéma lɛɛ́ dě a? Un wɔn.
Yě ká má kɛńwéma lɛɛ́ ɖě a? È ka má kɛńwéma lɛɛ́ ɖě a? Mɛɖé ɖó
ɖɛxixo kɛńwéma a? Éeǒ.

179 Un ɖo te kpɔń Yɛsinsɛn ɔ́ kpowun wɛ. Ényí mi vɛ ́ kó ɖi nǔ
kpowun, mi vɛ ́ kó ɖó nǔɖiɖi, mi ma xo nǔ kpɔń ó. Ényí Mawu ɖe
tagba mitɔn lɛɛ́ xlɛ ́ mì ɔ…́Nǔ ɖěbǔ e é nyí ɔ,́ un tunwun ǎ; ényí mi zé
alɔ mitɔn yi jǐ ɔ,́ mi tunwun mì ǎ bɔ un tunwun mi ǎ. Hǔn ényí Mawu
ɖe nǔ xlɛ ́ ɖo fí ɔ,́ mi ná ɖi nǔ ɖɔ Wɛnsagun ɖokpó e hɛn Wɛn ɔ́ wá
tlóló jɛ nukɔn nú nǔhɛngblé ɔ́ ɖo gǔdo dɔň ɔ́ wɛ a, é ná nyí Wɛnsagun
ɖokpó ɔ́ wɛ ɖo hinhɛn ɛ wá wɛ tlóló din jɛ nukɔn nú nǔhɛngblé ɖěvo.
Mi ná ɖi nǔ nú énɛ́ ɔ́ a? Ényí mi ná ɖi hǔn, mi zé alɔ mitɔn yi jǐ. É
sɔgbe. É sɔgbe, Aklúnɔ ɔ́ ní ná bónú ní nyí mɔ.̌
180 É ɖo ayǐjínjɔń ɖo akpá ce. Mɛ ɖěvo lɛ ́ ɖe bó jínjɔń akpá ce, Nɔ e
Snyder wɛ ɖo fí, alǒ Nɔ e Murphy ɖíe ɖo fí, nǔ e nyǐkɔ tɔn nyí ɔ́ nɛ,́
bó ɖo ayǐjínjɔń ɖo fí pɛṕɛṕɛ.́ Un tunwun yě.
181 Un tunwun súnnu élɔ́ ǎ, jǒnɔ wɛ é nyí nú mì. Amɔ̌ Mawu tunwun
i. Ényí Mawu ɖe e xlɛ ́ din ɔ,́ mɛ nabí wɛ ɖo mi mɛ bó tunwun ɖɔ é
kún nyí…
182 Mi ma kpɔń nyɛ ó. Mɛ ce lɛɛ́ mi, Kentucky sín sókanmɛ-gletanu
ɖé kpowun wɛ un nyí, ɖo énɛ ́ ɔ́ mɛ. Un-un tlɛ se wěma kpé, kpɛɖé
vɔv́ɔ,́ bó—bó ná dó wlán nyǐkɔ ce ɖésúnɔ ǎ. Amɔ̌ nǔ ɖokpó ká tíin bɔ
un tunwun, un tunwun Éyɛ.́ Bɔ énɛ ́ ɔ,́ énɛ ́ ɔ́ wɛ nyí—énɛ́ ɔ́ wɛ nyí nǔ
e myá nukún nú mì bɔ un ná tunwun ɔ́ bǐ. Din ɔ,́ mi ma—mi ma kéya
nú nǔ e gbesɛń zínzán ce nyí ó.
183 Bɔ mi sixú lin ɖɔ xójlájlá ce zǎnzǎn din ɔ́ zɛ ali bǐ kpódó nǔ bǐ
kpó, mi ka slɔ́ ɛ ɖó Mawuxówéma ɔ́ jí azɔn ɖokpó bó kpɔń dáán ɖɔ
mi kún jlɔ́ ɖó nǔ ɔ́ jí ó a jí. Mi kpɔń ɖɔ nǔmɔjɛzɔmɔ mitɔn kún sɔgbe
hwenu e mi—hwenu e mi ná kpé e mɔ ɔ́ ó a jí. Mi ma slɔ́ ɛ ɖó linlin
mi ɖésúnɔ tɔn lɛɛ́ jí ó, lo ɔ́ mi slɔ́ ɛ ɖó nǔ e É ɖɔ jí. “Hɔn ɔ́ nu hwe, bɔ
ali ɔ́ sóbwé, lobɔ mɛ kpɛví ɖé jɛń wɛ ná ba mɔ; ɖó fí e è nɔ gbɔn bó
nɔ yi dɔn ɔ́ sín ali gbló, bɔ hɔn tɔn d’agba, mɛ gěgé wɛ ná gbɔn fínɛ,́”
mɛ lǐvi lǐvi donu lǐvi lǐvi ná gbɔn fínɛ.́ Bɔýá ɔ́ mɛ ɖokpó ɖo lǐvi ɖokpó
jí wɛ nyí lě e é ná jɛ gbɔn é. Fí e mi ɖe ɔ́ nɛ.́ Nǔ e É ɖɔ ɔ́ nɛ.́ Din ɔ,́ É
ná kɛńsísɔ́ énɛ ́ ɔ́ kpɔń ǎ, amɔ̌ É ɖɔ, “Nǔ ɖokpó e jɛ ɖo Nɔwée sín azǎn
lɛɛ́ mɛ ɔ,́ lǐndɔň tántɔn. Nǔ ɖokpó e jɛ ɖo Sodɔḿu sín azǎn lɛɛ́ mɛ ɔ,́
atɔn.” Ɖo nǔ ɔ́ bǐ kpéte jí ɔ,́ mɛ atɔn wɛ mɔ hwlɛngán, gbɔn myɔ gbla
mɛ. Nǔ ɖokpó ɔ́ wɛ ná lɛ ́ jɛ!
184 Din ɔ,́ ényí mɛɖé ɖo yɛ li jí nǔgbó hǔn, un jló ɖɔ mi ní kpɔń súnnu
élɔ́ e ɖo ayǐjínjɔń ɖo fí é, é ɖo kpínkpɔń mì wɛ magbokɔ lě e é kpé
wú gbɔn é. É zé alɔ tɔn yi jǐ, un tunwun i ǎ; un mɔ ɛ kpɔń ǎ, bɔ un ka
tunwun nǔɖěbǔ dó wǔ tɔn ǎ. Ayǐjínjɔń wɛ é ɖe bó ɖo kpínkpɔń mì
wɛ kpowun. Amɔ,̌ mi mɔ a, é ɖo kancícá ɖé sɔ́ ɖó te wɛ, é ɖo ɖɛ xo
wɛ. Din ɔ,́ énɛ ́ ɔ́ sɔgbe. Din ɔ,́ ényí Aklúnɔ ɔ́ jló bó ná ɖɔ nú mì ɖɔ…
Súnnu e ɖo ayǐjínjɔń ɖo zɔ nú mì nɛ ́ ɔ,́ bɔ azɔn nukɔntɔn ɔ́ ɖíe bɔ mǐ

kpé e, bɔ é nɛ́ jínjɔń fínɛ.́ Ényí Aklúnɔ ɔ́ ɖe xlɛ ́ mì ɖěe nyí nǔ e é—
nǔ e é…Un—un sixú kpé wú bó gbɔ azɔn n’i ǎ. Un nɔ bló ǎ, un ka
sixú kpé wú bó bló énɛ ́ ɔ́ ǎ, ɖó Mawu kó bló énɛ́ ɔ.́ Amɔ̌ é ná zɔń bɔ
nǔɖiɖi mitɔn ná jɛ jí. Mɛ bǐ ɖo mimɔ wɛ din, É ɖo fí tlóló, Yɛ ɖokpó ɔ́
pɛṕɛṕɛ.́ Bɔ mi flín, Jezu dó akpá élɔ́ ɔ́ tɔn, jɛ nukɔn nú vivɔ hwenu ɔ.́
É nɔ́ nyí wuntun gǔdo gúdo tɔn ɔ́ tɛgbɛ.
185 Ayisɔnmɔ ɔ,́ Leo kpódó nyi kpó ɖo ayǐjínjɔń ɖo alita, bɔ mǐtɔn lɛɛ́
ɖě ɖo alisá ɖó wɛ. Bɔ un nɔ ɖo mimɔ wɛ ɖo nyiɖée ɖɔ hǔzúhúzú ɖé
ja, hǔzúhúzú ɖé ja. Hwenu e mǐ ɖɔ xó tɔn ɔ,́ é ná nyí hǔzúhúzú ɖé ɖo
mawuzɔ́ ce mɛ ǎ, ɖó é sɔ́ sixú nyí ɖě gɔ́ ná ǎ, amɔ̌ é ná nyí hǔzúhúzú
ɖé ɖo nyɛ mɛ. Un ko nyí xɛsinɔ ɖé bó nɔ́ jó mɛ lɛɛ́ dó bɔ yě nɔ́ kplá mì
bó nɔ́ xlɛ ́ ali mì, bó nɔ́ sɛ ́ mì dó gbɔn dě gbɔn dɔň. Ényí un ko wa nǔ e
Aklúnɔ ɔ́ ɖɔ nú mì ɖɔ nyi ní wa sín tɛgbɛ ɖokpóó wɛ é nyí ɔ,́ un na kó
ɖo tagba e mɛ un ɖe égbé mɛ ǎ. Un na tɔń jɛ hɛnkɛń aklúnɔzángbla
e jǎwe ɔ́ mɛ bó ná dó nɔ nyi ɖóɖónɔ kpódó Mawu kpó. Ɛɛn, nya ce.
Un—un ɖó ná se nǔ sín Sɛx́wé. Un jló ná nyí xɛsinɔ ɖé ǎ, un jló ná
mlɛ ́ te ɖo nǔ e ɖu ɖo ayi nyi ɖésúnɔ tɔn jí lɛɛ́ jí.
186 Súnnu ɔ,́ É kpo ɖo kɔ lɛ ́ wá yi gɔň tɔn wɛ tlɔlɔ, é ɖo ayǐjínjɔń ɖo
gǔdo pɛṕɛṕɛ,́ ɖó súnnu nɛ́ ɔ́ ɖo nǔ ɖi wɛ, é ɖo nǔ ɖi wɛ ɖo nǔgbó mɛ.
Un kpɔń togun e ɖo tó ɖó wɛ ɔ́ bǐ jí, bɔ É nɔ́ jɛ te yi súnnu ɔ́ gɔń tlɔlɔ
ɖo gǔdo pɛṕɛṕɛ.́ É ɖó hudó, é ɖó agban ɖé ɖo kɔ jí, amɔ̌ mɛ ɖěvo
tamɛ wɛ agban nɛ́ ɔ́ ɖo kɔ tɔn jí. Énɛ ́ ɔ́ sɔgbe. Mɛ ɖěvo xo ɖɛ ná wɛ a
ɖe. Mɛ ɖěvo wɛ ɖo ayi towe jí. Énɛ ́ ɔ́ sɔgbe, mɔ̌ wɛ ǎ cé? Xɔńtɔn ɖé
wɛ. Ényí un ɖɔ nǔ e ɖo tagba nyí wɛ nú xɔńtɔn nɛ́ ɔ́ nú we ɔ,́ a nǎ ɖi
nǔ ɖɔ mɛsɛntɔ́ Mawu tɔn wɛ un nyí a? Ahannumú wɛ. Énɛ́ ɔ́ sɔgbe.
Ényí énɛ ́ ɔ́ sɔgbe hǔn, zě alɔ towe yi jǐ.
187 Mi ɖi nǔ a? Mɛɖé ɖo fí bó zé alɔ tɔn yi jǐ, nyɔňu ɖé ɖo gǔdo
fí, mɛɖé. Ɛɛn. Éénɛ.́ A tunwun mì ǎ hǔn? Jǒnɔ wɛ un nyí nú mi mɛ
bǐ hǔn? Un tunwun we ǎ, amɔ̌ Mawu tunwun we. A ɖi nǔ nú énɛ́
ɔ́ a? Ényí Mawu ɖe nǔ e ɖo ayi towe jí xlɛ ́ mì ɔ,́ a nǎ ɖi nǔ ɖɔ un
nyí mɛsɛntɔ́ Tɔn a? Nǎwe kpɛví, nǔ e ɖo ayi gba dó nú we wɛ ɔ́ wɛ
nyí yɛy̌ɛv́í énɛ ́ ɔ́ ɖo fínɛ.́ Énɛ ́ ɔ́ sɔgbe. Bɔ yɛy̌ɛv́í énɛ ́ ɔ́ ɖó wǔtuzɔn ɖo
nukún tɔn mɛ. Dotóo lɛɛ́ kpé nǔɖěbǔ wú bó ná wa ná ǎ. Jǒnɔ wɛ a
nyǐ ɖo fí, hwi kpódó wǎnyínámɔ towe e ɖo ayǐjínjɔń ɖo fínɛ ́ é kpó.
A ɖi nǔ ɖɔ Mawu kpé wú bó ná ɖɔ mɛ e a nyǐ é kpódó fí e a gosín
wá é kpó nú mì a? A ɖi nǔ ná a? A nǎ yí gbe nú azɔngbigbɔ yɛy̌ɛv́í
ɔ́ tɔn ényí É jló a? [Nyɔňuɖaxó ɔ́ ɖɔ, “Ɛɛn.”—Wěmaɖetɔńtɔ]́ É sɔgbe,
a sixú lɛ ́ kɔ yi Somerset, Kentucky, fí e a gosín wá é. Bó ɖi nǔ ɖɔ
lanmɛ tɔn ná lɛ ́ nɔ ganjí, wǔtuzɔn towe ná jó yɛy̌ɛv́í ɔ́ dó ényí a sixú
ɖi nǔ ná ɔ́ nɛ.́
188 Hwenu e un ɖɔ xógbe énɛ́ ɔ,́ mɛɖé ɖo te ɖo gǔdo dɔň ɖo xɔ ɔ́ sá,
bó gosín Somerset wá, Kentucky, bó ɖo ɖɛ xo wɛ, é ɖo hǔnjízɔn jɛ

wɛ. A ɖi nǔ ɖɔ Mawu ná bló bɔ lanmɛ tɔn ná lɛ ́ nɔ ganjí a? Ényí a ɖi
nǔ ná kpódó ayi towe bǐ kpó, bó ɖi nǔ ɖɔ Mawu ná gbɔ azɔn nú mɛ
bó ná bló bɔ lanmɛ mɛtɔn ná lɛ ́ nɔ ganjí ɔ́ nɛ.́
189 Fí, fí wɛ, un ɖi ɖɔ mɛɖé sín alɔ yi jǐ ɖo akpá élɔ́ xwé ɖo fí, akpá
élɔ́ xwé, nyɔňuɖaxó ɖé. Ɛɛn, un mɔ alɔ towe. Jǒnɔ wɛ un nyí nú we
a, nyɔňuɖaxó? Un tunwun we ǎ. Mǐ kpé kpɔń ǎ. A ɖi nǔ ɖɔ mɛsɛntɔ́
Tɔn wɛ un nyí a? [Nyɔňuɖaxó ɔ́ ɖɔ, “Ɛɛn.”—Wěmaɖetɔńtɔ]́ A ɖi a?
A ɖǒ agban ɖé ɖo ayi towe jí, alǒ nǔɖé. A nǎ ɖi nǔ ényí Mawu kpé
wú bó ɖe e xlɛ ́ mì a, a nǎ ɖi nǔ ɖɔ É nyí Yɛ ɖokpó e ɖo Klísu mɛ é a?
Asú towe ɖo ayǐjínjɔń ɖo fínɛ,́ é ɖi nǔ nú nǔ ɖokpó ɔ,́ é lɔmɔ̌ a? Mi ná
ɖi nǔ nú nǔ ɖokpó ɔ́ a? Nyɔňuví kpɛví mitɔn e ɖo ayǐjínjɔń ɖo akpá
mitɔn ɖo fínɛ ́ wɛ é kúnkplá. Énɛ́ ɔ́ sɔgbe, é ɖó kansɛɛ́. Amɔ̌ mi ka ɖi
nǔ ɖɔ Mawu ná gbɔ azɔn n’i a? Ényí mi ɖi hǔn, mi zé alɔ mitɔn yi jǐ.
É sɔgbe, mi ɖó alɔ mitɔn lɛɛ́ vǐ ɔ́ jí.
190 Aklúnɔ Jezu, ɖo Yɛ Towe Nukɔn ɔ,́ un ɖó hwɛ nú yɛ nyanya e
ɖo vǐ ɔ́ hu wɛ é. Un sɔ,́ gbɔn nǔɖiɖi gbla mɛ, Hun Jezu Klísu tɔn ɖó
mɛhutɔ́ énɛ ́ ɔ́ kpódó vǐ ɔ́ kpó tɛńtin. Gbɔ nú é ní nɔ gbɛ. Amǐ.
191 Mi ɖó nǔɖiɖi nú Mawu. Mi ma xo nǔ kpɔń ó. “Ényí a sixú ɖi nǔ
hǔn, nǔɖěbǔ gló ǎ.” Ényí mi sixú ɖi nǔ hǔn, nǔɖěbǔ gló ǎ. Pɛṕɛṕɛ.́
192 Mɛ ɖěvo ɖo gǔdo dɔň bó zé alɔ tɔn yi jǐ, ɖo fíɖé, hwɛ, nyɔňuɖaxó
ɖé ɖo dɔň ɖo tó lé jí. A ɖi nǔ ɖɔ un nyí mɛsɛntɔ́ Mawu tɔn a? Un
tunwun we ǎ, a tunwun mì ǎ. A ɖi nǔ ɖɔ Mawu ná ɖe nǔ e nyí tagba
towe xlɛ ́ mì a? A nǎ yí gbe nú Jezu ɖi Azɔngbɔtɔ́ alǒ Nǔnátɔ́ towe
ɖɔhun a, nǔ ɖěbǔ e é nyí é—nǔ ɖěbǔ e é nyí é…? A ɖi nǔ ná lo a? É
sɔgbe, hǔn tamɛ zun aji e a ɖǒ ɔ,́ nǔ e a ɖǒ ɖ’ayǐ ɔ́ nɛ.́ Ényí énɛ ́ ɔ́ sɔgbe
hǔn, sí te ɖó afɔ towe lɛɛ́ jí, ényí énɛ ́ ɔ́ sɔgbe nɛ,́ bónú mɛ lɛɛ́ ní mɔ
kpowun ɖɔ nǔgbó wɛ é nyí. É sɔgbe, é ná gbɔ nú we din. Yi xwé gbe
bónú lanmɛ towe ní lɛ ́ nɔ ganjí. Mawu ní xo ɖɛ dó jǐ we.

A gosín Kentucky wá, hwi lomɔ.̌ Ún-hǔn, énɛ ́ ɔ́ sɔgbe.
193 Nyɔňuɖaxó e ɖo ayǐjínjɔń ɖo akpá towe gosín Kentucky wá, é
lɔmɔ.̌ É wɛ, é lɔmɔ.̌ Un tunwun we ǎ, mɔ̌ wɛ ǎ cé? Amɔ̌ un sixú ɖɔ ɖɔ
a ɖǒ tagba ɖé. Ényí un kpé wú bó ɖɔ nǔ e nyí tagba towe hǔn, a nǎ yí
gbe nú Klísu ɖi Azɔngbɔtɔ́ towe a? Alin towe mɛ wɛ. Ényí énɛ ́ ɔ́ sɔgbe
hǔn, zě alɔ towe yi jǐ, zě yi jǐ aga bónú mɛ lɛɛ́ ná sixú mɔ. É sɔgbe, yi
xwé gbe din, é ná gbɔ nú we. Nǔɖiɖi towe gbɔ azɔn nú we.

Un nyi gbehwán sɛ ́ dó mi ɖɔ mi ní ɖi nǔ. Un nyi gbehwán sɛ ́ do
nǔɖiɖi mitɔn ɖɔ é ní ɖi nǔ.
194 Nyɔňuɖaxó ɖé ɖíe ɖo ayǐjínjɔń ɖo fí, bó ɖo ɖɛ xo wɛ, lobo ɖó
lɛňsu ɖé d’así ɖo nukún tɔn mɛ e. Un tunwun we ǎ. Mawu tunwun
we. Joliet wɛ a gosín wá, Illinois, bɔ sasú ɖé wɛ a ɖǒ. Énɛ́ ɔ́ sɔgbe
pɛṕɛṕɛ.́ A sixú kan nǔ byɔ́ hwiɖée ɖɔ…(Ɛɛn, énɛ ́ ɔ́ wɛ nyí—énɛ́ ɔ́ wɛ

nyí nyɔňu e Rosella kplá wá é. Énɛ́ ɔ́ sɔgbe. Nɔ te, é ɖɔ énɛ ́ ɔ́ xó nú
mì, amɔ̌ é tunwun kpɔń ɖɔ nyɛ kún tunwun nyɔňu ɔ́ kpɔń ó gbeɖé
ǎ. Énɛ́ ɔ́ sɔgbe. É wá jɛ bɔ nyɔňu ɔ́ sín nǔɖiɖi d’agba.) Un ná ɖɔ nǔ
e a—a tunwun ɖɔ nyɛ kún tunwun ó ɖokpó nú we. A ɖo ɖɛ xo wɛ
nú vǐ élɔ́ e ɖo ayǐjínjɔń ɖo fí ɖo zinkpo ɔ́ sín tó lé jí, é ɖo azɔn jɛ
wɛ. Vǐ towe nɛ.́ Énɛ ́ ɔ́ sɔgbe. Amǐ. A tunwun ɖɔ nyɛ kún tunwun énɛ́
ɔ́ ɖ’ayǐ ó.
195 Fí e É ɖe ɔ́ nɛ,́ Yɛsinsɛn ɔ́ wɛ É nyí! Mi ɖi nǔ Ná a? Mi yí gbe
Ná a? Hǔn ényí énɛ ́ ɔ́ sɔgbe hǔn, nǔ e un ɖɔ dó “hɔn ɔ́ nu xwe, bɔ
ali ɔ́ sóbwé” wú ɔ́ sɔgbe. Jezu Klísu, Mawu Ví ɔ,́ ɖo fí tlóló din. Yɛ
Mawu gbɛɖe ɔ́ tɔn ɖo fí din. Mi ɖi nǔ Ná a? Énɛ́ ɔ,́ bó ná dó zɔń bɔ
mi ná tunwun ɖɔ nyɛ kún nyí mɛ ɖěbǔ bó ná gbɔ azɔn ó, nyɛ kún nyí
azɔngbɔtɔ́ ɖě ó, amɔ̌ Yɛsinsɛn Mawu tɔn cyán mì bó ná dó ɖe Éɖée xlɛ ́
ɖo alɔnu kpowun wɛ. Un se wěma ɖěbǔ ǎ. Un ɖó nǔtunwuntunwun
nǔɖěbǔ tɔn ǎ. Amɔ̌ Yɛ Tɔn wɛ nɔ bló, mi mɔ a, bɔ É nɔ́ jló ɖɔ mi ní
tunwun ɖɔ Nǔgbó ɔ́ wɛ un ɖɔ nú mi.
196 Élɔ́ ɔ́ wɛ nyí Nǔgbó ɔ,́ é wɛ nyí ɖɔ Jezu Klísu ná zɔń bɔ lanmɛ
ɖokpó ɖokpó mitɔn tɔn ná lɛ ́ nɔ ganjí tlóló din ényí mi ɖi nǔ nú énɛ́ ɔ́
nɛ.́ Din ɔ́ ɖi lě e…Ényí É wa azɔ̌ ɖo Kingston hǔn, bɔ gbějízɔnlinzuntɔ́
lɛɛ́, alǒ mɛɖěbǔ e ényí ɖo gǔdo dɔň ɔ,́ yě mɔ bɔ É wa azɔ̌ ɖo Kingston,
gbɔn mɛ afatɔn afatɔn mɔǩpán e è gbɔ azɔn ná lɛɛ́ é jí, aniwútu É má
ná wa azɔ̌ ɖo fí ɖo Amɛlíka élɔ́ mɛ e mǐ ɖó lě e é ɖe gbɔn din é ǎ?
Aniwútu mǐ má ná ɖi nǔ ná ǎ? Ɖó mǐ sixú d’asá tɔxozín kpɛví énɛ ́ e
ɖo fínɛ ́ ǎ wútu. Mi ɖi nǔ ná a? Mi zě alɔ mitɔn lɛɛ́ yi jǐ.
197 Din ɔ,́ alɔ ɖokpó énɛ́ lɛɛ́ ɔ,́ mi sɔ́ ɖó mɛɖé jí ɖo akpá mitɔn, mi
gbɔ nú má xo ɖɛ n’i sín fí din, bɔ mi ní má sɔ́ ɖó nǔxokpɔń ɖo ayi
mitɔn mɛ ó, énɛ ́ ɔ́ ná zɔń bɔ é ná vɔ.
198 Óo, mɛ ce lɛɛ́ mi, Nɔví súnnu Neville! Un ka jló mɛ, un ka xo ɖɛ
mɛ, un ka…Mi sixú lin ɖɔ nyɛ kún sɔ́ ɖo nyiɖée sí ó; un ɖo mɔ̌ ǎ. Un
tunwun fí e un ɖe é pɛṕɛṕɛ.́ Ényí un sixú mɔ nǔ kpɛví élɔ́ yí nú mi
kpowun wɛ é kó nyí ɔ!́ Mi ka mɔ nǔ jɛ wú ɖɔ Jezu Klísu, Mawu Ví
ɔ,́ ɖo fí ɖo togun ɔ́ tɛńtin zǎnzǎn din, tlóló din, ɖo nukɔn mǐtɔn tlóló
din, bó ɖo Éɖée ɖe xlɛ ́ wɛ ɖo alɔnu a?

É nyɔ,́ mi nɔ ɖɔ, “Nɔví súnnu Branham, hwi wɛ ɖɔ mɔ.̌”
199 Nɛ̌ un ka ɖɔ gbɔn? Un tunwun mi ǎ. Nyɔňu ɖěvo ɖo kpɛńwé jɛ
wɛ. Azɔn towe gbɔ, nɔví nyɔňu. É ná cɛ nú we. Kɛnklɛń sɔ́ kɛ mì,
nyɔňu e ɖo kpɛńwé jɛ wɛ ɖé xo ɖɛ ná wɛ a ɖe ɖ’ayǐ, ɖó nyɔňu e wú
hwa ɖé wɛ. Ɛɛn. É sɔgbe, ɖi nǔ ná. É sɔgbe. É ɖo fí. É wɛ nyí Nukɔn
Tɔn ninɔ ɔ.́
200 Din ɔ,́ nǔ e É ɖɔ ɔ́ ɖíe, “Wuntun élɔ́ ná nɔ́ xwedó yě mɛ e ɖi nǔ
lɛɛ́ é. Ényí yě ɖó alɔ azinzɔnnɔ lɛɛ́ jí ɔ,́ azɔn yětɔn ná gbɔ.” Nɛ̌ wɛ É

ká sixú ɖó adingban gbɔn? Mi mɔ a, é sɔ́ ɖo kɔ Tɔn ǎ, é sɔ́ ɖo kɔ ce ǎ,
din ɔ́ kɔ mitɔn wɛ é ɖe. Din ɔ́ mi ní ɖi nǔ.
201 Un ɖo nyɔňu kpɛví ɖé ɖo ayǐjínjɔń ɖo gǔdo dɔň kpɔń wɛ tlóló din,
é ɖó nǔɖiɖi sukpɔ.́ É kpódó asú tɔn kpó wá Aklúnɔ ɔ́ gɔń yɔy̌ɔ́ tlóló
din. É ɖo ayǐjínjɔń ɖo kplé élɔ́ mɛ pɛṕɛṕɛ,́ é ɖo nǔjɔwǔzɛkpázɔn ɖé
jɛ wɛ ɖ’ayǐ bɔ dotóo ɔ́ kó ɖo azɔ̌ ná wa n’i wɛ ɖ’ayǐ, bɔ yɛy̌ɛv́í tɔn kó
ɖo nǔ sɔ́ wɛ bó ná nyí jiji. Bɔ dotóo ɔ́ ko ɖo azɔ̌ ná wa n’i wɛ jɛ énɛ ́ ɔ́
gúdo, amɔ̌ yɛy̌ɛv́í ɔ́ nyí jiji bɔ yě sɔ́ kpé wú bó mɔ adɔvízɛkpázɔn ɖěbǔ
ǎ. É yi bǐ. Mi mɔ a? Aniwútu? É jínjɔń ayǐ kpowun ɖi…É tlɛ wá aga fí
ɖo xóɖiɖɔkpe ɔ́ jí vɔv́ɔ́ ǎ. É jínjɔń gǔdo dɔň bó ɖi nǔ ná kpowun. Énɛ́
ɔ́ sɔgbe a, Nɔ e Green, un ɖi ɖɔ mɔ̌ wɛ, ɖo gǔdo dɔň? Énɛ́ ɔ́ sɔgbe. Mi
mɔ alɔ tɔn a? Dotóo ɔ́ tlɛ kpé wú bó mɔ nǔjɔwǔzɛkpázɔn ɔ́ ǎ, é yi bǐ.
Aniwútu? É ɖi nǔ ná, bó zundó kpowun bó ɖɔ, “É sɔgbe!”
202 Din ɔ́ mi wa nǔ ɖokpó ɔ,́ bɔ nǔbláwǔnú ɖokpó ɖokpó e mi ɖó é
bǐ ɖó ná ɖidó. Mawu, Ɖěe kpé wú—Ɖěe kpé wú bó sɛ ́ Nǔɖé dó gbɛtɔ́
gbaza ɖé mɛ, sɛ ́ dó dan sín nu sɔ́ mɛ énɛ ́ ɔ́ sín nǔkpíkpé énɛ́ ɔ́ e ɖo
nya énɛ́ ɔ́ sín afɔ mɛ, bó ɖo aɖǐ dó e wɛ, bó ná hu i ɔ,́ bó kpé wú bó ɖó
e te bó hu i cúɖúɖú ɖo fínɛ ́ ɔ,́ mi kpɔń lědo e É kpé wú bó ná hu azɔn
lɛɛ́ ɖo agbaza mitɔn mɛ sɔ́ é. Ɖó, nya énɛ́ ɔ́ ɖo adǎngbomɛ hwenu bɔ
é byɔ́ ɖɔ é ní mɔ alɔdó. É byɔ́ ɖɔ mi ní mɔ, mi lɔmɔ.̌ É nyí mi ma ka
mɔ ǎ ɔ,́ mi na kú.
203 Din ɔ́ mi hɛn alɔ mitɔn lɛɛ́ ɖó nɔzo mitɔn jí. Mi ma xo ɖɛ nú miɖée
ó, mi xo ɖɛ nú mɛ e ɖo akpá mitɔn. Énɛ ́ ɔ́ Klísusɛntɔ́ walɔ wɛ.
204 Mi kplɔń élɔ́ ɔ,́ mi kplɔń élɔ́ ɔ,́ ɖɔ, hwenu e mi bló nú mɛ ɖěvo
lɛɛ́ ɔ,́ mi bló nú Klísu. Nú mi wa ɖagbe nú mɛ ɖěvo hǔn, mi ɖo ɖagbe
wa nú Klísu wɛ nɛ.́ Ényí mi ɖe dó mɛ ɖěvo hǔn, Klísu ɖe dó wɛ mi ɖe
nɛ.́ Óo, mɛ ce lɛɛ́ mi!
205 Óo, ényí un sixú zɔń bɔ è nǎ kpɔń élɔ́ ɔ́ tlítlí kpowun wɛ é nyí ɔ,́
ényí un sixú zɔń bɔ mɛ lɛɛ́ ná mɔ ɛ kpowun wɛ é nyí ɔ,́ nǔ e kpɔń wɛ
un ɖe é kpódó nǔ e mɔ ɖo nyiɖée mɛ wɛ un ɖe é kpó, kpódó nǔ e ɖo
jijɛ wɛ bɔ un tunwun ɔ́ kpó, mi mɔ a. Lě e Klísu ɖo Wɛn énɛ́ ɔ́ sísɛ ́ wɛ
yi nukɔn zǎnzǎn din gbɔn é, bó ná dó byɔ́ mɛ lɛɛ́ sín ayi lɛɛ́ mɛ tlɔlɔ
bó bló nǔɖé ɖo fínɛ;́ é nyí jejeje súsú ɖé wɛ ǎ, é nyí zǐnxixo ɖé wɛ ǎ (é
nɔ́ wá kpó é kpó wɛ), lo ɔ́ bó ná dó bló nǔɖiɖi manákú ɖé ɖo fínɛ,́ ée
ma ná yí gbe ɖɔ è nǐ jó afɔsú ɖokpó dó nú kɛntɔ́ ɔ́ ó é.
206 Din ɔ,́ É ná se ɖɛ ce, É ná se mitɔn. Mi xo ɖɛ nú nɔzo mitɔn din,
hwenu e un ɖo ɖɛ xo nú mi mɛ bǐ wɛ é.
207 Aklúnɔ e, hwenu ɖaxó e ɖo tají tawun élɔ́ ɔ,́ mǐ mɔ nǔ jɛ wú ɖɔ
kú kpó gbɛ kpó xó wɛ élɔ́ ɔ́ ná nyí, nú mɛ gěgé. Bɔ un ɖo sísɔśísɔ́ wɛ
ɖo Nukɔn Towe, ɖó un tunwun, Aklúnɔ Mawu, ɖɔ un ɖó ná xo ɖɛ
kpódó ayi ce bǐ kpán. Un mɔ nǔ jɛ wú ɖɔ é ná bo nyí ɖɔ azinzɔnnɔ

ɖokpó kún sɔ́ ná tíin ɖo mǐ tɛńtin ɖo cɛj́ú atɔɔ́ń vla mɛ ó wɛ é nyí ɔ,́
mɛ ɖokpó ɖókpó ná mɔ nǔ jɛ wú ɖɔ A ɖo fí. Yě ɖíe ɖo te zǎnzǎn din
e, Aklúnɔ. Gbɔ nú yě ní zé alɔ yětɔn lɛɛ́ yi jǐ yě mɛ e tunwun ɖɔ nyɛ
kún tunwun émí ó, bó kún tunwun nǔtí dó émí wǔ ó énɛ́ lɛɛ́. Amɔ̌ Yɛ
Towe tunwun yě. A tunwun nǔ e ɖo hwláhwlá ɖo ayi yětɔn mɛ lɛɛ́
é, kpɔń lědo e A tunwun nǔbláwǔnú yětɔn lɛɛ́ kpódó yajiji yětɔn lɛɛ́
kpó sɔ́ é! Hǔn, Aklúnɔ, gbɔ nú ní nyí égbé, gbɔ nú ní nyí din wɛ Yɛ
Towe na ɖó alɔ azinzɔnnɔ gbaza yětɔn lɛɛ́ wú. Nǎ ní nyí mɔ,̌ Aklúnɔ.
Yě ɖo ɖɛ xo nú nɔzo yětɔn lɛɛ́ wɛ.
208 Bɔ un ɖo ɖɛ xo wɛ, Mawu Vívɛńá, ɖɔ Yɛsinsɛn ɔ́ ní bló bɔ é ná nyí
nǔjɔnǔ nú yě sɔ mɔ,̌ bɔ yě kún sɔ́ ná xo nǔ kpɔń ɖ’é wú kpɔń gbeɖé
ó. Bɔ azɔn ɖěvo ɖe, Aklúnɔ, bó wa ɖaxó tlala zɛ azɔn nukúnta tɔn élɔ́
wú, azɔn yɛ li jí tɔn wɛ. Ayi ɖokpó ɖokpó ní nyí hunhun.
209 Aklúnɔ, nɛ ̌ wɛ nǔ sixú nyí mɔ̌ gbɔn bɔ A nɔ te ɖo fínɛ ́ ɖo
Ablaxámu kpá, bó jlɛ ́ nǔ ɖokpó élɔ,́ bó ɖɔ nú Sala e ɖo “gǔdo” Towe,
Nǔwlánwlán ɔ́ ɖɔ, “é ko nǔ ɖo goxɔ ɔ́ mɛ,” bɔ A ɖɔ n’i. Bɔ Ablawámu
ka mɔ nukúnnú jɛ wú ɖɔ Eloxímu wɛ énɛ́ ɔ́ nyí, Mawu ɖaxó ɔ.́ Ɖo cɛj́ú
weɖé vla mɛ ɔ́ A ko dó zǐn sín nukún tɔn mɛ xóxó.
210 Bɔ, Aklúnɔ, hwenu e Jezu nɔ te bó jlɛ ́ nǔ ɖokpó ɔ,́ bó ɖɔ, “Mi ylɔ́
Ablaxámu ɖɔ ‘tɔ’́ mitɔn, cógancó mi nɔ ɖɔ ɖɔ mi mɔ nǔ jɛ Nǔwlánwlán
lɛɛ́ wú.” É ɖɔ, “Ali bú wɛ mi ɖe, ɖó mi mɔ nǔ jɛ Nǔwlánwlán lɛɛ́
wú ǎ bó ka lɛ ́ mɔ nǔ jɛ Hlɔňhlɔń Mawu tɔn wú ǎ.” Bɔ yě ylɔ́ Ɛ ɖɔ,
“Bɛluzebúlu.”
211 Amɔ̌ A dǒ akpá ɖɔ ɖo azǎn gǔdo gúdo tɔn lɛɛ́ mɛ ɔ́ Émí ná lɛ ́ kɔn
Yɛ Émítɔn. Gbeyíɖɔ ɔ́ ɖɔ, “Gbada hwenu wá sú ɔ́ Wěziza ná ɖe.” Bɔ
mǐ ɖíe ɖo fí e.
212 Hwenu e aga gbɛ élɔ́ ɖo flíflí wɛ ɖo hwɛ glɔ, ɖi lě e nya e nu
ahanmú ɖé nɔ́ fún sa yi xwé gbe ɖo zǎn mɛ gbɔn é ɖɔhun ɔ,́ zaanɖé
din ɔ́ é ná wúkpa ɖó we, bɔ afín myɔsó tɔn ɔ,́ kpɛɖé vɔv́ɔ́ ná ɖe, bó
kpo cí ayǐ ǎ. Bɔ mǐ ɖo mimɔ wɛ ɖɔ gan ɔ́ sín nyɛv̌í lɛɛ́ ɖo sisɛyi wɛ.
213 Mawu e, ɖe nǔxokpɔń bǐ jɛ zɔ nú mǐ. Sɛ tɛn nú mǐ yi byɔ́ lɛv̌ɔj́ɛ
ɔ́ mɛ tlóló din. Wǎ, Yɛsinsɛn. Vlɔň awa Towe ɖaxó lɛɛ́, bó fɛ mɛ lɛɛ́
sín togun kpɛví e ɖo tó ɖó wɛ élɔ́ tlóló din, bó gbɔ nú Hwi ɖésúnɔ
ní sínsín byɔ́ ayi yětɔn lɛɛ́ mɛ kpé, bó gbɔ nú yě ní tunwun ɖɔ A ɖo
Mawu Nukɔn ninɔ mɛ, ɖɔ Hwi wɛ, “Nyɛ wɛ nyí Mawu Mavɔmavɔ E
nɔ gbɔ azɔn towe lɛɛ́ bǐ é.” Bónú Nukɔn Towe ninɔ ní wa nǔɖé nú ayi
yětɔn lɛɛ́ bɔ é ní zɔń bɔ yě ní gosín fí, zǎnzǎn din, bó ná ɖo nǔ ɖi wɛ
kpódó nǔ e ɖo yě mɛ bǐ kpó. Bónú è nǐ gbɔ azɔn nú azinzɔnnɔ lɛɛ́ bǐ
kpódó mɛ e ɖo ya ji wɛ lɛɛ́ é bǐ kpó.
214 Ɖó, ɖi mɛsɛntɔ́ Towe ɖɔhun ɔ,́ un ɖo te bó ɖó hwɛ nú yɛ nyanya
ɖokpó ɖokpó, bó ɖó hwɛ nú azɔn ɔ,́ lobo ɖó hwɛ nú Satáan.

215 Ahwan towe gblé, bɔ a sɔ́ nyí nǔtí zɛ nuflétɔ́ ɖé wú ǎ. Bɔ mǐ kɔn
sɛ sín jǐ we zǎnzǎn din, ɖo Nyǐkɔ Jezu Klísu tɔn mɛ. Bɔ ɖi mɛsɛntɔ́
Tɔn, ée ɖo Xó Tɔn jlá wɛ bó ɖo Nǔgbó ɔ́ ɖɔ nú mɛ lɛɛ́ wɛ, ɖɔ yě ní nɔ
gbesisɔ bó jlɔ́ xá Mawuxó ɔ́ ɖɔhun ɔ,́ un ɖó hwɛ nú we, Satáan, ɖo
Jezu Klísu sín Nyǐkɔ mɛ. Sɛyi zɔ nú mɛ élɔ́ lɛɛ́ e gosín fí línlín kpó fí
e ya kpó wá lɛɛ́ é ɖokpó ɖokpó, bónú è nǐ gbɔ azɔn nú yě. Jɛ zɔ nú
togun e ɖo tó ɖó wɛ élɔ́ kpódó mɛ élɔ́ lɛɛ́ kpó. Un ɖe gbe dó we gbɔn
Mawu gbɛɖe ɔ́ jí. Bɔ Mawuxówéma ɔ́ ɖɔ, “Ɖɛ syɛńsyɛń, ée hwɛjijɔnɔ
nɔ xo kpó zozo kpó ɔ́ nɔ ɖó hlɔňhlɔń ɖésú.” Bɔ gbɛtɔ́ hwɛjijɔnɔ gěgé
ɖó alɔ yětɔn lɛɛ́ azinzɔnnɔ lɛɛ́ jí, zǎnzǎn din ɖo fí. Óo, Satáan, a jlǒ bó
ná zɔń bɔ yě ná vɛdó ɖɔ nyi wɛ sín, énɛ ́ ɔ́ gúdo ɔ́ a nǎ sɔ́ susu ɔ́ sín yě
sí. Amɔ̌ nǔɖiɖi yětɔn nú Mawu wɛ, é lɔmɔ,̌ yě ɖi nǔ nú Mawu! Bɔ a ɖǒ
ná sɛ tɛn, gbɔn nǔɖiɖi yětɔn gbla mɛ. Hǔn jɛ ali bó ɖidó towe, bó yi
zǐnflú mɛ ɖo kɔx́o fí e nu a nyǐ é. Un ɖó hwɛ nú we, ɖo Jezu Klísu sín
Nyǐkɔ mɛ, gbɔn acɛ Mawu sín Mawuxówéma tɔn gbla mɛ, azɔ̌ zínzɔń
ce gbɔn Wɛnsagun ɖé jí. Din ɔ́ ɖidó, ɖo Jezu Klísu sín Nyǐkɔ mɛ, bó
jó yě dó bónú yě ní nyí yě ɖésú. Amǐ.
216 Mi ɖi nǔ, kpó ayi mitɔn lɛɛ́ bǐ kpó, ɖɔ è gbɔ azɔn nú mi a? Mi zé
alɔ mitɔn lɛɛ́ yi jǐ, mi ɖɔ, “Din ɔ́ un yí gbe nú Jezu Klísu ɖi Azɔngbɔtɔ́
ce ɖɔhun. Ablu lɛɛ́ bǐ kɛn nú mì. Din ɔ́ un yí gbe n’I ɖo blěbǔ hlɔňhlɔń
Tɔn tɔn mɛ, ɖo Nukɔn Tɔn ninɔ sín nyɔňa mɛ. Un yí gbe n’I”

Nǔɖiɖi ce nɔ kpɔń We,
Hwɛ Takágo Lɛňgbɔv́í,
Mɛhwlɛńgántɔ́ ce;
Ɖǒtó ɖɛ ce lɛɛ́ din,
Ɖe hwɛ bǐ sín kɔ ce,
Gbɔ nú nyɛ bɛ ́ sín égbé
Ni nyí Towe.

Din ɔ́ mi nú mǐ ní zé alɔ mǐtɔn lɛɛ́ yi jǐ kpó vǐví jɔ vǐví kpó sɛ ́
dó E din.

Ɖo ablu gbɛ élɔ́ mɛ ɔ,́
Nú nǔlinkpɔń vun blá mì,
Xlɛ ̌ Ali Towe mì (Mawu e!);
Ɖɔ nú zǐnflú zun kéze,
Súnsún di, xɛsi síin,
Ma nú nyɛ káká sɔýi
Cí zɔ nú We ó.
…wǔjɔmɛ dɔkun tɔn! 

